
1 2

ᐊᖓᔪᖅᑳᒥᑦ ᑐᓴᒐᒃᓴᖅ

ᑕᐃᑲᓂ ᔮᓄᐊᕆ 2023, ᕿᑭᖅᑖᓗᒃ ᑯᐊᐳᕆᓴᓐ ᑲᑎᒪᔨᖏᑦ 
ᑐᓐᖓᓱᒃᑎᑦᑎᓚᐅᖅᑐᑦ ᓄᑖᒥᒃ ᐃᒡᓯᕙᐅᑕᖑᖅᑐᖅ, ᑖᒥ ᐋᑲᕙᒃ, 
ᐃᒡᓯᕙᐅᑕᐅᓚᐅᖅᑐᖅ ᓕᕙᐃ ᐸᓇᐸᔅ ᓄᑖᒥᒃ ᐃᖅᑲᓇᐃᔮᖅᑖᕐᓂᖓᓄᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑐᖓᓕᖓᓄᑦ ᐊᖓᔪᖅᑳᖅ. 
ᑐᓐᖓᓱᒃᑎᑉᐸᕋ ᑖᒥ ᐋᑲᕙᒃ ᐊᒻᒪᓗ ᐊᓕᐊᓇᐃᑦ ᓴᓇᖃᑎᒋᓂᐊᖅᑕᕋ 
ᑲᔪᓯᓂᐊᕐᒪᑦ ᕿᑭᖅᑖᓗᒃ ᑯᐊᐳᕆᓴᓐ ᑲᔪᓯᑦᑎᐊᖅᑎᑦᑎᓗᑎᒃ 2023-
2024-ᓕᒫᑦ. 

ᐱᐅᓛᒥᒃ ᐱᔨᑦᑎᕋᕐᓂᐊᕐᓗᒋᑦ ᐃᓄᐃᑦ ᑭᒡᒐᖅᑐᖅᑕᕗᑦ, ᕿᑭᖅᑕᓂ 
ᓄᓇᖓᓐᓄᑦ ᐊᒻᒪᓗ ᓇᖕᒥᓂᖁᑎᑦᑎᓐᓄᑦ, ᕿᑭᖅᑖᓗᒃ ᑯᐊᐳᕆᓴᓐ 
ᑲᔪᓰᓐᓇᖅᑐᑦ ᐱᐅᓯᕙᓪᓕᐊᑎᑦᑏᓐᓇᖅᖢᑎᒃ ᐱᔨᑦᑎᕋᐅᑎᓂᒃ, 
ᐃᖏᕐᕋᑎᑦᑕᕆᐊᖃᖅᑐᓄᑦ ᐊᒻᒪᓗ ᐊᐅᓚᑦᑎᔾᔪᑎᖏᑦ. ᑕᐃᑲᓂ 
2022-2023, ᕿᑭᖅᑖᓗᒃ ᑯᐊᐳᕆᓴᓐ ᐱᓕᕆᓚᐅᖅᑐᖅ ᑕᒪᐃᓐᓂᒃ 
ᐊᐅᓚᑦᑕᕆᐊᓕᖕᓂᒃ ᕿᒥᕐᕈᐊᖅᖢᒋᑦ ᐊᒻᒪᓗ ᐱᒋᐊᖅᑎᑦᑎᓪᓗᑎᒃ 
ᓄᑖᒥᒃ ᑕᓪᓕᒪᓄᑦ-ᐊᕐᕌᒍᓄᑦ ᐋᕿᒃᓯᒪᔾᔪᑎᒃᓴᓄᑦ ᐸᕐᓇᐅᑎᓂᒃ. 
ᐃᓚᒋᔭᐅᔪᖅ ᐋᕿᒃᓯᒪᔾᔪᑎᒃᓴᓄᑦ ᐸᕐᓇᐅᑎᓂ, ᐅᓇ ᕿᑭᖅᑖᓗᒃ 
ᑯᐊᐳᕆᓴᓐ ᐊᑐᓕᖅᑕᐅᑎᑦᑎᓗᑎᒃ ᓄᑖᒥᒃ ᑐᓐᖓᔾᔪᑎᒃᓴᑦ 
ᐊᐅᓚᑦᓯᔨᑦ ᑭᓱᓕᕆᔨᐅᓂᖏᓐᓂᒃ ᐋᕿᒃᓱᖅᓯᒪᔪᑦ ᐃᓚᓯᓗᑎᒃᓗ 
ᓄᑖᓂᒃ ᐃᖅᑲᓇᐃᔮᒃᓴᓂᒃ ᐊᒻᒪᓗ ᐋᕿᑦᑎᐊᕆᐊᒃᑲᓐᓂᕐᓗᒋᑦ ᒫᓐᓇ 
ᐃᖅᑲᓇᐃᔮᖏᑦ ᐃᓂᖏᑦ ᐱᔨᑦᑎᕋᑦᑎᐊᒃᑲᓐᓂᕐᓂᐊᕐᒪᑕ ᐊᒻᒪᓗ 
ᐃᑲᔪᑦᑎᐊᒃᑲᓐᓂᕐᓗᑎᒃ ᑕᒪᐃᓐᓂᑦ ᓇᖕᒥᓂᖁᑎᒋᔭᑦᑎᓐᓂᒃ. 

ᑖᓐᓇᐅᓂᖓᓄᑦ ᓄᕙᒡᔪᐊᕐᓇᖅ-19 ᓄᐊᖅᑎᑕᐅᓯᒪᓂᕆᓚᐅᖅᑕᕗᑦ 
ᐊᓂᒍᖅᓯᒪᓕᖅᐳᖅ, ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᓪᓗ 
ᐳᓚᕋᑐᐃᓐᓇᕆᐊᖃᓕᖅᐳᑦ ᓄᓇᓕᖕᓄᑦ, ᐃᓂᖃᕐᑎᑦᑎᓗᑎᒃ 
ᖃᓄᐃᓕᐅᕈᑕᐅᓂᐊᖅᑐᓄᑦ, ᐊᒻᒪᓗ ᐃᓚᐅᓗᑎᒃ ᐃᖅᑲᓇᐃᔮᒃᓴᓂᒃ 
ᓴᕿᔮᕐᑎᑦᑎᕕᖕᓂ, ᑲᑎᒪᕕᒃᔪᐊᖅᑐᓂ, ᐊᒻᒪᓗ ᐃᓕᓐᓂᐊᕐᓗᑎᒃ 
ᑲᑎᒪᔪᓂ. ᐊᒥᓱᐃᖅᖢᑕ ᐳᓛᕆᐊᖅᓯᒪᓕᖅᑐᒍᑦ ᐊᒥᓱᓄᑦ ᓄᓇᓕᖕᓄᑦ 
ᐊᔾᔨᒌᓐᖏᑦᑐᓄᑦ ᓴᓇᔭᑦᑎᓐᓄᑦ, ᐅᖃᓪᓚᒋᐊᖅᑐᖅᑎᑕᐅᓪᓗᑕ ᐊᒻᒪᓗ 
ᐃᓚᐅᓪᓗᑕ ᐊᒥᓱᓂ ᑲᑎᒪᕕᒃᔪᐊᖅᑐᓂ ᓇᒥᑐᐃᓐᓇᖅ ᓯᓚᕐᔪᐊᒥ, 
ᐊᒻᒪᓗ ᑎᑭᑎᖃᑦᑕᖅᓯᒪᔭᕗᑦ ᐃᓄᐃᑦ, ᒐᕙᒪᒃᑯᑦ, ᐊᒻᒪᓗ ᑲᒻᐸᓂᑦ 
ᐃᖃᓗᖕᓄᑦ ᖃᓄᐃᓕᐅᖃᑎᒌᒋᐊᖅᑐᖅᖢᑎᒃ ᓲᕐᓗ ᓂᕿᒃᓴᖃᕐᑎᑦᑎᓂᖅ, 
ᖃᕆᓴᐅᔭᓕᕆᓂᖅ ᐅᑭᐅᖅᑕᖅᑐᒥ, ᐊᒻᒪᓗ ᓄᓇᖅᐸᓯᖕᒥ ᑕᕆᐅᕐᒥ 
ᐃᖃᓗᒐᓱᖕᓂᕐᒥᒃ ᐱᕙᓪᓕᐊᑎᑦᑎᓂᖅ.

ᑕᒪᑐᒪᓂ ᐊᕐᕌᒍᒥ, ᕿᑭᖅᑖᓗᒃ ᑯᐊᐳᕆᓴᓐ ᓅᓚᐅᖅᑐᖅ ᑎᑎᕋᕐᕕᖕᒥᓂᑦ 
ᑕᕝᕗᖓ ᓄᑖᒧᑦ ᐃᒡᓗᒧᑦ ᐃᖃᓗᖕᓂ. 5300 ᖁᓪᓕᖅ ᐊᖁᑎ ᐃᓂᒃᓴᖓᑦ 
ᕿᑭᖅᑖᓗᒃ ᑯᐊᐳᕆᓴᓐ ᓂᕈᑐᓂᖅᓴᖅ, ᓄᑖᑦ ᖃᕆᓴᐅᔭᓕᕆᔾᔪᑎᓄᑦ 
ᐱᐅᓯᕚᓪᓕᖅᑎᓯᒪᔪᖅ, ᐊᒻᒪᓗ ᓄᑖᑦ ᐃᒡᓗᒥᐅᑕᑦ ᐃᓗᐊᕆᔭᐅᓂᐊᕐᒪᑕ 
ᓴᓇᔪᓂᑦ ᐃᖅᑲᓇᐃᔭᖅᑎᑦᑎᓂᑦ ᐊᒻᒪᓗ ᐃᑲᔪᖃᑦᑕᖅᑕᑦᑎᓐᓄᑦ. 

ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᓪᓗ ᐃᓚᓯᓚᐅᖅᑐᑦ 
ᐊᑕᐅᓯᕐᒥᒃ ᑲᒻᐸᓂ ᑕᒪᑐᒪᓂ ᐊᕐᕌᒍᒥ, ᐃᓄᒃᓂᑦ ᖃᕆᓴᐅᔭᓕᕆᔨᒃᑯᑦ 

ᓴᕿᑕᐅᓚᐅᖅᐳᑦ. ᑕᐃᒪᖓᓂᑦ ᐊᓂᒍᖅᑐᑦ ᐊᒥᓲᓗᐊᓐᖏᑦᑐᑦ ᐊᕐᕌᒍᓂ, 
ᐊᑕᐅᓯᖅ ᓯᕗᓪᓕᐅᑎᓯᒪᐃᓐᓇᖅᑕᕋ ᖃᓄᖅ ᓇᓂᓯᔪᓐᓇᕐᒪᖔᑦᑕ 
ᐋᕿᒃᓯᑦᑎᐊᕈᑎᒃᓴᓂᒃ ᓱᑲᓂᖅᓴᒥᒃ ᐊᑑᑎᖃᑦᑎᐊᕐᓂᖅᓴᒥᒃ 
ᖃᖓᑦᑕᖅᑎᑕᐅᓯᒪᔪᑦ ᐊᑕᕕᖃᕐᓗᑎᒃ ᐃᑭᐊᕿᕕᖏᑦ ᕿᑭᖅᑕᓂ ᐃᓄᐃᑦ 
ᐊᒻᒪᓗ ᖁᕕᐊᓱᒃᐳᖓ ᑕᑯᔪᓐᓇᕋᒃᑯ ᐃᓄᒃᓂᑦ ᐱᕈᖅᐸᓪᓕᐊᑎᐊᖅᑐᖅ.

ᕿᑭᖅᑖᓗᒃ ᑯᐊᐳᕆᓴᓐ ᐃᖅᑲᓇᐃᔭᖅᑎᖏᑦ ᑲᔪᓯᕗᑦ 
ᐱᓕᕆᒃᑲᒻᒪᕆᐋᓗᐃᑦ ᐊᒃᓱᕈᖅᖢᑎᒃ ᓴᓇᓲᑦ ᐊᒻᒪᓗ ᐱᓇᓱᐊᑦᑎᐊᖅᑐᑦ. 
ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᓪᓗ ᐊᔾᔨᒌᓐᖏᑦᑐᓂᒃ-
ᐱᓕᕆᖃᑦᑕᖅᑐᑦ ᐊᐅᓚᑦᑎᓪᓗᑎᒃ, ᐱᖃᕆᐊᖃᖅᑐᑦ ᐊᔪᖏᑦᑎᐊᖅᑐᓂᒃ 
ᓴᓇᔪᓐᓇᑦᑎᐊᖅᑐᓂᒃ ᐊᒻᒪᓗ ᐊᖏᖅᓯᒪᑦᑎᐊᖅᑐᓂᒃ 
ᐃᖅᑲᓇᐃᔭᖅᑎᖃᕐᓗᑎᒃ ᑕᐃᒪᓗ ᐃᖏᕐᕋᑦᑎᐊᖃᑦᑕᕐᓂᐊᕐᒪᑕ. 
ᖁᕕᐊᓇᖅᐳᖅ ᐱᓕᕆᖃᑎᖃᑦᑎᐊᕋᑦᑕ ᐊᒻᒪᓗ ᖁᔭᓐᓇᒦᖅᐸᒃᑲ 
ᐱᓕᕆᑦᑎᐊᖅᑐᒻᒪᕆᐋᓘᖕᒪᑕ ᐊᒻᒪᓗ ᐊᖏᖅᓯᒪᑦᑎᐊᕐᒪᑕ 
ᐱᕈᖅᐸᓪᓕᐊᑎᓪᓗᒋᑦ ᕿᑭᖅᑖᓗᒃ ᑯᐊᐳᕆᓴᓐ ᐊᒻᒪᓗ 
ᓇᖕᒥᓂᖁᑎᖏᓐᓄᑦ.  

ᓂᓪᓕᐅᑎᒋᔪᒪᔭᒃᑲ ᖁᔭᓐᓇᒦᕐᓗᒋᑦ ᑐᑭᒧᐊᒃᑎᑦᑎᖃᑦᑕᖅᑐᑦ 
ᐊᒻᒪᓗ ᐃᑲᔪᖃᑦᑕᖅᑐᑦ ᑖᒃᑯᐊ ᕿᑭᖅᑖᓗᒃ ᑯᐊᐳᕆᓴᓐ ᑲᑎᒪᔨᖏᑦ 
ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ. ᐅᑯᐊ ᑐᑭᒧᐊᒃᑎᑦᑎᔪᑦ 
ᓯᕗᓕᐅᕆᓂᖓᓐᓂᒃ ᕿᑭᖅᑖᓗᒃ ᑯᐊᐳᕆᓴᓐ, ᑕᒪᐅᓐᓇ 
ᖁᕕᐊᓇᖅᑎᓪᖢᒋᑦ ᐊᒻᒪᓗ ᐱᔭᕐᓂᓐᖏᑦᑐᑰᖅᐸᒃᑑᒐᓗᐊᑦ ᐃᓛᓐᓂᒃᑯᑦ, 
ᑕᕝᕗᖓ 40 ᐊᕐᕌᒍᓄᑦ ᐊᔪᓯᑦᑎᐊᖅᐳᑦ. ᐊᑯᓂᒍᓱᒃᐳᖓ ᐃᓚᒋᔭᐅᓂᐊᕋᒪ 
ᐱᕕᖃᕐᑎᑦᑎᔪᓂ ᑖᒃᑯᐊ ᐊᒡᒋᖅᑐᓄᑦ 40 ᐊᕐᕌᒍᓄᑦ ᐊᑐᕐᓂᐊᖅᑕᕗᑦ.

ᐃᒡᓯᕙᐅᑕᕐᒥᑦ ᑐᓴᒐᒃᓴᖅ

ᑕᐃᑲᓂ 2022-2023, ᑲᑎᒪᔨᑦ ᖁᕕᐊᓱᒃᐳᑦ ᑕᑯᓚᐅᕋᒥᒃ 
ᐊᒥᓱᓂᒃ ᐊᒃᑐᐃᑦᑎᐊᖅᑐᒻᒪᕆᐋᓗᖕᓂᒃ ᓴᓇᔭᐅᔪᓂᒃ 
ᐱᕙᓪᓕᐊᑦᑎᐊᖅᑐᑦ ᐅᑯᐊᓗ ᑮᓇᐅᔭᓕᐅᕐᑎᑦᑎᔪᑦ ᐊᒻᒪᓗ 
ᐊᑯᓂ ᐃᓅᓯᕐᒥᒃ ᐊᒃᑐᐃᔪᑦ ᕿᑭᖅᑕᓂ ᓄᓇᖏᓐᓂᒃ 
ᐃᓚᒋᔭᐅᕗᑦ ᓄᓇᓕᖕᓂᑦ-ᐃᖏᕐᕋᓯᑎᑕᐅᔪᑦ ᓱᕈᖅᓴᐃᓐᖏᑦᑐᓂᒃ 
ᐆᒻᒪᖁᑎᖃᐅᑎᒃᓴᑦ ᐊᒻᒪᓗ ᓄᓇᖅᐸᓯᖕᒥ ᑕᕆᐅᕐᒥ 
ᐃᖃᓗᒐᓱᖕᓂᖅ ᖃᐅᔨᓴᖅᑕᐅᓂᖓ ᐊᒻᒪᓗ ᐱᓕᕆᔪᓐᓇᖅᑐᓂᒃ 
ᐋᕿᒃᓱᐃᑦᑎᐊᖅᐸᓪᓕᐊᓂᖏᑦ. 

ᐃᓚᐅᕕᒋᓕᖅᐸᒃᑲ ᕿᑭᖅᑖᓗᒃ ᑯᐊᐳᕆᓴᓐ ᓄᑖᖑᓪᓗᖓ 
ᐃᒡᓯᕙᐅᑕᐅᓪᓗᖓ ᐊᑯᓂᒍᓱᒃᐳᖓ ᓴᓇᖃᑎᒋᑦᑎᐊᕐᓂᐊᖅᑕᒃᑲ 
ᓄᑖᑦ ᐊᒻᒪᓗ ᐅᑎᖅᑐᑦ ᑲᑎᒪᔨᑦ ᑕᒪᑐᒪᓂ ᐊᒡᒋᖅᑐᒥ 
ᑮᓇᐅᔭᓕᕆᓐᓇᐅᑉ ᐊᕌᒍᐊᓂ. ᑕᒪᑐᒪᓂ ᐊᕐᕌᒍᒥ 
ᕿᑭᖅᑖᓗᒃ ᑯᐊᐳᕆᓴᓐ ᑲᑎᒪᔨᖏᑦ ᑐᓐᖓᓱᒃᑎᑦᑎᕗᑦ ᓰᓇ 
ᖃᐅᓐᓇᖅ ᑲᑎᒪᔨᐅᖃᑕᐅᓕᖅᑐᖅ. ᓰᓇ ᖃᐅᓐᓇᖅ ᐅᓇ 
ᐃᒃᐱᐊᕐᔪᖕᒥᐅᑕᖅ ᐊᒻᒪᓗ ᐊᒥᓱᓂᒃ ᖃᐅᔨᒪᑦᑎᐊᖅᑐᖅ ᐊᒻᒪᓗ 
ᐱᓕᕆᓯᒪᑦᑎᐊᖅᑐᖅ ᓄᓇᓕᒃᑎᒍᑦ. 

ᑭᒡᒐᖅᑐᖅᖢᒋᑦ ᑲᑎᒪᔨᑦ, ᖁᔭᓐᓇᒦᒃ ᑖᓐᓇ ᑲᑎᒪᔨᐅᔪᓐᓃᖅᑐᖅ, 
ᓇᑖᖅ ᐅᖔᓛᖅ, ᐱᔨᑦᑎᕋᑦᑎᐊᓚᐅᕐᒪᑦ ᐊᒻᒪᓗ 
ᐊᖏᖅᓯᓯᒪᑦᑎᐊᖏᓐᓇᖅᑐᖅ ᕿᑭᖅᑖᓗᒃ ᑯᐊᐳᕆᓴᓐ 
ᐊᒻᒪᓗ ᓇᖕᒥᓂᖁᑎᖏᑦ ᑲᔪᓯᑦᑎᐊᖅᑎᓪᖢᒋᑦ. 
ᖁᔭᓐᓇᒦᒃᑕᐅᖅ ᐃᒡᓯᕙᐅᑕᐅᓚᐅᖅᑐᖅ ᓕᕙᐃ ᐸᓇᐹᓯ 
ᓯᕗᓕᐅᖅᑎᒋᔭᐅᓚᐅᖅᑐᖅ ᑲᑎᒪᔨᓂᑦ. ᓕᕙᐃ ᓅᓚᐅᖅᑐᖅ 
ᑖᔅᓱᒪᖓᑦ ᐃᓂᒥᓂᑦ ᑖᒃᑯᓄᖓ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ ᑐᑭᓕᐊᓄᑦ ᐊᖓᔪᖅᑳᖅ ᔮᓄᐊᕆ 2023-ᒥ. 
ᑲᔪᓯᑦᑎᐊᕐᓂᐊᖅᐳᓯᒃ ᑕᒪᑦᓯᒃ ᓄᑖᓂᒃ ᐱᓕᕆᓂᐊᖅᑕᑦᓯᖕᓄᑦ 
ᐊᒻᒪᓗ ᐃᖅᑲᓇᐃᔮᕆᓂᐊᖅᑕᑦᓯᓐᓄᑦ.

ᖁᕕᐊᓇᖅᐳᖅ ᐊᑯᓂᒍᓱᒃᐳᖓ ᑲᔪᓯᔪᒥᒃ ᓴᓇᖃᑎᒋᓂᐊᖅᑕᒃᑲ 
ᑲᑎᒪᔨᑦ ᑕᐃᒪᓗ ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᓪᓗ 
ᓯᕗᓪᓕᐅᑎᔭᕆᐊᖃᖅᑕᖏᓐᓄᑦ ᐱᐅᓛᒥᒃ ᐱᔪᒪᔭᖏᑦᑎᒍᑦ 
ᒪᓕᒃᓗᒋᑦ ᕿᑭᖅᑕᓂ ᐃᓄᐃᑦ ᐱᕈᖅᐸᓪᓕᐊᑎᐊᕐᓂᐊᕐᒪᑕ 
ᑯᐊᐳᕆᓴᓐ. ᐊᓂᒍᖅᑎᓪᓗᒍ ᐅᖓᑖᓄᑦ ᐱᖓᓱᑦ-ᐊᕐᕌᒍᑦ 
ᐅᓂᒃᑳᓕᐅᖃᑦᑕᕋᑦᑕ ᐱᔾᔪᑎᒋᓪᓗᒍ ᐋᓐᓂᐊᓇᖅᑐᒥᒃ 
ᐊᐃᑦᑐᐃᕙᓪᓕᐊᓚᐅᕐᓂᖓ ᐊᓐᓇᒃᐸᓪᓕᐊᓕᕐᒥᒐᑦᑕ, 
ᖁᕕᐊᓱᒃᐳᖓ ᑐᓂᓯᔪᓐᓇᕋᒪ ᐊᕐᕌᒍᑕᒫᖅᓯᐅᑎ ᐅᓂᒃᑳᒥᒃ 
ᐅᓇᓗ ᑕᑯᑎᑦᑎᔪᖅ ᕿᑭᖅᑖᓗᒃ ᑯᐊᐳᕆᓴᓐ ᓴᐱᓕᔮᓐᖏᑦᑐᖅ 
ᐊᒻᒪᓗ ᐱᓇᓱᐊᑦᑎᐊᖏᓐᓇᕐᓂᐊᖅᑐᖅ ᐱᕈᖅᐸᓪᓕᐊᑎᓪᓗᑎᒃ 
ᑲᒻᐸᓂᖓ ᐊᒻᒪᓗ ᓴᕿᑎᑦᑎᓯᒪᕗᑦ ᑮᓇᐅᔭᓕᐅᑦᑎᐊᕐᓂᐊᕐᒪᑕ 
ᕿᑭᖅᑕᓂ ᐃᓄᐃᑦ. ᕿᑭᖅᑖᓗᒃ ᑯᐊᐳᕆᓴᓐ ᑲᑎᒪᔨᖏᑦ

ᑖᒥ ᐋᑲᕙᒃ

ᑖᒥ ᐋᑲᕙᒃ ᖃᐃᑦᑎᕗᖅ ᐊᒥᓱᒻᒪᕆᐋᓗᖕᓂᒃ ᖃᐅᔨᒪᓂᕐᒥᒃ 
ᐊᒻᒪᓗ ᐊᑐᖅᓯᒪᔭᒥᓂᒃ ᑲᑎᒪᔨᓄᑦ. ᐱᔨᑦᑎᕋᖅᓯᒪᔪᖅ 
ᐱᖓᓱᐃᖅᖢᒋᑦ ᐊᑕᕕᒋᓪᓗᒋᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ ᐊᒻᒪᓗ ᑎᑯᐊᖅᑕᐅᓯᒪᔪᖅ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᑦ ᐊᐅᓚᑦᓯᔨᖏᓐᓄᑦ ᑕᐃᑲᓂ 2023 
ᑐᓂᔭᐅᓚᐅᖅᐳᖅ ᕿᑭᖅᑖᓗᒃ ᑯᐊᐳᕆᓴᓐ ᐱᓕᕆᖃᑎᒋᓗᒍ. 
ᑕᐃᒪᖓᓂᑦ 2014, ᐃᒡᓯᕙᐅᑕᐅᔪᖅ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ ᐃᓚᒌᒃᑐᓄᑦ ᑮᓇᐅᔭᒃᓴᖅ ᐊᒻᒪᓗ 
ᓄᓇᓕᕆᔨᕋᓛᑦ ᑲᑎᒪᔨᕋᓛᖏᓐᓄᑦ, ᐊᒻᒪᓗ ᓄᓇᕗᑦ 
ᑐᓐᖓᕕᒃ ᑎᒥᖓ ᐆᒪᔪᓕᕆᔨᒃᑯᖏᑦ ᑲᑎᒪᔨᕋᓛᑦ. ᑖᒥ 
ᐋᑲᕙᒃ ᐊᖏᔪᒥᒃ ᐱᓕᕆᓯᒪᔪᖅ ᓄᓇᓕᖕᓂ ᐊᒻᒪᓗ 
ᑎᐅᓕᑐᐊᓕᔅ ᒐᕙᒪᒃᑯᓂ, ᑕᐃᒪᖓᓂᑦ 1980ᓂ. ᑖᒥ ᒫᓐᓇ 
ᑲᒪᔨᐅᔪᖅ ᑲᑕᖕᓂᓕᒃ ᒥᕐᖑᐃᖅᓯᕐᕕᒃ ᖃᓂᒋᔭᖓᓂ ᑭᒻᒥᕈᑦ. 
ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᓪᓗ ᐊᑯᓂᒍᓱᒃᐳᑦ 
ᖁᕕᐊᓱᒃᐳᑦ ᐱᔨᑦᑎᕋᕐᓂᐊᕐᒪᑦ ᐃᒡᓯᕙᐅᑕᐅᓗᓂ ᑲᑎᒪᔨᓄᑦ. 

ᓄᑖᖅ ᕿᑭᖅᑖᓗᒃ ᑯᐊᐳᕆᓴᓐ ᑎᑎᕋᕐᕕᖓᒪ 5300 ᖁᓪᓕᖅ

ᕿᑭᖅᑖᓗᒃ ᑯᐊᐳᕆᓴᓐ ᐊᑐᓯᕚᑦ 40 ᓄᑦ ᐊᕐᕌᒍᓄᑦ ᐃᖏᕐᕋᓕᖅᑐᑦ 2023-ᒥ. ᑕᐃᒪᖓᓂᑦ 
ᑖᒃᑯᐊ 40 ᐊᕐᕌᒍᑦ ᐊᓂᒍᖅᑐᑦ, ᕿᑭᖅᑖᓗᒃ ᑯᐊᐳᕆᓴᓐ ᐱᕈᖅᐳᖅ ᐊᑕᐅᓯᕐᒥᑦ-
ᑲᒻᐸᓂᒋᔭᐅᓪᓗᓂ, ᐊᑕᐅᓯᕐᒥᑦ ᐊᐅᓚᑕᐅᓪᓗᓂ, ᑕᒪᑐᒧᖓ ᑎᑭᐅᑎᕗᖅ ᖃᓄᑐᐃᓐᓇᖅ 
ᐱᓕᕆᔪᓐᓇᖅᑐᖅ ᑲᒻᐸᓂ ᐅᖓᑖᓂ 740 ᐃᖅᑲᓇᐃᔭᖅᑎᖃᖅᑐᖅ.  

ᖁᕕᐊᓱᒃᐳᖓ ᓇᓪᓕᐅᑎᓯᒪᒐᑦᑕ ᕿᑭᖅᑖᓗᒃ ᑯᐊᐳᕆᓴᓐ 40 ᓄᑦ ᐊᕐᕌᒍᓄᑦ ᑕᒪᑐᒪᓂ 2023-ᓕᒫᖅ 
ᐊᒻᒪᓗ ᐅᐱᒍᓱᒃᐳᖓ ᐱᔨᑦᑎᕋᖅᑎᑕᐅᔪᓐᓇᕋᒪ ᕿᑭᖅᑕᓂ ᐃᓄᖕᓂᑦ ᐊᖓᔪᖅᑳᖑᓪᓗᖓ ᐊᕕᒃᑐᖅᓯᒪᔪᓂ 
ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕆᓴᓐ ᐊᓂᒍᖅᑐᓂ 15 ᐅᑭᐅᑦ. 

ᕼᐋᓕ ᕙᓚᐅᕋᑎ
ᐊᖓᔪᖅᑳᖅ ᐊᒻᒪᓗ ᑐᑭᒧᐊᒃᑎᖓᑦ, ᕿᑭᖅᑖᓗᒃ ᑯᐊᐳᕆᓴᓐ

ᑐᓐᖓᓱᒋᑦ ᑕᕝᕗᖓ 2022-2023 ᕿᑭᖅᑖᓗᒃ ᑯᐊᐳᕆᓴᓐ ᐊᕐᕌᒍᑕᒫᖅᓯᐅᑎ ᐅᓂᒃᑳᖅ.

ᐅᐱᒐᓱᒃᐳᖓ ᑎᒃᑯᐊᖅᑕᐅᓯᒪᒐᒪ ᐃᒡᓯᕙᐅᑕᖓᓄᑦ ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᓪᓗ 
ᑲᑎᒪᔨᖏᓐᓄᑦ ᔮᓄᐊᕆ 2023-ᒥ ᐱᔭᕇᖅᑎᓪᓗᖓ ᑲᑐᔾᔨᓪᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 
ᐊᐅᓚᑦᓯᔨᑦ ᑲᑎᒪᔨᕋᓛᖏᓐᓂᑦ. ᐊᑐᓂ ᐊᕐᕌᒍᑕᒫᑦ ᑎᑎᕋᖃᑦᑕᖅᐳᒍᑦ ᐊᕐᕌᒍᑕᒫᖅᓯᐅᑎᑦᑎᓂᒃ ᐅᓂᒃᑳᖅ 
ᐅᓇ ᐱᕕᖃᕐᑎᑦᑎᓲᖅ ᑕᑯᓐᓇᒃᑲᓐᓂᖅᖢᒋᑦ ᐊᕐᕌᒍᒥ ᖃᓄᐃᓕᐅᕈᑎᒋᓚᐅᖅᑕᑦᑎᓐᓂᒃ, ᑕᒪᐃᓐᓂ 
ᑲᔪᓯᑦᑎᐊᖅᓯᒪᔪᑦ ᐊᒻᒪᓗ ᐱᔭᕐᓂᓐᖏᑦᑐᑰᓇᖅᑐᑦ ᐊᒻᒪᓗ ᓇᓗᓇᐃᖅᓯᓗᑕ ᑐᓐᖓᕕᒋᔭᑦᑎᒍᑦ ᖃᓄᖅ 
ᐱᕈᒃᑲᓐᓂᕈᑎᒃᓴᓂᒃ. ᐃᓱᒪᔪᖓ ᑲᑎᒪᔨᑦ ᐊᖏᖃᑎᒋᔮᖓ ᓴᕿᔮᑦᑎᐊᖅᐳᑦ ᓇᖕᒥᓂᖁᑎᒋᔭᕗᑦ 
ᐊᑐᖅᓯᓚᐅᖅᑐᑦ ᐋᓐᓂᐊᓇᖅᑐᓂᒃ ᐊᐃᑦᑐᐃᕙᓪᓕᐊᔪᒥᒃ ᐊᓂᒍᐃᔪᑦ ᑕᐃᑲᖓᓂᑦ ᓱᑲᒡᓕᒋᐊᖅᑐᖅ ᐱᐅᔪᒥᒃ 
ᐊᓯᕈᕐᓂᖅ ᑖᓐᓇ 2022-2023 ᑕᑯᕗᒍᑦ ᐊᖏᔪᒥᒃ ᐱᕈᖅᑐᑦ ᐊᒻᒪᓗ ᑮᓇᐅᔭᓕᐅᑦᑎᐊᖅᑐᑦ.  

ᑖᒥ ᐊᑲᕚᒃ
ᐃᒃᓯᕙᐅᑕᖅ, ᕿᑭᖅᑖᓗᒃ ᑯᐊᐳᕆᓴᓐ ᑲᑎᒪᔨᖏᑦ



ᕿᑭᖅᑖᓗᒃ ᑯᐊᐳᕆᓴᓐ | ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 2022/2023 ᕿᑭᖅᑖᓗᒃ ᑯᐊᐳᕆᓴᓐ | ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 2022/2023

3 4

ᐱᓕᕆᓯᒪᔭᖏᑦ ᕿᑭᖅᑖᓗᒃ ᑯᐊᐳᕆᓴᒃᑯᑦ 40 
ᐊᕐᕌᒍᓄᑦ ᓇᖕᒥᓂᕆᔭᐅᓕᕐᓂᖓᓂᑦ
ᑕᐃᑲᓂ 1983 ᕿᑭᖅᑖᓗᒃ ᑯᐊᐳᕆᓴᓐ ᐱᔭᒃᓴᖃᖅᑎᑕᐅᓚᐅᖅᑐᑦ 
ᓴᖕᖏᒃᑎᒋᐊᕈᓐᓇᕐᕕᖃᖅᑎᑕᐅᓪᓗᑎᒃ ᐃᓅᓯᓕᕆᓂᕐᒧᑦ ᐊᒻᒪᓗ ᑮᓇᐅᔭᓕᐅᕈᑎᒃᓴᓄᑦ 
ᖃᓄᐃᖏᑦᑎᐊᖁᓪᓗᒋᑦ ᓄᓇᕗᒻᒥ ᐊᒻᒪᓗ ᕿᑭᖅᑕᓂ ᐃᓄᐃᑦ.
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓴᕿᑦᑎᓚᐅᖅᑐᑦ ᕿᑭᖅᑖᓗᒃ ᑯᐊᐳᕆᓴᓐ 
ᑮᓇᐅᔭᓕᐅᕈᑎᖃᕈᓐᓇᕐᓂᐊᕐᒪᑦ ᐱᕙᓪᓕᐊᑎᑦᑎᔾᔪᑎᒋᓗᒍ. ᑕᐃᒪᖓᓂᑦ ᐊᓂᒍᖅᑐᑦ 40 ᐊᕐᕌᒍᑦ, 
ᕿᑭᖅᑖᓗᒃ ᑯᐊᐳᕆᓴᓐ ᐱᕈᖅᐳᖅ ᐊᑕᐅᓯᕐᒥᑦ-ᑲᒻᐸᓂ, ᐊᑕᐅᓯᕐᒥᑦ-ᐃᓄᖕᒥᑦ ᐊᐅᓚᑕᐅᓪᓗᓂ ᒫᓐᓇ 
ᑎᑭᐅᑎᓯᒪᓕᖅᐳᖅ ᑭᓱᑐᐃᓐᓇᑦᑎᐊᓂᒃ ᐱᓕᕆᔪᑦ ᑲᒻᐸᓂ ᐱᖃᖅᑐᖅ ᐅᖓᑖᓄᑦ 30 ᐊᑕᔪᑦ 
ᓇᖕᒥᓂᖁᑎᖏᑦ, ᑲᑐᔾᔨᖃᑕᐅᕗᑦ ᑮᓇᐅᔭᓕᐅᕈᑎᒃᓴᓄᑦ, ᐊᒻᒪᓗ ᑲᑐᔾᔨᖃᑎᒌᒃᑯᓄᑦ ᐊᑕᕗᑦ.

ᕿᑭᖅᑖᓗᒃ ᑯᐊᐳᕆᓴᓐ ᑕᒪᕐᒥᒃ 
ᓇᖕᒥᓂᖁᑎᒋᔭᖓ ᓄᓇᒥᒃ ᓴᓇᓲᑦ 

ᐱᕙᓪᓕᐊᑎᑦᑎᓂᖅ, ᐊᑭᐅᖅ 
ᑯᐊᐳᕆᓴᓐ

ᕿᑭᖅᑕᓂ ᓴᓇᕕᓕᕆᓂᖕᒧᑦ 
ᑎᒥᖁᑖ ᓇᖕᒥᓂᖁᑎᒋᓪᓗᒍ 

ᓴᕿᑕᐅᕗᖅ

81% ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓂᖅ ᑎᑭᐅᑎᔪᖅ 

ᑎᑭᓐᓇᓱᒃᑕᒥᖕᓄᑦ

ᐅᑭᐅᖅᑕᖅᑐᓕᒫᒧᑦ 
ᑐᓴᐅᑎᓕᕆᓂᖅ ᑎᒥᖓ 

ᓴᕿᑕᐅᕗᖅ

ᐅᑭᐅᖅᑕᖅᑐᓕᒫᒧᑦ 
ᑐᓴᐅᑎᓕᕆᓂᖅ ᑎᒥᖓ 
ᑐᓴᕐᑎᑦᑎᕗᖅ ᓄᑖᖅ 
ᖃᖓᑦᑕᖅᑎᑕᐅᓯᒪᔪᒧᑦ 
ᐊᑕᑦᑎᑦᑎᔨᐅᓂᐊᖅᑐᑦ 

ᑲᒻᐸᓂ ᐊᑎᖃᖅᑐᖅ ᐃᓄᒃᓂᑦ 
(ᐃᓄᒃᓂᐃᑦ) - ᐱᓕᕆᖃᑎᒋᔭᖓ 
ᒐᓚᒃᓯ ᖃᖓᑦᑕᖅᑎᑕᐅᓯᒪᔪᒧᑦ 

ᐊᑕᑎᑦᑎᕕᒃ

ᕿᑭᖅᑖᓗᒃ ᑯᐊᐳᕆᓴᓐ 
ᐃᖃᓗᓕᕆᔨᒃᑯᑦ ᐊᐅᓚᑦᓯᕕᖓ 

ᐱᔭᕇᖅᑐᖅ ᓴᓇᔭᐅᓂᖓ 
ᖃᐅᔨᓴᕈᑎ ᐅᒥᐊᖅ ᓘᑎ ᐸᓪᓗᖅ 
ᖃᐅᔨᓴᕈᑕᐅᓂᐊᖅᑐᖅ ᐅᒥᐊᖅ

ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ 
ᑲᑎᒪᕕᒃ ᒪᑐᐃᖅᐳᖅ

ᕿᑭᖅᑖᓗᒃ ᑯᐊᐳᕆᓴᓐ 
ᓴᕿᑦᑎᔪᖅ ᐊᖅᓴᕐᓃᑦ ᑐᔪᕐᒥᕕᒃ 

ᐊᒻᒪᓗ ᑲᑎᒪᕕᒃ ᐊᒻᒪᓗ 
ᑐᔪᕐᒥᕕᓕᐅᓯᒋᐊᖅᖢᑎᒃ

ᕿᑭᖅᑖᓗᒃ ᑯᐊᐳᕆᓴᓐ ᐱᔪᑦ 
100% ᓇᖕᒥᓂᖁᑎᒋᓪᓗᒍ 
ᕿᑭᖅᑖᓗᒃ ᐃᖃᓗᓂᕆᔨᒃᑯᑦ 

ᑯᐊᐳᕆᓴᓐ

ᕿᑭᖅᑖᓗᒃ ᑯᐊᐳᕆᓴᒃᑯᑦ ᓄᑖᖅ 
ᓇᖕᒥᓂᖁᑎᑖᖓᑦ ᑲᒻᐸᓂ, 

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ 
ᓴᕿᑕᐅᕗᖅ.

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 
ᓴᕿᑦᑎᕗᑦ ᕿᑭᖅᑖᓗᒃ ᑯᐊᐳᕆᓴᓐ 
ᑮᓇᐅᔭᓕᐅᕈᑎᖃᕈᓐᓇᕐᓂᐊᕐᒪᑦ 

ᐱᕙᓪᓕᐊᑎᑦᑎᔾᔪᑎᒋᓗᒍ

ᕿᑭᖅᑖᓗᒃ ᑯᐊᐳᕆᓴᓪ 
ᓯᕗᓪᓕᖅᐹᖅ ᓇᖕᒥᓂᖁᑎᖓ 

ᓴᕿᑕᐅᓚᐅᖅᑐᖅ, ᑭᖑᒃ 
ᐃᖃᓗᒐᓱᒃᑎᑦ, ᐊᒻᒪᓗ 

ᑐᓂᔭᐅᓪᓗᑎᒃ ᑭᖑᖕᓂᐊᕈᑎᒃᓴᓄᑦ 
ᓚᐃᓴᓯᒥᒃ

ᕿᑭᖅᑖᓗᒃ ᑯᐊᐳᕆᓴᓐ 
ᐊᖏᒡᓕᒋᐊᓚᐅᖅᑐᑦ 
ᐃᒡᓗᓕᐅᖃᑦᑕᓯᓪᓗᑎᒃ 

ᑮᓇᐅᔭᓕᐅᕈᑎᒋᓪᓗᒍ ᐊᒻᒪᓗ 
ᑳᓐᑐᕌᒃᑖᖅᖢᑎᒃ “ᑐᖑᔪᖅᑐᖅ 
ᒥᖅᓲᑎᖑᐊᖅ” ᐃᖃᓗᖕᓂ

ᕿᑭᖅᑖᓗᒃ ᑯᐊᐳᕆᓴᓐ 
ᓂᐅᕕᖅᐳᖅ ᐸᕙᓐ ᒑᔅ

ᕿᑭᖅᑖᓗᒃ ᑯᐊᐳᕆᓴᓐ ᑕᒪᕐᒥᒃ-
ᓇᖕᒥᓂᖁᑎᒋᔭᖏᑦ ᑲᑐᔾᔨᓪᓗᑎᒃ 
ᑮᓇᐅᔭᓕᐅᕈᑎᒋᔭᖏᑦ ᕿᑭᖅᑖᓗᒃ 

ᐃᖃᓗᓕᕆᔨᒃᑯᑦ ᑯᐊᐳᕆᓴᓐ. 
ᕿᑭᖅᑖᓗᒃ ᐃᖃᓗᓕᕆᔨᒃᑯᑦ 
ᑯᐊᐳᕆᓴᓐ ᓂᐅᕕᓚᐅᖅᑐᑦ 

ᐃᑲᓗᒐᓲᑎᒃᓴᒥᒃ ᐅᒥᐊᕐᒥᒃ ᓴᐳᑎ

ᐅᓈᖅ ᐃᖃᓗᒐᓱᒃᑎᑦ 
ᑮᓇᐅᔭᓕᐅᕈᑕᐅᓂᐊᕐᒪᑦ 
ᓴᕿᑕᐅᓚᐅᖅᑐᖅ ᐊᒻᒪᓗ 
ᐃᓚᒋᔭᐅᔪᑦ ᑲᓐᐸᓂ 

ᐱᑎᑕᐅᖃᑦᑕᖅᑐᑦ ᓇᑖᕐᓇᓄᑦ 
ᑯᑕᒥᒃ

ᕿᑭᖅᑖᓗᒃ ᑯᐊᐳᕆᓴᓐ 
ᐊᖏᒡᓕᒋᐊᖅᐳᑦ ᐊᖏᔪᓂᒃ 
ᐅᖁᒪᐃᑦᑐᓂᒃ ᓄᓇᓯᐅᑎᓂᒃ 

ᓂᐅᕕᖅᑎᑦᑎᕙᒃᖢᑎᒃ
ᕿᑭᖅᑖᓗᒃ ᓇᖕᒥᓂᖁᑎᖏᑦ 

ᓴᕿᑕᐅᕗᖅ

ᕿᑭᖅᑖᓗᒃ ᑯᐊᐳᕆᓴᓐ ᓴᕿᑦᑎᕗᖅ 
ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 

ᐃᑲᔪᕐᓂᐊᕐᒪᑕ ᓄᓇᓕᖕᓂ 
ᑮᓇᐅᔭᓕᐅᕈᑎᒃᓴᓄᑦ 
ᐱᕙᓪᓕᐊᑎᑦᑎᓂᕐᒧᑦ

20061983

20111985 20171993

20181994 20202004

20191999 20232005

20161987

ᕿᑭᖅᑖᓗᒃ ᑯᐊᐳᕇᓴᒃᑯᑦ ᒥᑦᓵᓄ
ᑲᒻᐸᓂ ᓇᓗᓇᐃᖅᑕᐅᓯᒪᓂᖓ

    ᑐᕌᒐᖓ: ᓴᖅᑮᓗᑎᒃ ᒪᑭᒪᔾᔪᑕᐅᒍᓐᓇᖅᑐᓂᒃ, ᐃᖅᑲᓇᐃᔮᓂᒃ 
ᐃᖅᑲᓇᐃᔮᒃᓴᓂᓪᓗ ᐃᓄᓐᓄᑦ.

ᐱᒋᐊᕐᓂᖓᓂ, ᑕᐃᒪᖓᓂᑦ ᐱᒋᐊᓚᐅᖅᓯᒪᖕᒪᑦ, ᕿᑭᖅᑖᓗᒃ ᑯᐊᐳᕆᓴᓐ 
ᐱᕈᖅᓯᒪᓕᖅᐳᖅ ᐊᑕᐅᓯᕐᒥᑦ ᐃᓄᖕᒥᑦ ᑲᒻᐸᓂᒋᔭᐅᓪᓗᓂ ᑖᒃᑯᓄᖓ 
ᓇᖕᒥᓂᖁᑎᖃᓕᖅᖢᑎᒃ ᐅᖓᑖᓂ 740 ᐃᖅᑲᓇᐃᔭᖅᑎᖃᖅᑐᑦ. 
ᕿᑭᖅᑖᓗᒃ ᑯᐊᐳᕆᓴᓐ ᐱᕈᖅᓯᒪᔪᖅ ᐊᒥᓱᓂᒃ−ᐱᓇᓱᐊᖅᑎᖃᖅᑐᓂ 
ᐊᔪᙱᑐᕐᔪᐊᓂᒃ ᑲᒻᐸᓂ 11-ᓂᒃ ᓇᖕᒥᓂᖁᑎᓖᑦ, 12 
ᑮᓇᐅᔭᓕᐅᕋᓱᐊᖃᑎᖏᑦ, ᐊᒻᒪᓗ 9 ᑎᒥᖁᑎᖏᑦ. ᑖᒃᑯᑎᒎᓇ 
ᑲᒻᐸᓂᑎᒍᑦ, ᕿᑭᖅᑖᓄᒃ ᑯᐊᐳᕆᓴᒃᑯᑦ ᑐᑭᒧᐊᒍᑎᒃᓴᑎᒍᑦ 
ᓴᖅᑮᓯᒪᔪᑦ ᓇᖕᒥᓂᖁᑎᖃᕐᓂᕐᒥᒃ ᐃᖃᓗᓕᕆᓂᕐᒧᑦ, ᐃᓪᓗᓂᒃ 
ᓇᖕᒥᓂᖃᕐᓂᕐᒥᒃ ᐊᐅᓚᑦᓯᓂᕐᒥᓪᓗ, ᑐᙵᓴᐃᓂᕐᒥᒃ, ᐊᐅᓚᔪᓐᓇᐅᑎᓂᒃ, 
ᐃᖏᕐᕋᔾᔪᑎᓕᕆᓂᕐᒥᒃ, ᑐᓴᐅᒪᔾᔪᑎᓕᕆᓂᕐᒥᒃ, ᐃᓪᓗᓕᐅᕐᓂᕐᒥᒃ, 
ᐊᔪᙱᑐᕐᔪᐊᓄᑦ ᐱᔨᑦᓯᕈᑎᓂᒃ, ᓂᐅᕕᕐᕕᓕᕆᓂᕐᒥᒃ, ᐊᒻᒪᓗ ᓴᓇᔨᓄᑦ 
ᓇᓗᓇᐃᒃᑯᑕᖅᑖᖅᓯᒪᔪᓄᑦ ᐱᔨᑦᓯᕈᑎᓂᒃ.

ᐱᔨᑦᓯᓂᕐᒥᒍᑦ ᐃᑲᔪᖅᓱᐃᖃᑦᑕᓂᕐᒥᒍᓪᓗ ᓄᓇᓕᖁᑎᑦᑎᓐᓂᒃ 
ᑎᒍᓯᕙᓪᓕᐊᓂᕐᒥᒍᑦ ᖃᓄᐃᙱᑦᓯᐊᕈᑎᒃᓴᓂᒃ ᐊᒻᒪᓗ 
ᓇᖕᒥᓂᖅᒪᑭᒪᔾᔪᑎᒃᓴᓂᒃ, ᐃᓚᓕᐅᑎᓯᒪᔭᕗᑦ ᐃᓄᐃᑦ ᐱᖕᒪᕆᐅᔪᖁᑎᖏᑦ 
ᐊᒻᒪᓗ ᐊᐅᓚᑦᓯᓪᓗᑕ ᐱᓇᓱᐊᒐᑦᓴᐅᔪᓂᒃ ᓄᓇᕗᑦ ᐊᖏᕈᑎᖏᓐᓂ. 
ᐃᑉᐱᒋᑦᓯᐊᖅᑐᒍ ᒪᑭᒪᐃᓐᓇᖅᑎᓐᓇᓱᐊᖅᑐᒍᓗ ᐊᕙᑎᕗᑦ, 
ᐃᓄᖏᓪᓗ, ᓴᐳᑎᓯᒪᓯᓐᓈᖅᑐᒍ ᓄᓇᕗᑦ ᓄᓇᒦᖔᖅᑐᖁᑎᕗᓪᓗ. 
ᐱᓇᓱᐊᒐᕗᑦ ᐱᕈᖅᐸᓪᓕᐊᑎᑦᓯᓂᖅ ᐃᓕᑉᐸᓪᓕᐊᓂᕐᓗ ᐃᓘᓐᓇᒋᓐᓂ 
ᐱᓕᕆᐊᑦᑎᓐᓂ ᐱᕙᓪᓕᐊᒍᑎᒃᓴᖏᓐᓄᑦ ᐃᓄᐃᑦ ᐊᔪᙱᓐᓂᖏᓐᓂᒃ, 
ᓴᖅᑮᓂᕐᒥᒃ ᐃᖅᑲᓇᐃᔮᓂᒃ, ᐊᒻᒪᓗ ᓴᖅᑮᖃᑦᑕᓂᕐᒥᒃ ᐃᖅᑲᓇᐃᔮᑦᓴᓂᒃ. 
ᑐᕌᒐᕗᑦ ᑕᑉᕙᖔᖅᓯᒪᔪᖅ ᑲᒻᐸᓂ ᓂᕆᐅᒃᑖᕆᓯᒪᔭᖓᓂᒃ 
ᑮᓇᐅᔭᓕᐅᕐᓂᕐᒥᒃ ᐊᒻᒪᓗ ᓴᖅᑮᓂᕐᒥᒃ ᓇᖕᒥᓂᖅ ᒪᑭᒪᒍᓐᓇᓯᐊᖅᑐᒥᒃ 
ᑮᓇᐅᔭᑎᒍᑦ ᓇᖕᒥᓂᖁᑎᑦᑎᒍᑦ ᐱᔾᔪᑎᒃᓴᓂᒃ. ᐊᐅᓚᓂᖃᖅᑐᒍᑦ 
ᐋᖅᑭᒋᐊᕆᖃᑦᑕᖅᓱᑕᓗ ᑲᒻᐸᓂᖁᑎᑦᑎᓐᓂᒃ ᐃᑲᔫᑎᒃᓴᓂᒃ 
ᒪᑭᒪᔾᔪᑎᑎᒍᑦ ᒪᑭᒪᑦᓯᐊᖁᓪᓗᑕ ᓄᓇᕗᒻᒥ ᓇᓕᖅᑯᑦᓯᔪᓂᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ.

ᕿᑭᖅᑖᓗᒃ ᑯᐊᐳᕇᓴᒃᑯᑦ (QC) 100% ᐃᓄᓐᓄᑦ−ᓇᖕᒥᓂᖁᑕᐅᔪᑦ ᐱᙳᖅᑎᓯᒪᔭᖓ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ. 

ᓴᖅᑭᖅᑕᐅᓚᐅᖅᑐᑦ 1983-ᒥ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ (ᕿᑭᖅᑕᓂ), ᕿᑭᖅᑖᓗᒃ 
ᑯᐊᐳᕆᓴᓐ ᑮᓇᐅᔭᓕᐅᕋᓱᐊᖅᑎᖁᑕᐅᔪᖅ ᑎᒥᙳᖅᑎᓯᒪᔭᖓ ᕿᑭᖅᑕᓂᒃᑯᑦ. QC-ᑯᑦ ᑐᕌᒐᖓ 
ᐱᕚᓪᓕᕈᑎᒃᓴᖏᓐᓂᒃ ᐃᓅᓯᕐᒧᑦ ᒪᑭᒪᔾᔪᑎᒃᓴᓄᑦ ᖃᓄᐃᙱᑦᓯᐊᑲᓐᓂᕈᑎᒃᓴᖓᓂᒃ ᓄᓇᕗᑦ ᐊᒻᒪᓗ 
16,000 ᕿᑭᖅᑕᓂ ᐃᓄᐃᑦ ᑭᒡᑐᖅᑕᕗᑦ ᑮᓇᐅᔭᓕᐅᕋᓱᐊᕐᓂᒃᑯᑦ ᐊᒻᒪᓗ ᓴᖅᑮᓂᒃᑯᑦ ᑐᑭᒧᐊᒍᑎᒃᓴᓂᒃ 
ᓇᖕᒥᓂᖁᑎᖃᕈᑕᐅᔪᓐᓇᖅᑐᓂᒃ. ᓯᕗᒧᐊᑉᐸᓪᓕᐊᒍᑎᒃᓴᖓᓂᒃ ᑐᕌᒐᕐᒧᑦ, ᕿᑭᖅᑖᓗᒃ ᑯᐊᐳᕆᓴᓐ 
ᐃᑲᔪᕐᕕᒋᓇᓱᐊᖅᑕᖓ ᐃᑲᔪᕈᓐᓇᕐᓂᓕᒫᒥᒍᑦ ᐃᖅᑲᓇᐃᔭᕐᕕᓕᒫᓂ ᓄᓇᕗᑦ ᒪᑭᒪᔾᔪᑎᖏᓐᓄᑦ.

QIKIQTAALUK CORPORATION

ᕿᑭᖅᑖᓗᒃ ᑯᐊᐳᕆᓴᓐ
ᓇᒻᒥᓂᕐᑯᑎᖕᒋᓪᓗ

& Group of Companies

QC: ᑮᓇᐅᔭᓕᐅᕋᓱᐊᖅᑎ ᓇᖕᒥᓂᖁᑎᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ

ᑲᑭᕙᒃ ᑲᑐᔾᔨᖃᑎᒌᑦ: 
ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ 
ᒪᑭᑉᐸᓪᓕᐊᒍᑎᒃᓴᓂᒃ ᐱᕙᓪᓕᐊᑎᑦᓯᔨᒃᑯᑦ 
ᑲᑐᔾᔨᖃᑎᒌᑦ

ᑲᑭᕙᒃ ᑲᑐᔾᔨᖃᑎᒌᖏᑦ
KAKIVAK ASSOCIATION

ᑲᑎᒪᔩᑦ

ᕼᐊᐅᕆ ᕙᓚᐅᕋᑎ
ᐊᖓᔪᖅᑳᖅ

ᓰᓇ ᖃᐅᓐᓇᖅ

ᐲᑕ ᑮᓇᐃᓐᓇᖅ 
ᐊᖓᔪᖅᑳᑉ−ᑐᒡᓕᐊ

ᕙᓚᓐᑏᓇ ᑐᓗᒑᕐᔪᒃ

ᒫᑎᐅ ᐊᓚᐃᙵ
ᑎᑎᕋᖅᑎ ᑮᓇᐅᔭᓕᕆᔨ

ᐋᓐ ᑰᓕ ᒫᑎᐅ ᐊᓚᐃᙵ

ᐃᒡᓯᕙᐅᑕᕐᒥᑦ ᑲᑎᒪᔩᑦ

ᐊᐅᓚᑦᓯᔩᑦ

ᑲᑎᒪᔩᑦ ᒪᕐᕉᓐᓂᒃ ᑎᒃᑯᐊᖅᓯᓚᐅᖅᑑᒃ ᐊᔪᙱᔾᔪᑎᓕᓐᓂᒃ ᒪᓕᒐᕐᓂᐊᖅᑎᓂᒃ ᑕᒻᒪᖅᓯᒪᔪᖅᓯᐅᖅᑎᓂᓪᓗ ᐃᑲᔪᕐᓂᐊᖅᑐᓂᒃ. QC−ᑯᑦ 
ᑮᓇᐅᔭᓕᕆᔾᔪᑎᒥᓂᓕᒫᖏᑦ ᑕᒻᒪᖅᓯᒪᔪᖅᓯᐅᖅᑕᐅᖃᑦᑕᖅᑐᑦ ᐊᕐᕌᒍᑕᒫᑦ KPMG−ᑯᓐᓄᑦ.

ᒪᓕᒐᕐᓂᐊᖅᑏᑦ: ᑕᒻᒪᖅᓯᒪᔪᖅᓯᐅᖅᑏᑦ:

ᑲᑎᒪᔩᑦ ᐊᐅᓚᑦᓯᖃᑦᑕᕐᒥᔪᑦ 11-ᓂᒃ ᓇᖕᒥᓂᖁᑎᓪᓚᑦᑖᖏᓐᓂᒃ ᐊᒻᒪᓗ ᐃᓛᒃᑯᑦ ᑎᒃᑯᐊᕐᓯᖃᑦᑕᖅᑐᑎᒃ ᐃᓚᒋᔭᐅᓂᐊᖅᑐᓂᒃ ᐊᓯᖏᓐᓄᑦ 
ᑮᓇᐅᔭᓕᐅᕋᓱᐊᖅᑎᓄᑦ ᐊᒻᒪᓗ ᐱᓇᓱᐊᖃᑎᖏᓐᓄᑦ ᑲᑎᒪᔨᓄᑦ.

ᕿᑭᖅᑖᓗᒃ ᐃᖃᓗᓕᕆᔨᒃᑯᑦ ᑯᐊᐳᕇᓴᓐ 
(QFC)

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᓐ (NNC)

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᔩᑦ ᑯᐊᐳᕇᓴᓐ (QBDC)

ᐊᑭᐅᖅ ᑯᐊᐳᕆᓴᓐ

ᑐᔪᕐᒥᕕᒃ ᐊᒻᒪ ᑲᑎᒪᕕᒃ
HOTEL & CONFERENCE CENTRE

ᕿᑭᖅᑕᓂ ᐊᑐᕋᑦᓴᓕᕆᔩᑦ 
ᑎᒥᖓ

ᐅᑭᐅᖅᑕᖅᑐᓕᒫᒥ 
ᑐᓴᐅᒪᔾᔪᑎᓕᕆᔨᒃᑯᑦ

ᐊᖅᓴᕐᓃᑦ ᑐᔪᕐᒥᕕᓕᕆᓂᕐᒧᑦ 
ᑲᑎᒪᕕᐅᓯᓐᓈᑦ ᑎᒥᖓ (AHCC)

ᓯᒃᑯ ᑯᐊᐳᕇᓴᓐ

ᐊᑭᐅᒃ ᑯᐊᐳᕇᓴᓐ

ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᓂᕐᒧᑦ 
ᑎᒥᖓ (PCI)

ᕿᑭᖅᑕᓂ ᐃᖅᑲᓇᐃᔭᖅᑐᓕᕆᓂᕐᒧᑦ ᑎᒥᖓ 
(QRI)

ᕿᑭᖅᑕᓂ ᓴᓇᕕᓕᕆᔨᒃᑯᑦ ᓕᒥᑎᑦ (QIL)

ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖓ (QPI)

ᕿᑭᖅᑕᓂ ᓂᐅᕕᕐᕕᓕᕆᔨᒃᑯᑦ ᓕᒥᑎᑦ 
(QRSL)

ᑖᒥ ᐊᑲᕚᒃ

ᒥᐊᓂᖅᓯᓂᖅ
ᐱᔪᓐᓇᕐᓂᕆᔭᑦᑎᒍᑦ 

ᒪᑭᒋᐊᒃᑲᓐᓂᕈᑎᖃᕐᓂᖅ ᐱᕈᖅᐸᓪᓕᐊᓂᖅ ᑎᒍᓯᕙᓪᓕᐊᓂᖅ ᑕᑎᒃᓴᐅᓂᖅ

ᕿᑭᖅᑕᓂ ᓄᓇᖓᓂ

ᐊᐅᓱᐃᑦᑐᖅ
AUSUITTUQ
GRISE FIORD

ᒥᑦᑎᒪᑕᓕᒃ
MITTIMATALIK
POND INLET

ᑲᖏᖅᑐᒑᐱᒃ
KANGIQTU-
GAAPIK

CLYDE RIVER

ᖃᐅᓱᐃᑦᑐᖅ
QAUSUITTUQ
RESOLUTE BAY

ᐃᒡᓗᓕᒃ
IGLULIK
IGLOOLIK

ᑭᙵᐃᑦ
KINNGAIT

ᑭᒻᒥᕈᑦ
KIMMIRUT

ᓴᓂᑭᓗᐊᖅ
SANIKILUAQ

ᓴᓂᕋᔭᒃ
SANIRAJAK

ᐃᒃᐱᐊᕐᔪᒃ
IKPIARJUK
ARCTIC BAY

ᕿᑭᖅᑕᕐᔪᐊᖅ
QIKIQTARJUAQ

ᐸᓐᓂᖅᑑᖅ
PANGNIRTUNG

ᐃᖃᓗᐃᑦ
IQALUIT

ᑲᒻᐸᓂ ᐋᖅᑭᑦᓯᒪᓂᖓ

ᐃᖏᕐᕋᔪᓕᕆᔨᒃᑯᑦ, 
ᑐᓴᐅᒪᔾᔪᑎᓕᕆᔨᒃᑯᑦ ᐊᒻᒪᓗ 

ᐆᒻᒪᖅᑯᑎᓕᕆᔨᒃᑯᑦ
ᐃᓪᓗᓕᐅᖅᑏᑦ ᐊᒻᒪᓗ 
ᐃᓪᓗᖁᑎᓕᕆᔨᒃᑯᑦ ᐃᖃᓗᓕᕆᔨᒃᑯᑦ

ᑕᐅᖅᓰᖃᑦᑕᐅᑎᓕᕆᔨᒃᑯᑦ, 
ᐃᖃᓗᓕᕆᔨᒃᑯᑦ ᐱᔨᑦᓯᖅᑏ 

ᓂᐅᕕᕐᕕᓕᕆᔩᓪᓗ

ᓇᖕᒥᓂᖁᑎᖏᑦ - ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᑦ ᑲᑐᔾᔨᓪᓗᑎᒃ ᑮᓇᐅᔭᓕᐅᖃᑎᖏᑦ - ᕿᑭᖅᑖᓗᒃ ᑯᐊᐳᕆᓴᓐ 
ᐊᖏᓛᒥᒃ ᓇᖕᒥᓂᖃᖅᑐᖅ

ᑲᑐᔾᔨᓪᓗᑎᒃ ᑮᓇᐅᔭᓕᐅᖃᑎᖏᑦ - ᕿᑭᖅᑖᓗᒃ ᑯᐊᐳᕆᓴᓐ 
ᒥᑭᔪᒥᒃ ᓇᖕᒥᓂᖃᖃᑕᐅᔪᖅ ᐃᓚᒋᓕᐅᑎᓯᒪᔪᑦ ᑲᓐᐸᓂᑦ

ᐊᑭᐅᖅ ᑯᐊᐳᕇᓴᓐ

ᐃᓄᐃᑦ ᐱᕙᓪᓕᐊᔾᔪᑎᒃᓴᖏᓐᓄᑦ ᑯᐊᐳᕇᓴᓐ ᑲᑐᔾᔨᖃᑎᒌᖏᑦ

ᓄᓇᓯ ᑯᐊᐳᕇᓴᓐ

ᕿᑭᖅᑕᓂ ᓯᕗᓪᓕᖅ 
ᖃᖓᑕᔫᓕᕆᔨᒃᑯᑦ ᓕᒥᑎᑦ

ᓄᓇᕗᑦ ᐅᖅᓱᐊᓗᓕᕆᔨᒃᑯᑦ 
ᑯᐊᐳᕇᓴᓐ

ᐅᖅᓱᖅ ᑯᐊᐳᕇᓴᓐ

ᓯᒃᑯ ᑯᐊᐳᕇᓴᓐ

QPI/NCCP 
ᖃᖅᑲᒥᐅᑦ ᓄᓇᖓᓂ 
ᓴᓇᔭᐅᓂᖓ L.P.

ᓄᓇᕗᒻᒥ ᐅᓯᑲᑦᑕᖅᑏᑦ

ᑐᓚᑦᑕᕐᕕᒃ ᑎᒥᖓ

ᐃᓄᒃᓂᑦ 
ᖃᕆᓴᐅᔭᓕᕆᔨᒃᑯᑦ 

ᑎᒥᖓ

ᑑᕈᒫᓐ ᐅᑭᐅᖅᑕᖅᑐᒥ ᑎᒥᖓ

ᓛᒐ ᐹᕕᓐ

NCC ᑮᓇᐅᔭᓕᐅᖅᑏᑦ 
ᑲᑐᔾᔨᖃᑎᒌᑦ

ᓴᓇᕙᓪᓕᐊᓂᖅ ᓕᒥᑎᑦ QC ᑲᓇᐃᑎᔭᓐ (ᖁᓛᒎᓖᑦ)

ᕿᑭᖅᑕᓂ 
ᐃᖅᑲᓇᐃᔭᖅᑎᓕᕆᔨᒃᑯᑦ ᑎᒥᖓ

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᓯᒃᑯ ᑯᐊᐳᕇᓴᓐ

ᐊᖅᓴᕐᓃᑦ ᑐᔪᕐᒥᕕᓕᕆᔨᒃᑯᑦ 
ᑲᑎᒪᕕᐅᓯᓐᓈᑦ ᑎᒥᖓ

ᕿᑭᖅᑖᓗᖕᒥ ᐊᕙᑎᓕᕆᔨᒃᑯᑦ

ᕿᑭᖅᑕᓂ ᓂᐅᕕᕐᕕᓕᕆᔨᒃᑯᑦ 
ᓕᒥᑎᑦᕿᑭᖅᑖᓗᒃ ᓇᖕᒥᓂᖁᑎᖏᑦ

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ

ᐅᓈᖅ ᐃᖃᓗᓕᕆᔨᒃᑯᑦ

ᕿᑭᖅᑕᓂ ᐃᖃᓗᓕᕆᔨᒃᑯᑦ 
ᑲᑐᔾᔨᖃᑎᒌᑦ

ᐅᑭᐅᖅᑕᖅᑐᒥ ᑭᖑᒃᐸᖕᓂᒃ 
ᖃᐅᔨᓴᖅᑏᑦ

ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦᑐᑦ 
ᑯᐊᐳᕇᓴᓐ

ᓄᓇᕗᒻᒥ ᐃᖃᓗᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ

ᓄᓇᕗᒻᒥ ᐃᖃᓗᓕᕆᓂᕐᒧᑦ 
ᑕᕆᐅᓕᕆᓂᕐᒧᓪᓗ ᐱᓕᖕᒪᒃᓴᐅᑎᒃᓴᓕᕆᔩᑦ 

ᑲᑐᔾᔨᖃᑎᒌᖏᑦ

ᐃᖃᓗᓕᕆᔨᒃᑯᑦ ᑲᑎᒪᔨᖏᑦ 
ᑲᓇᑕᒥ

ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖ ᐅᑭᐅᖅᑕᖅᑐᓕᒫᒥ 
ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ

ᕿᑭᖅᑖᓗᒃ ᐃᖃᓗᓕᕆᔨᒃᑯᑦ 
ᑯᐊᐳᕇᓴᓐ

2022-2023 ᐱᓕᐊᖑᓚᐅᖅᑐᑦ

ᐃᖃᓗᒐᓱᒃᑕᐅᔪᓐᓇᖅᑐᓂᒃ ᖃᐅᔨᓴᕐᓂᖅ  

ᑕᐃᑲᓂ 2022-2023, ᐃᖃᓗᓕᕆᔨᒃᑯᑦ ᐊᐅᓚᑦᓯᕕᖓᑦ ᑲᔪᓯᓚᐅᖅᑐᖅ 
ᐃᑲᔪᖅᖢᑎᒃ ᐊᒥᓱᓂᒃ ᐃᒪᕕᖕᒥ ᐊᒻᒪᓗ ᓄᓇᖅᐸᓯᖕᒥ ᖃᐅᔨᓴᕐᓂᖅ 
ᐊᒻᒪᓗ ᖃᐅᔨᓇᓱᑦᑎᐊᖅᖢᒋᑦ ᐱᓕᕆᑎᑦᑎᔾᔪᑎᒃᓴᐃᑦ ᐃᑲᔫᑎᓂᐊᖅᑐᑦ 
ᐅᖓᑖᓄᑦ $950,000 ᐊᔾᔨᒌᓐᖏᑦᑐᓂᒃ ᐃᖃᓗᒐᓱᒃᑕᐅᔪᓐᓇᖅᑐᓂᒃ 
ᖃᐅᔨᓴᕐᓗᑎᒃ ᐊᒻᒪᓗ ᐱᕙᓪᓕᐊᑎᑦᑎᔾᔪᑕᐅᓂᐊᖅᑐᑦ 
ᐃᖏᕐᕋᓯᑎᑕᐅᓂᖏᑦ. ᐅᓇ ᐃᓚᖃᖅᑐᖅ ᑮᓇᐅᔭᒃᓴᖃᖅᑎᓪᓗᒋᑦ 
ᐅᖓᑖᓂᑦ $650,000 ᕿᑭᖅᑖᓗᒃ ᑯᐊᐳᕆᓴᒃᑯᑦ- ᐊᐅᓚᑦᑎᓗᑎᒃ 
ᓴᓇᔭᐅᓗᑎᒃ ᑖᒃᑯᐊᓗ ᓄᓇᖅᐸᓯᖕᒥ ᐃᖃᓗᒐᓱᖕᓂᖅ ᖃᐅᔨᓴᖅᑕᐅᓂᖓ 
ᐊᒻᒪᓗ ᐱᕙᓪᓕᐊᑎᑕᐅᓂᖓ, ᕿᑭᖅᑕᓂ ᐃᖃᓗᓂᕆᔨᒃᑯᑦ ᑲᑎᒪᓗᑎᒃ 
ᐊᒻᒪᓗ ᐃᒪᕕᖕᒥ ᐊᐅᐸᖅᑐᑦ ᐃᖃᓗᑦ ᐱᑕᖃᕐᒪᖔᑕ ᖃᐅᔨᓴᖅᑕᐅᓗᑎᒃ 
ᓄᐊᔅᕕᔅ ᐊᑦᓛᓐᑎᒃ ᐃᖃᓗᒐᓱᒃᑐᓕᕆᔨᒃᑯᑦ ᐊᐅᓚᑦᓯᔨᖓ OB ᐃᒪᕐᒥ. 
ᕿᑭᖅᑖᓗᒃ ᑯᐊᐳᕆᓴᓐ ᓴᖕᖏᔪᒥᒃᑕᐅᖅ ᐃᑲᔪᖅᑎᐅᔪᖅ ᐊᒻᒪᓗ 
ᑮᓇᐅᔭᒃᓴᖃᕐᑎᑦᑎᓪᓗᑎᒃ ᐊᔾᔨᒌᓐᖏᑦᑐᓄᑦ ᖃᐅᔨᓴᕈᑎᓄᑦ ᐊᐅᓚᑕᐅᔪᑦ 
ᓄᓇᕗᒻᒥ ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᑦ. 

ᑕᐃᑲᓂ 2022, ᑲᔪᓯᔪᒥᒃ ᐊᑐᓕᖅᑎᑕᐅᕙᓪᓕᐊᔪᖅ ᕿᑭᖅᑖᓗᒃ 
ᑯᐊᐳᕆᓴᓐ ᑕᓪᓕᒪᓄᑦ-ᐊᕐᕌᒍᓄᑦ ᓄᓇᖅᐸᓯᖕᒥ ᑕᕆᐅᕐᒥ 
ᐃᖃᓗᒐᓱᖕᓂᕐᒧᑦ ᐱᕙᓪᓕᐊᑎᑦᑎᔾᔪᑎᒃᓴᖅ ᐸᕐᓇᐅᑎᖓᑦ, ᒪᕐᕉᒃ 
ᐱᔭᕇᓚᐅᖅᑐᒃ.

ᑕᐃᑲᓂ ᓯᑎᐱᕆ, ᕿᑭᖅᑖᓗᒃ ᑯᐊᐳᕆᓴᓐ ᐃᖅᑲᓇᐃᔭᖅᑎᑖᓚᐅᖅᑐᑦ 
ᐊᖓᔪᖅᑳᒃᓴᖓᓂᒃ ᓴᓇᔭᐅᔪᓄᑦ ᐊᐅᓚᑦᓯᔨᓄᑦ, ᒥᔅᑕ ᐳᓚᐃᔭᓐ ᐳᒃ, ᐅᓇ 
ᐱᔭᒃᓴᖃᖅᑐᖅ ᐊᑐᓕᖅᑎᑕᐅᑎᑦᑎᓗᓂ ᑕᓪᓕᒪᓄᑦ-ᐊᕐᕌᒍᓄᑦ ᐸᕐᓇᐅᑎᒥᒃ 
ᐊᒻᒪᓗ ᐊᐅᓚᑦᑎᓗᓂ ᐊᓯᖏᓐᓂᒃ ᓴᓇᔭᐅᔪᒃᓴᓄᑦ ᐃᖏᕐᕋᓯᑎᑕᐅᓯᒪᔪᓄᑦ 
ᐃᖃᓗᓂᕆᔨᒃᑯᑦ ᐊᐅᓚᑦᓯᕕᖓᓂᑦ. ᐳᓚᐃᔭᓐ ᐅᖓᑖᓄᑦ 30 ᐊᕐᕌᒍᑦ 
ᓴᓇᔭᐅᔪᓂ ᐊᐅᓚᑦᑎᔨᐅᖃᑦᑕᖅᓯᒪᓂᑰᔪᖅ.

ᑕᐃᑲᓂ ᐅᒃᑑᐸ, ᕿᑭᖅᑖᓗᒃ ᑯᐊᐳᕆᓴᓐ, ᐃᑲᔪᖅᑎᒋᓪᓗᒋᑦ 
ᐃᖃᓗᓕᕆᔨᒃᑯᑦ ᐊᒻᒪᓗ ᑕᕆᐅᕐᒥᒃ ᐃᓕᓐᓂᐊᕐᕕᖓᑦ ᒥᒧᐊᕆᐅᓪ 
ᐃᓕᓐᓂᐊᕐᕕᒃᔪᐊᖓ, ᑐᓴᕐᑎᑦᑎᓚᐅᖅᑐᖅ ᕿᑭᖅᑖᓗᒃ ᑯᐊᐳᕆᓴᓐ 
ᐃᒡᓯᕙᐅᑕᖓ ᕿᑭᖅᑕᓂ ᓄᓇᖅᐸᓯᖕᒥ ᑕᕆᐅᕐᒥ ᐃᖃᓗᒐᓱᒃᑐᑦ 
ᖃᐅᔨᓴᖅᑎᒻᒪᕆᑦ, ᐱᔭᕆᐅᖅᓴᑎᑦᑎᓂᖅ ᐊᒻᒪᓗ ᐃᓕᓐᓂᐊᖅᑎᑦᑎᓂᖅ. 
ᓘᒃᑖᖅ ᓯᑳᑦ ᑯᓚᓐᑦ, ᐃᖃᓗᓕᕆᔨᒃᑯᑦ ᖃᐅᒡᓴᖅᑎᒻᒪᕆᖓ ᐅᖓᑖᓄᑦ 20 
ᐊᕐᕌᒍᓄᑦ ᑕᒪᑐᒥᖓ ᐱᓕᕆᓯᒪᓕᖅᑐᖅ ᖃᐅᔨᓴᖅᖢᓂ ᓴᕿᑉᐸᓪᓕᐊᔪᓂᒃ 
ᐃᖃᓗᖕᓂᒃ ᐊᒻᒪᓗ ᐅᑭᐅᖅᑕᖅᑐᒥ, ᑐᓴᕐᑎᑦᑎᔪᖃᓚᐅᖅᑐᖅ ᐅᓇ 
ᐃᖅᑲᓇᐃᔭᖅᑎᑦᑎᐊᕙᐅᒐᔭᖅᑐᖅ ᐃᒡᓯᕙᐅᑕᐅᓗᓂ. ᐅᓇ ᐃᖅᑲᓇᐃᔮᖓ 
ᑕᓪᓕᒪᓄᑦ-ᐊᕐᕌᒍᓄᑦ ᐱᓕᕆᖃᑎᒌᒡᓗᑎᒃ ᐊᕙᑖᓂᑦ ᕿᑭᖅᑖᓗᒃ 
ᑯᐊᐳᕆᓴᓐ ᐊᒻᒪᓗ ᑕᕆᐅᕐᒥᒃ ᐃᓕᓐᓂᐊᕐᕕᒃ ᐊᒻᒪᓗ ᓄᓇᕗᑦ 
ᓯᓚᖅᑐᖅᓴᕐᕕᖓ ᐋᕿᒃᓱᐃᓗᑎᒃ ᐃᓕᓐᓂᐊᖅᑎᑦᑎᔾᔪᑕᐅᓂᐊᖅᑐᑦ, 
ᐱᔭᕆᐅᖅᓴᑎᑦᑎᓂᒃᑯᑦ, ᖃᐅᔨᓴᕐᓂᒃᑯᑦ ᐊᒻᒪᓗ ᐱᕙᓪᓕᐊᑎᑎᑦᑎᓂᖅ 
ᓄᓇᖅᐸᓯᖕᒥ ᑕᕆᐅᕐᒥ ᐃᖃᓗᒐᓱᖕᓂᖅ ᖃᐅᔨᓴᖅᑕᐅᓗᓂ ᕿᑭᖅᑕᓂ 
ᓄᓇᖓᓐᓂ. ᐅᓇ ᓴᕿᑕᐅᓚᐅᖅᑐᖅ ᐃᖅᑲᓇᐃᔮᖓ ᐊᑕᐃᓐᓇᖅᑐᒥᒃ 
ᐃᖅᑲᓇᐃᔭᖅᑎᖃᕐᓂᐊᕐᒪᑕ ᐱᓕᕆᑐᐃᓐᓇᑦᑎᐊᖅᑐᒥᒃ ᓄᓇᖅᐸᓯᖕᒥ 
ᑕᕆᐅᕐᒥ ᐃᖃᓗᒐᓱᒃᑕᐅᔪᓐᓇᖅᑐᓂᒃ ᖃᐅᔨᓴᕐᓂᖅ ᐊᒻᒪᓗ 
ᐱᔭᕆᐅᖅᓴᑎᑦᑎᓂᖅ ᓄᓇᓕᖕᓂᒃ ᕿᑭᖅᑕᓂ ᓄᓇᖓᓐᓂᒃ.    

ᐅᓇ ᖃᐅᔨᓴᕈᑎ ᐅᒥᐊᖅ ᓘᑎ ᐸᓪᓗᖅ ᐱᔭᕇᓚᐅᖅᑐᖅ 
ᐱᖃᑎᒋᓕᖅᑕᖓᓂ ᐊᕐᕌᒍᒥ ᓄᓇᖅᐸᓯᖕᒥ ᑕᕆᐅᕐᒥ 
ᐃᖃᓗᒐᓱᒃᑕᐅᔪᓐᓇᖅᑐᓂᒃ ᖃᐅᔨᓴᕈᑎ ᐊᒻᒪᓗ ᐱᔭᕆᐅᖅᓴᑎᑦᑎᔾᔪᑎᖏᑦ 
ᕿᑭᖅᑕᓂ ᓄᓇᓕᖕᓂ 2022-ᒥ. ᖃᐅᔨᓴᖅᑕᐅᓚᐅᖅᑐᑦ ᓴᓂᑭᓗᐊᖅ, 
ᐃᒡᓗᓕᒃ ᐊᒻᒪᓗ ᓴᓂᕋᔭᒃ. ᐅᓇ ᐱᔾᔪᑖᑦ ᖃᐅᓕᓴᖅᖢᑎᒃᒃ 
ᐃᑲᔪᕐᓂᐊᕐᒪᑕ ᓄᓇᓕᖕᓂ ᓄᐊᑦᑎᓗᑎᒃ ᖃᐅᔨᓴᕈᑎᓂᒃ ᐱᔭᐅᔪᒪᔪᓂᒃ 
ᖃᐅᔨᓇᓱᑦᑎᐊᕐᓂᐊᕐᓗᒋᑦ ᐃᖃᓗᒐᓱᒃᑕᐅᔪᓐᓇᖅᑐᑦ. ᓄᓇᓕᖕᓂ ᐅᒥᐊᑦ 
ᑕᒪᕐᒥᒃ ᐊᑐᖅᑕᐅᓚᐅᖅᑐᑦ ᖃᐅᔨᓴᖅᖢᑎᒃ ᑖᒃᑯᓇᓂ ᓄᓇᓕᖕᓂ, 
ᐱᖃᑎᒋᓪᓗᒋᑦ ᓄᓇᓕᖕᓂ ᐃᓄᐃᑦ ᓴᓇᔨᑦ ᐱᔭᕆᐅᖅᓴᔭᐅᓪᓗᑎᒃ 
ᖃᐅᔨᓴᐃᔾᔪᑎᓂᒃ ᓄᓇᓕᖕᓂ ᐱᓕᕆᔪᓐᓇᕐᓂᐊᖅᑕᖏᓐᓂᒃ.  

ᑕᐃᑲᓂ ᓄᕕᐱᕆ 2022, ᕿᑭᖅᑖᓗᒃ ᑯᐊᐳᕆᓴᓐ ᑐᓴᕐᑎᑦᑎᓚᐅᖅᑐᑦ 
ᐱᓕᕆᖃᑎᒋᓂᐊᕐᓂᕋᖅᖢᒋᑦ ᓯᕗᓂᒃᓴᑦᑎᓐᓂ ᓴᓇᔨᒃᓴᑦ 
ᐃᓕᓐᓂᐊᕐᕕᖓ, ᒐᕙᒪᑐᖃᒃᑯᓂᑦ ᑮᓇᐅᔭᒃᓴᖃᖅᑎᑕᐅᔪᖅ ᐊᐅᓚᑦᓯᔨ 
ᐊᐅᓪᓗᑎᓂᐊᕐᓗᒋᑦ ᐃᓕᓐᓂᐊᖅᑕᐅᓗᑎᒃ ᐃᖅᑲᓇᐃᔮᕆᔪᒪᔭᒥᖕᓂᒃ 
ᐱᕙᓪᓕᐊᑎᑦᑎᓂᖅ, ᐊᖏᖅᓯᓚᐅᖅᑐᑦ $1 ᒥᓕᐊᓐ ᐃᑲᔫᑎᒃᓴᓂᒃ 
ᓄᓇᖅᐸᓯᖕᒥ ᑕᕆᐅᕐᒥ ᐃᖃᓗᒐᓱᖕᓂᖅ ᐱᕙᓪᓕᐊᑎᑕᐅᓗᓂ 
ᕿᑭᖅᑕᓂ ᓄᓇᖓᓐᓂ. ᐅᓇ ᑮᓇᐅᔭᒃᓴᖅ ᑐᑭᒧᐊᒃᑎᑦᑎᔾᔪᑕᐅᓂᐊᖅᑐᖅ 
ᐊᒻᒪᓗ ᓈᖕᒥᓂᖃᕈᓐᓇᕐᓂᕐᒧᑦ ᐊᔪᕈᓐᓃᖅᑕᐅᓗᓂ ᓄᓇᓕᖕᓂ 
ᐃᓄᖕᓂᑦ ᐃᑲᔪᕐᓂᐊᕐᒪᑦ ᓯᕗᓕᐅᖅᑎᑕᐅᓪᓗᑎᒃ ᓄᓇᖅᐸᓯᖕᒥ 
ᑕᕆᐅᕐᒥ ᐃᖃᓗᒐᓱᖕᓂᖅ ᐱᕙᓪᓕᐊᑎᑕᐅᓂᖅ ᓄᓇᓕᖕᓂ. ᐅᓇ 
ᓄᓇᓕᖕᓂ ᑐᑭᓯᓇᓱᒃᑎᒋᓂᐊᖅᑕᕗᑦ ᐃᖅᑲᓇᐃᔭᓕᖅᑎᑕᐅᓚᐅᖅᑐᖅ 

ᕿᑭᖅᑖᓗᒃ ᑯᐊᐳᕆᓴᓐ ᐃᖃᓗᒐᓱᖕᓂᕐᒧᑦ ᐃᖏᕐᕋᓯᑎᓯᒪᔭᑎᒃ
ᐊᔪᕐᓇᖏᒻᒪᖔᑕ ᐱᓕᕆᔨᖃᕈᓐᓇᕐᓗᑎᒃ ᐊᒻᒪᓗ ᑮᓇᐅᔭᓕᐅᕈᑕᐅᔪᓐᓇᕐᓗᓂ ᕿᑭᖅᑕᓂ ᐃᓄᖏᓐᓂᑦ ᑕᒪᒃᑯᐊ 
ᓯᕗᓪᓕᐅᑎᔪᒪᓗᐋᖑᐊᖅᑕᖏᑦ ᕿᑭᖅᑖᓗᒃ ᑯᐊᐳᕆᓴᒃᑯᑦ. ᑕᐃᒪᓗ ᑕᐃᒪᓐᓇᐅᔪᓐᓇᖅᑐᖅ ᕿᑭᖅᑖᓗᒃ ᑯᐊᐳᕆᓴᓐ 
ᐱᔭᕇᕋᓱᑦᑎᐊᖅᐸᓪᓕᐊᓗᒋᑦ ᑎᓕᔭᐅᓯᒪᔾᔪᑎᒋᔭᑎᒃ ᑕᒪᐅᓐᓇ ᑲᔪᓯᓗᒋᑦ ᓴᓇᔭᑎᒃ ᐊᖏᒡᓕᒋᐊᖅᑎᒃᑲᓐᓂᕐᓗᒍ ᐃᖃᓗᒐᓱᖕᓂᖅ 
ᐱᕕᖃᕐᑎᑦᑎᓂᖅ ᕿᑭᖅᑕᓂ ᓄᓇᓕᖏᓐᓄᑦ, ᐃᓚᒋᔭᐅᓗᑎᒃ ᖃᐅᔨᓴᕐᓂᖅ ᐊᒻᒪᓗ ᐱᕙᓪᓕᐊᑎᑦᑎᓂᖅ ᐊᒻᒪᓗ ᓄᓇᓕᖕᓂ 
ᐱᔭᕆᐅᖅᓴᑎᑦᑎᓂᖅ ᐊᒻᒪᓗ ᐱᓕᕆᔨᖃᓕᕈᓐᓇᕐᓂᖅ.  

ᖃᐅᔨᓴᕈᑎ ᐅᒥᐊᖅ ᓘᑎ ᐸᓪᓗᖅ ᖃᐅᔨᓴᖅᑐᖅ

ᐃᑲᔪᕐᓂᐊᖅᑐᖅ ᓄᓇᓕᖕᓂ ᑕᒪᑐᒥᖓ ᐱᕙᓪᓕᐊᑎᑦᑎᓂᖓᓄᑦ, 
ᓴᓇᖃᑎᒋᓗᒋᑦ ᓄᓇᓕᖕᓂ ᐆᒪᔪᕐᓂᐊᖅᑎᒃᑯᑦ ᓇᓗᓇᐃᖅᓯᓗᑎᒃ ᑭᓱᓂᒃ 
ᐃᓕᓐᓂᐊᕆᐊᖃᕐᒪᖔᑕ ᐊᒻᒪᓗ ᐃᓚᐅᔪᓐᓇᕋᔭᖅᑐᓂᒃ. 

ᐊᓯᖏᑦᑕᐅᖅ ᕿᑭᖅᑖᓗᒃ ᑯᐊᐳᕆᓴᓐ-ᓯᕗᓕᐅᖅᑎᑕᖏᑦ ᖃᐅᔨᓴᕈᑎᑦ 
ᑲᔪᓯᑦᑎᐊᓚᐅᖅᑐᑦ ᑕᐃᒪᖓᓂᑦ 2022-2023 ᐃᓚᒋᔭᐅᓪᓗᓂ 
ᐱᖃᑎᒋᓕᖅᑕᖓ ᐊᕐᕌᒍ ᐱᖓᓱᓄᑦ-ᐊᕐᕌᒍᓄᑦ ᐊᐅᐸᖅᑐᓂᒃ 
ᐃᖃᓗᒐᓱᒃᑕᐅᔪᓐᓇᖅᑐᓂᒃ ᖃᐅᔨᓴᕐᓗᑎᒃ ᓄᓇᕗᑦ ᐃᒪᕕᖏᓐᓂ, 
ᐱᓗᐊᖅᑐᒥᒃ ᑕᐃᑲᓂ OB ᐃᒪᖓᓂ ᐃᖃᓗᒐᓱᒃᕕᐅᔪᒥ. ᐅᓇ 
ᖃᐅᔨᓴᕐᓂᖅ ᖃᐅᔨᓇᓱᑦᑎᐊᕆᐊᖃᓚᐅᖅᑐᑦ ᐱᑕᖃᕐᒪᖔᑦ ᐊᐅᐸᖅᑐᑦ 
ᐃᖃᓗᑦ ᐱᖓᔪᒋᔭᐅᓗᑎᒃ ᑮᓇᐅᔭᓕᐅᕈᑕᐅᔪᓂ ᐃᖃᓗᒐᓱᒃᑎᓂᑦ 
ᓄᓇᕗᒻᒥ ᐃᒪᕕᖕᒥ ᐃᖃᓗᒐᓱᒃᑐᓂᑦ. 

ᒪᒃᑯᒃᑐᓄᑦ ᓄᓇᓕᖕᓄᑦ ᐃᖏᕐᕋᓯᑎᑕᐅᓯᒪᔪᖅ

ᕿᑭᖅᑖᓗᒃ ᑯᐊᐳᕆᓴᓐ ᐃᖃᓗᓕᕆᔨᒃᑯᑦ ᓴᓇᖃᑎᖃᖅᓯᒪᕗᑦ 
ᐊᔾᔨᒌᓐᖏᑦᑐᓂᒃ ᐊᒥᓱᓂᒃ ᓴᕿᑦᑎᖃᑎᒌᒡᖢᑎᒃ ᐃᖅᑲᓇᐃᔭᖅᖢᑎᒃᓗ 
ᐃᓕᓐᓂᐊᖅᓗᑎᒃᓗ ᑕᕆᐅᕐᒥ ᐱᔭᕆᐅᖅᓴᓪᓗᑎᒃ ᐃᓚᒋᓪᓗᒍ 
ᐊᖏᓂᖅᓴᒥᑦ ᐃᖅᑲᓇᐃᔮᕆᔭᐅᔪᓐᓇᖅᑐᓂᒃ ᐃᓕᓐᓂᐊᕐᓂᖅ ᕿᓂᖅᑐᓄᑦ 
ᐃᓄᖕᓄᑦ ᒪᒃᑯᒃᑐᓄᑦ. ᐅᓇ ᐱᔾᔪᑖᑦ ᓴᕿᑦᑎᓗᑎᒃ ᓄᑖᒥᒃ ᐃᓕᓐᓂᐊᕈᑎᒥᒃ 
ᐊᑐᖅᑕᐅᓂᐊᖅᑐᒥᒃ ᐊᑖᒍᑦ ᓄᓇᕗᑦ ᒐᕙᒪᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ 
“ᐃᓕᓐᓂᐊᕈᑎᖏᑦ ᖃᐅᔨᓴᐃᓂᒻᒪᕆᖕᒥ ᓯᓚᑖᓂ ᐃᓕᓐᓂᐊᕐᕕᐅᕐ 
ᐃᓗᐊᓂ” ᐃᓕᓐᓂᐊᕈᑎᑦ. ᐅᓇ ᑑᕋᖅᑐᖅ ᐃᓕᓐᓂᐊᖅᑎᑦᑎᓗᑎᒃ ᒪᒃᑯᒃᑐᑦ 
ᐱᓕᕆᖃᑕᐅᓕᐊᕐᓂᐊᕐᒪᑕ ᐃᓚᐅᖃᑦᑕᐃᓐᓇᕐᓗᑎᒃ ᓄᓇᖅᐸᓯᖕᒥ 
ᑕᕆᐅᕐᒥ ᐃᖃᓗᒐᓱᒃᑐᓂ ᖃᐅᔨᓴᖅᑐᓂ ᖃᓄᐃᓕᐅᕈᑕᐅᔪᓄᑦ ᐊᒻᒪᓗ 
ᑕᑯᑎᓪᓗᒋᑦ ᓴᓇᑎᓪᓗᒋᑦ ᐱᕕᖃᕐᓂᐊᕐᒪᑕ ᑲᒻᐸᓂᖓᓂ. 
ᕿᑭᖅᑖᓗᒃ ᑯᐊᐳᕆᓴᓐ ᐃᖃᓗᓕᕆᔨᒃᑯᑦ ᑮᓇᐅᔭᒃᓴᖅᑖᖅᑎᑕᐅᓚᐅᖅᑐᑦ 
ᑲᔪᓯᔪᓐᓇᕐᒪᖔᑕ ᑲᔪᓯᔪᓐᓇᓐᖏᒻᒪᖔᑕ ᐊᓯᖏᓐᓂ ᐃᖅᑲᓇᐃᔭᕐᓗᑎᒃ 
ᓴᓇᕕᑦ ᐃᓗᐊᓂ ᑕᕆᐅᕐᒥ ᓴᓇᔪᓐᓇᖅᓯᓂᐊᕐᒪᑕ ᒪᕐᕉᖕᓂ ᕿᑭᖅᑕᓂ 
ᓄᓇᓕᖕᓂ. ᑕᐃᑲᓂ 2022 ᖃᐅᔨᓴᕐᓇᐅᑎᓪᓗᒍ ᐊᕐᕌᒍ ᐃᓗᐊᓂ, ᒪᒃᑯᒃᑐᑦ 
ᐃᒡᓗᓕᖕᒥ ᒍᓕ 12 ᐃᓕᓐᓂᐊᖅᑐᖅ ᐊᒻᒪᓗ ᐊᕐᓇᕐᔪᐊᖅ ᐃᓕᓐᓂᐊᕐᕕᖓ 
ᓴᓂᕋᔭᖕᒥ ᑲᑎᒪᖃᑎᖃᓚᐅᖅᑐᑦ ᓴᓇᔨᖏᓐᓂᒃ ᖃᐅᔨᓴᕐᕕᒃ ᐅᒥᐊᖅ 
ᓘᑎ ᐸᓪᓗᖅ. ᐃᓕᓐᓂᐊᖅᑎᑦ ᐱᕕᖃᖅᑎᑕᐅᓚᐅᖅᑐᑦ ᓴᓇᓗᑎᒃ ᐅᒥᐊᕐᒥ, 
ᐃᖅᑲᓇᐃᔭᕐᓗᑎᒃᓗ ᓴᓇᓗᑎᒃᓗ ᐊᒻᒪᓗ ᐃᓚᐅᓗᑎᒃ ᐃᑭᒪᓗᑎᒃ 
ᖃᐅᔨᓴᖅᑐᓂ, ᐊᒻᒪᓗ ᑎᑎᕋᖅᐸᓪᓕᐊᓗᑎᒃ ᖃᐅᔨᓴᕈᑕᐅᔪᓂᒃ 
ᓄᐊᑕᐅᔪᓂᒃ ᐊᒻᒪᓗ ᓄᐊᑦᑎᓗᑎᒃ ᐃᒫᓂᑦ ᖃᐅᔨᓴᕈᑎᑖᕐᓗᑎᒃ 
ᓄᓇᖅᐸᓯᖕᒥ ᑕᕆᐅᕐᒥᑦ ᑭᓱᖃᕐᒪᖔᑕ ᖃᐅᔨᓴᖅᑕᐅᓂᐊᖅᑐᓂᒃ. ᐅᓇ 
ᑐᓂᓯᓯᒪᔪᖅ ᐊᑑᑎᖃᖅᑐᓂᒃ, ᐱᓕᕆᒻᒪᕆᒃᖢᑎᒃ ᖃᐅᔨᒪᓕᕐᓂᐊᕐᒪᑕ, 
ᑖᒃᑯᐊ ᒪᒃᑯᒃᑐᑦ ᖃᐅᔨᓴᕈᑎᒥ ᐅᒥᐊᕐᒥ.  
ᐃᓕᓐᓂᐊᖅᑐᑦ ᑕᑯᑎᑕᐅᓚᐅᖅᑐᑦ ᖃᓄᕆᑦᑐᑐᐃᓐᓇᓂᒃ ᐃᖃᓗᒐᓱᖕᓂᖅ 
ᐊᒻᒪᓗ ᖃᐅᔨᓴᖅᑎᒻᒪᕇᑦ ᓴᓇᕐᕈᑎᖏᓐᓂᒃ, ᓲᕐᓗ ᑕᕆᐅᖅ ᓇᑎᖓᓂ 
ᐃᖃᓗᒐᓱᒍᑎᑦ, ᒥᑭᔪᑦ ᖃᐅᔨᓴᕈᑎᑦ ᐃᖃᖓᓂᑦ ᐊᒻᒪᓗ ᖃᓗᕋᐅᑎᑦ, 
ᑕᕐᕆᔭᐅᓯᐅᕈᑎᑦ, ᐊᒻᒪᓗ ᐃᒪᕐᒥᐅᑕᐃᑦ ᖁᐱᕐᕈᑦ ᖃᐅᔨᓴᕈᑎᑖᕆᓪᓗᒋᑦ. 
ᐅᑯᐊᑦᑕᐅᖅ ᐱᒋᐊᖅᑎᑦᑎᓚᐅᖅᑐᑦ ᐊᑐᖅᑕᐅᓕᕐᓗᓂ ᐃᖃᖓᓂᒃ 
ᐊᔾᔨᓕᐅᕈᑎᑦ ᖃᐅᔨᓴᕈᑎᑦ. ᐃᒃᑲᓐᓂᖓ ᐃᒪᖅ ᐃᖃᖅᓯᐅᑎᖓᒍᑦ 
ᐊᑭᐅᖅᓂᖓ ᑐᓴᖅᓴᐅᔪᑦ, ᐱᕕᖃᖅᑎᑕᐅᓚᐅᖅᑐᑦ ᑕᑯᔪᓐᓇᖅᖢᑎᒃ 
ᑕᕆᐅᖅ ᐃᖃᖓᓂᒃ ᐊᒻᒪᓗ ᕿᒥᕐᕈᐊᖅᖢᒋᑦ ᑕᕆᐅᖅ ᓇᑎᖓ ᓴᓂᕋᔭᐅᑉ 
ᑕᕆᐅᖓᓂ.
ᐅᓇ ᐱᓕᕆᑎᑦᑎᔾᔪᑕᐅᔪᖅ ᐊᖏᒡᓕᒋᐊᖅᓯᒪᓕᖅᑐᖅ ᐅᑭᐊᒃᓵᖅ 
2023, ᐃᓕᓐᓂᐊᖅᑐᑦ ᖃᐅᔨᓴᕈᑕᐅᔪᑦ ᐃᓕᓐᓂᐊᕐᕕᖕᓂᑦ 
ᐃᒡᓗᓕᒃ ᐊᒻᒪᓗ ᓴᓂᕋᔭᒃ ᐃᓚᐅᓚᐅᖅᑐᑦ ᑲᑎᖏᓪᖢᒋᑦ 6 
ᐃᓕᓐᓂᐊᕈᑎᓂᒃ, ᐱᓯᒪᓂᖃᖅᑐᑦ ᐊᔾᔨᒌᓐᖏᑦᑐᓂᒃ ᐱᓕᕆᓪᓗᑎᒃ 
ᐱᓕᕆᔪᓐᓇᖅᓯᑦᑎᐊᕐᓂᐊᕐᒪᑕ ᓄᓇᖅᐸᓯᖕᒥ ᑕᕆᐅᕐᒥ ᐃᖃᓗᒐᓱᖕᓂᖅ 
ᐊᒻᒪᓗ ᓯᒡᔭᖓᓂᒃ ᒥᐊᓂᕆᓂᖅ.  

ᐃᓕᓐᓂᐊᖅᑐᑦ ᐃᓚᐅᔪᑦ ᐃᖅᑲᓇᐃᔭᖅᑐᓂ ᐃᓕᓐᓂᐊᖅᑐᑦ ᑕᕆᐅᕐᒥ 
ᐱᓕᒻᒪᒃᓴᖅᑐᑦ

ᐅᓕᑦ ᐃᖃᓗᑦ ᖃᐅᔨᓴᖅᑕᐅᔪᑦ

ᒍᓕ 12 ᐃᓕᓐᓂᐊᕐᕕᖓᓂᑦ ᐃᓕᓐᓂᐊᖅᑐᑦ ᐃᖅᑲᓇᐃᔭᖅᑐᓂᒃ 
ᐃᓕᓐᓂᐊᖅᑎᓪᖢᒋᑦ ᐃᑭᒪᓪᓗᑎᒃ ᖃᐅᔨᓴᕈᑎ ᐅᒥᐊᖅ ᓘᑎ ᐸᓪᓗᖅ

ᕿᑭᖅᑕᓂ ᓄᓇᓕᖕᓂ ᐃᖃᓗᒐᓱᖕᓂᖅ 
ᐊᒻᒪᓗ ᐱᕙᓪᓕᐊᑎᑦᑎᓂᖅ ᑲᑎᒪᓂᖓᑦ

ᑕᒫᖓᑦ ᐅᒃᑑᐸ 24-ᒥᑦ 26-ᒧᑦ, 2022 ᕿᑭᖅᑖᓗᒃ 
ᑯᐊᐳᕆᓴᓐ ᐃᖃᓗᓕᕆᔨᒃᑯᑦ ᐊᐅᓚᑦᓯᕕᖓ 
ᐃᓂᖃᕐᑎᑦᑎᓚᐅᖅᑐᖅ ᐱᖓᓱᓄᑦ-ᐅᓪᓗᓄᑦ 
ᖃᓄᐃᓕᐅᕈᑕᐅᔪᓂᒃ ᑲᑎᖓᑎᑦᑎᓗᑎᒃ ᑭᒡᒐᖅᑐᖅᑎᓂᒃ 
ᑖᒃᑯᓇᖓᑦ ᕿᑭᖅᑕᓂ ᐆᒪᔪᕐᓂᐊᖅᑎᒃᑯᑦ ᐊᒻᒪᓗ ᕼᐋᒻᓚᒃᑯᑦ, 
ᒐᕙᒪᑐᖃᒃᑯᑦ ᐊᒻᒪᓗ ᑎᐅᓕᑐᐊᓕᔅ ᒐᕙᒪᒃᑯᑦ ᐊᖓᔪᖅᑳᑦ, 
ᑲᒻᐸᓂᐅᔪᑦ, ᐃᓕᓐᓂᐊᕐᕕᑦ, ᐊᒻᒪᓗ ᐊᓯᖏᑦ ᑎᒍᒥᐊᖅᑎᐅᔪᑦ 
ᕿᓂᖅᖢᑎᒃ ᐊᔪᕐᓇᖏᒻᒪᖔᑦ ᓄᓇᖅᐸᓯᖕᒥ ᑕᕆᐅᕐᒥ 
ᐃᖃᓗᒐᓱᖕᓂᖅ ᐱᕙᓪᓕᐊᑎᑦᑎᕕᖃᕐᒪᖔᑕ.   

ᑐᕌᕆᔭᖓᑦ ᑕᒪᑐᒧᖓ ᑲᑎᒪᓂᖅ 
ᓴᓇᖃᑎᒌᒡᓗᑎᒃ ᐋᕿᒃᓯᒪᔾᔪᑎᒃᓴᓄᑦ ᓄᓇᓕᖕᓂ 
ᐃᖏᕐᕋᓯᑎᑕᐅᓯᒪᔪᓐᓇᖅᑐᓄᑦ ᓄᓇᖅᐸᓯᖕᒥ ᑕᕆᐅᕐᒥ 
ᐃᖃᓗᒐᓱᖕᓂᖅ ᐱᕙᓪᓕᐊᑎᑕᐅᓂᖓ ᓄᓇᕗᒻᒥ. 
ᑖᒃᑯᑎᒍᑦ 22 ᑭᒡᒐᖅᑐᖅᑎᑦ ᑕᐃᑲᓂ ᑲᑎᒪᔪᑦ ᐊᒥᓱᓂᒃ 
ᐅᖃᐅᓯᒃᓴᖃᓚᐅᖅᑐᑦ ᐃᑲᔪᖅᖢᑎᒃ ᓄᓇᖅᐸᓯᖕᒥ 
ᑕᕆᐅᕐᒥ ᐃᖃᓗᒐᓱᖕᓂᖅ ᐱᕙᓪᓕᐊᑎᑦᑎᓂᕐᒧᑦ, 
ᑕᒪᒃᑯᐊ ᖃᐅᔨᓴᖅᑎᒻᒪᕆᖕᓂᑦ ᖃᐅᔨᓴᖅᑕᐆᑦᑎᐊᕐᓗᑎᒃ, 
ᒫᓐᓇᐅᔪᖅ ᖃᓄᐃᓕᖓᓕᕐᓂᖓ ᓄᓇᕗᒻᒥ 
ᐃᖃᓗᒐᓱᖕᓂᖅ, ᑕᑯᔭᐅᑦᑎᐊᖅᖢᑎᒃ ᐱᔭᕐᓂᓐᖏᑦᑐᑦ 
ᐊᒻᒪᓗ ᑲᔪᓯᑦᑎᐊᕈᓐᓇᖅᑐᑦ ᐊᓯᖏᓐᓂᑦ ᑲᓇᑕᒥ ᐊᒻᒪᓗ 
ᓯᓚᕐᔪᐊᒥ ᓄᓇᖅᑲᖅᑳᖅᓯᒪᔪᑦ ᐃᖃᓗᒐᓱᒃᑐᑦ ᓯᓚᑖᓂ 
ᓄᓇᕗᑦ, ᐱᕕᖃᕐᑎᑦᑎᓂᖓᑦ ᕿᑭᖅᑕᓂ ᓄᓇᓕᖕᓂᒃ 
ᑕᒪᕐᒥᒃ ᑲᑐᔾᔨᓗᑎᒃ ᑲᑎᒪᓗᑎᒃ ᑕᒪᑐᒧᖓ ᓄᓇᖅᐸᓯᖕᒥ 
ᑕᕆᐅᕐᒥ ᐃᖃᓗᒐᓱᖕᓂᖅ ᐱᕙᓪᓕᐊᑎᑕᐅᔪᓐᓇᕐᓂᖓ, 
ᐊᒻᒪᓗ ᐃᓕᓐᓂᐊᖅᑎᑕᐅᔪᓐᓇᕐᓂᖏᑦ ᐊᒻᒪᓗ 
ᑮᓇᐅᔭᒃᓴᖃᕐᑎᑕᐅᔪᓐᓇᕐᓂᖏᑦ. 

ᓄᓇᓕᖕᓂ ᑭᒡᒐᖅᑐᖅᑎᑦ ᐃᓚᐅᓚᐅᖅᑐᑦ 
ᐅᖃᖃᑎᒌᒍᑎᒋᓪᓗᒋᑦ ᐊᒻᒪᓗ ᖃᓄᐃᓕᖓᓂᖏᑦ 
ᐅᖃᐅᓯᐅᓪᓗᑎᒃ ᐱᔪᒪᔭᖏᑦ ᐊᒻᒪᓗ ᑭᓐᖒᒪᒋᔭᖏᑦ 
ᖃᐅᔨᓴᖅᑕᐅᒋᐊᓕᑦ ᐊᒻᒪᓗ ᐱᔭᕆᐅᖅᓴᑎᑦᑎᓂᖅ 
ᐃᑲᔫᑎᓂᐊᖅᑐᑦ ᖃᐅᔨᓇᓱᑦᑎᐊᕐᓗᑎᒃ ᐱᑕᖃᓕᕈᓐᓇᕐᒪᖔᑦ 
ᓄᓇᖅᐸᓯᖕᒥ ᑕᕆᐅᕐᒥ ᐃᖃᓗᒐᓱᖕᓂᖅ ᐱᕙᓪᓕᐊᑎᑦᑎᓂᖅ 
ᓄᓇᒥᖕᓂ, ᐃᑲᔫᑎᓂᐊᖅᑐᖅ ᓂᕿᒃᓴᖃᕐᑎᑦᑎᓂᕐᒧᑦ 
ᐊᒻᒪᓗ ᐃᓅᓯᓕᕆᓂᕐᒧᑦ-ᑮᓇᐅᔭᖃᕐᑎᑦᑎᓂᕐᒧᑦ 
ᐱᕙᓪᓕᐊᑎᑕᐅᓂᖓ. 

ᐅᑎᖅᐳᒍᑦ ᑲᑎᖓᔪᓐᓇᕐᓂᕐᒧᑦ ᐃᓅᖃᑎᑦᑎᓂᒃ ᖃᓄᐃᓕᐅᕈᑕᐅᔪᓂ
ᐅᑎᖅᖢᑎᒃ ᐃᓄᐃᑦ, ᒐᕙᒪᒃᑯᑦ, ᐊᒻᒪᓗ ᓇᖕᒥᓂᖃᖅᑐᑦ ᑲᑎᖓᓚᐅᖅᐳᑦ ᐅᖃᖃᑎᒌᒍᑎᒋᓪᓗᒋᑦ ᐃᖏᕐᕋᓯᑎᑕᐅᓯᒪᔪᑦ ᐊᒻᒪᓗ 
ᐅᖃᐅᓯᒃᓴᐃᑦ ᑕᒪᒃᑯᐊ ᓂᕿᒃᓴᖃᕐᑎᑦᑎᓂᖅ, ᖃᕆᓴᐅᔭᓕᕆᓂᖅ ᐅᑭᐅᖅᑕᖅᑐᒥ, ᐊᒻᒪᓗ ᓄᓇᖅᐸᓯᖕᒥ ᑕᕆᐅᕐᒥ ᐃᖃᓗᒐᓱᖕᓂᖅ 
ᐱᒻᒪᕆᐅᕗᑦ ᑖᒃᑯᓄᖓ ᕿᑭᖅᑖᓗᒃ ᑯᐊᐳᕆᓴᑦ.  
ᑕᒪᑐᒪᓂ ᐊᕐᕌᒍᒥ ᕿᑭᖅᑖᓗᒃ ᑯᐊᐳᕆᓴᓐ ᐊᒻᒪᓗ ᓇᖕᒥᓂᖁᑎᖏᑦ ᐃᓂᖃᕐᑎᑦᑎᓚᐅᖅᑐᑦ ᐊᒥᓱᓂᒃ ᖃᓄᐃᓕᐅᕈᑕᐅᔪᓂᒃ ᓈᓚᒋᐊᖅᓯᒪᓪᓗᑎᒃ 
ᐊᒻᒪᓗ ᐃᓕᑦᑎᓗᑎᒃ ᕿᑭᖅᑕᓂ ᐃᓄᖕᓂᑦ ᐊᒻᒪᓗ ᖃᓄᐃᓕᖓᓕᕐᒪᖔᑕ ᑐᓴᖅᑎᑕᐅᓗᑎᒃ ᕿᑭᖅᑖᓗᒃ ᑯᐊᐳᕆᓴᓐ ᐊᒻᒪᓗ ᓇᖕᒥᓂᖁᑎᖏᑦ 
ᒫᓐᓇᐅᔪᖅ ᓴᓇᔭᐅᔪᑦ. 

ᕿᑭᖅᑖᓗᒃ ᑯᐊᐳᕆᓴᓐ ᐃᖃᓗᓕᕆᔨᒃᑯᑦ ᐅᖃᐅᓯᖃᖅᑐᑦ ᓄᓇᖅᐸᓯᖕᒥ 
ᑕᕆᐅᕐᒥ ᐃᖃᓗᒐᓱᖕᓂᕐᒧᑦ ᐱᕙᓪᓕᐊᑎᑦᑎᓂᖅ ᕿᑭᖅᑕᓂ ᓄᓇᖓᓐᓂ

ᒪᑐᐃᖅᓯᔪᑦ ᕿᑭᖅᑕᓂ ᓄᓇᓕᖕᓂ ᐃᖃᓗᒐᓱᖕᓂᖅ ᐊᒻᒪᓗ ᐱᕙᓪᓕᐊᑎᑦᑎᓂᖅ 
ᑲᑎᒪᔪᑦ

ᐃᓄᐃᑦ ᖃᕆᓴᐅᔭᓕᕆᓂᕐᒧᑦ ᑲᑎᒪᓂᖏᑦ

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 
ᐃᓂᖃᕐᑎᑦᑎᓚᐅᖅᑐᖅ ᐃᓄᖕᓂᒃ ᖃᕆᓴᐅᔭᓕᕆᓂᕐᒧᑦ 
ᑲᑎᒪᓪᓗᑎᒃ ᒫᑦᓯ 13-ᒥᑦ 16-ᒧᑦ, 2023, ᑕᐃᑲᓂ ᐊᖅᓴᕐᓃᑦ 
ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ. ᑲᑎᒪᔭᖅᑐᖅᑎᑕᐅᔪᑦ ᐊᒻᒪᓗ 
ᐅᖃᓪᓚᒋᐊᖅᑐᖅᑎᑕᐅᔪᑦ ᑲᓇᑕᒥ ᐊᕕᒃᑐᖅᓯᒪᔪᓂᑦ ᐊᒻᒪᓗ 
ᑎᐅᓕᑐᐊᓕᔅ, ᐃᓚᖃᓚᐅᖅᑐᑦ ᐊᑐᓂ ᐃᓄᐃᑦ ᓄᓇᖓᓂᑦ, ᐊᒻᒪᓗ 
ᑕᐅᕙᖔᖅᑐᖃᖅᖢᓂ ᐅᖓᓯᒃᑐᒥᑦ ᔮᒪᓂᒥᑦ, ᐃᖃᓗᖕᓄᐊᖅᓯᒪᔪᖅ 
ᐃᓚᐅᔪᒪᓪᓗᓂ ᐅᑭᐅᖅᑕᖅᑐᒥ ᖃᕆᓴᐅᔭᓕᕆᓂᖅ 
ᑲᑎᒪᔾᔪᑕᐅᑎᓪᓗᒍ. 

ᑲᑎᒪᓂᖅ ᐊᐅᓪᓗᑎᓚᐅᖅᑐᖅ ᑲᑎᑦᑎᓪᓗᒋᑦ ᐃᓄᓕᒫᑦ 
ᑭᒃᑯᑐᐃᓐᓇᐃᑦ, ᓇᖕᒥᓂᖃᖅᑐᑦ, ᐊᒻᒪᓗ ᒐᕙᒪᒃᑯᑦ ᐅᖃᖃᑎᒌᒡᓗᑎᒃ 
ᖃᕆᓴᐅᔭᓕᕆᔾᔪᑎᓂᒃ ᐱᕕᖃᕐᑎᑦᑎᓂᖅ ᐊᒻᒪᓗ ᐋᑭᓯᔾᔪᑎᒃᓴᑦ 
ᑕᒪᐃᓐᓄᑦ ᐅᑭᐅᖅᑕᖅᑐᒧᑦ. 23 ᐊᔾᔨᒌᓐᖏᑦᑐᑦ ᐱᔅᓂᔅ, 8 
ᒐᕙᒪᑐᖃᒃᑯᑦ ᐊᐅᓚᑦᓯᕕᖏᑦ ᐊᒻᒪᓗ ᑭᒡᒐᖅᑐᖅᑎᑦ 6 ᐃᓄᐃᑦ 
ᒐᕙᒪᒃᑯᓂᑦ ᐊᒻᒪᓗ ᑲᑎᒪᔨᓂᑦ ᐃᓚᐅᓚᐅᖅᑐᑦ.

ᐊᔾᔨᒌᓐᖏᑦᑐᑦ ᐅᖃᐅᓯᒃᓴᐃᑦ ᐅᖃᖃᑎᒌᒍᑕᐅᓚᐅᖅᑐᑦ 
ᐃᓚᒋᔭᐅᓪᓗᑎᒃ ᐃᑦᑕᕐᓂᑕᑦ ᖃᕆᓴᐅᔭᓕᕆᓂᕐᒧᑦ 
ᐱᕙᓪᓕᐊᑎᑦᑎᔾᔪᑕᐅᓯᒪᔪᑦ, ᐆᒻᒪᖁᑎᖃᐅᑎᑦ ᓄᑖᑦ 
ᐱᓕᕆᔾᔪᑕᐅᓕᖅᑐᑦ ᐅᑭᐅᖅᑕᖅᑐᒥ, ᖃᐅᔨᓴᐃᓂᒻᒪᕆᒃ 
ᐊᒻᒪᓗ ᖃᕆᓴᐅᔭᑦ ᓯᕗᓂᒃᓴᑦᑎᓐᓄᑦ, ᖃᕆᓴᐅᔭᓕᕆᔾᔪᑎᓂ 
ᐱᕋᔭᒃᑕᐅᑦᑕᐃᓕᑎᑦᑎᓂᖅ, ᖃᖓᑦᑕᖅᑎᑕᐅᓯᒪᔾᔪᑎᑦ ᓄᑖᑦ 
ᐱᓕᕆᔾᔪᑕᐅᓕᖅᑐᑦ, ᐃᒪᕕᖕᒥ ᖃᕆᓴᐅᔭᓕᕆᔾᔪᑕᐅᔪᑦ, 
ᐃᖃᓗᒐᓱᖕᓂᖅ ᐊᒻᒪᓗ ᖃᐅᔨᓴᕐᓂᖅ, ᐊᒻᒪᓗ 
ᑮᓇᐅᔭᒃᓴᐃᑦ ᖃᕆᑕᐅᔭᓕᕆᓂᕐᒥ ᐱᔅᓂᔅᓄᑦ, ᐊᒻᒪᓗ ᓄᑖ 
ᖃᕆᓴᐅᔭᓕᕆᔾᔪᑕᐅᔪᓐᓇᖅᑐᑦ ᐱᕕᖃᕐᑎᑦᑎᓂᖅ ᒪᒃᑯᒃᑐᓄᑦ 
ᐅᑭᐅᖅᑕᖅᑐᒥ.

ᓂᕆᖃᑎᒌᑦ – ᓂᕿᒃᓴᖃᕐᑎᑦᑎᓂᖅ ᑲᑎᒪᔾᔪᑕᐅᔪᖅ

ᐃᓚᒋᓪᓗᒍ ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐ ᓂᕿᒃᓴᖃᕐᑎᑦᑎᓂᕐᒧᑦ ᐃᖏᕐᕋᓯᑎᑕᐅᓯᒪᔪᒧᑦ, 
ᑮᓇᐅᔭᒃᓴᖃᖅᑎᑕᐅᓚᐅᖅᑐᑦ ᐃᓂᖃᕐᑎᑦᑎᔪᓐᓇᖅᖢᑎᒃ ᓂᕆᖃᑎᒌᑦ - 
ᓂᕿᒃᓴᖃᕐᑎᑦᑎᓂᕐᒧᑦ ᑲᑎᒪᔾᔪᑕᐅᑎᓪᓗᒍ, ᑕᐃᑲᓂ ᐊᖅᓴᕐᓃᑦ ᑐᔪᕐᒥᕕᒃ 
ᐊᒻᒪᓗ ᑲᑎᒪᕕᒃ ᑕᐃᑲᓂ ᐋᒍᓯ 29-ᒥᑦ ᓯᑎᐱᕆ 1, 2022.

ᐅᓇ ᐱᖓᓱᓄᑦ-ᐅᓪᓗᓄᑦ ᑲᑎᒪᓂᖅ ᐃᓂᖃᕐᑎᑦᑎᓚᐅᖅᑐᖅ ᐃᓄᖕᓂᒃ 
ᑖᒃᑯᓇᖔᖅᑐᑦ 11 ᕿᑭᖅᑕᓂ ᓄᓇᓕᖕᓂᑦ ᐅᖃᖃᑎᒌᒍᑎᒋᓪᓗᒋᑦ 
ᐱᔭᕐᓂᖅᐸᓐᖏᑦᑐᑦ ᐊᒻᒪᓗ ᐱᕕᖃᕐᑎᑦᑎᔪᓐᓇᕐᓂᖅ ᐃᑲᔪᕐᓗᒋᑦ 
ᓄᓇᓖᑦ ᑎᑭᐅᑎᑦᑎᐊᕐᓂᐊᕐᒪᑕ ᑐᕌᖅᑕᒥᖕᓂᒃ ᓂᕿᒃᓴᖃᕐᑎᑦᑎᓂᕐᒧᑦ. 
ᑭᒡᒐᖅᑎᖃᓚᐅᖅᑐᑦ ᐃᓚᒋᔭᐅᓪᓗᑎᒃ ᐃᓐᓇᑐᖃᐃᑦ, ᒪᒃᑯᒃᑐᑦ, 
ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ, ᕼᐋᒻᓚᒃᑯᑦ ᑲᑎᒪᔨᖏᑦ, ᐊᒻᒪᓗ 
ᐱᕙᓪᓕᐊᔪᓕᕆᔨᒃᑯᑦ ᓴᓇᔨᖏᑦ. 

ᐅᖃᖃᑎᒌᒍᑎᒋᓪᓗᒋᑦ ᐱᖓᓱᓄᑦ- ᐅᓪᓗᓄᑦ ᑖᒃᑯᐊ ᐃᓚᖃᓚᐅᖅᑐᑦ 
ᓂᕿᒃᓴᖃᕐᑎᑦᑎᓂᕐᒧᑦ ᓇᑉᐸᕆᐊᓕᑦ ᐱᖁᑎᕐᔪᐊᑦ, ᐊᓯᖏᑦᑎᒍᑦ 
ᓂᕿᖃᕐᕕᐅᔪᓐᓇᖅᑐᑦ ᓱᕋᔾᔭᐃᖅᓯᒪᔾᔪᑎᒃᓴᑦ, ᐃᑲᔫᑎᑦ 
ᐊᖑᓇᓱᒃᑎᓄᑦ ᐊᒻᒪᓗ ᓄᓇᓕᖕᓂ ᓂᕆᑎᑦᑎᖃᑦᑕᕐᓂᖅ ᓄᓇᓕᖕᓂᒃ, 
ᑮᓇᐅᔭᓕᐅᕈᑕᐅᓗᑎᒃ ᓄᓇᖅᐸᓯᖕᒥ ᑕᕆᐅᕐᒥ ᐃᖃᓗᒐᓱᖕᓂᖅ 
ᐃᖏᕐᕋᓯᑎᑕᐅᓗᓂ, ᐱᕕᖃᕐᑎᑦᑎᓂᖅ, ᐊᒻᒪᓗ ᐱᔭᕐᓂᖅᐸᓐᖏᑦᑐᑦ, ᐊᒻᒪᓗ 
ᐱᕈᖅᑎᑦᑎᔪᓐᓇᕐᓂᖅ ᓂᕿᒃᓴᓂᒃ ᐅᑭᐅᖅᑕᖅᑐᒥ. 

ᓂᕆᖃᑎᒌᑦ  ᐅᓇ ᐃᓚᒋᓚᐅᖅᑕᖓ ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᐊᖏᓂᖅᓴᒧᑦ ᓴᓇᔭᖓᓄᑦ 
ᕿᑭᖅᑕᓂ ᓂᒃᓴᖃᕐᑎᑦᑎᓂᕐᒧᑦ ᓅᑉᐸᓪᓕᐊᑎᑦᑎᓂᕐᒧᑦ. ᐅᑯᐊ ᑲᑎᒪᓃᑦ 
ᐱᒻᒪᕆᐅᔪᑦ ᐃᓚᒋᓪᓗᒍ ᓴᕿᑦᑎᓂᐊᕐᓗᓂ ᕿᓚᒦᐅᒋᐊᖃᖅᑐᓂᒃ-, 
ᕿᓚᒻᒥᐅᓗᐊᓐᖏᑦᑐᓂᒃ-, ᐊᒻᒪᓗ ᐊᑯᓂᐅᔪᒃᑯᑦ ᑕᑯᔭᐅᔪᒪᔪᑦ 
ᓂᕿᒃᓴᖃᕐᑎᑦᑎᓂᕐᒧᑦ, ᖃᓄᐃᓕᖓᔾᔪᑎᒃᓴᖏᑦ ᐊᕙᓗᒃᓴᖏᑦ 
ᑎᑭᐅᑎᓇᓱᖕᓂᐊᕐᓗᒋᑦ ᑕᑯᔭᐅᔪᒪᔪᑦ, ᐊᒻᒪᓗ ᐃᑲᔫᑎᒃᓴᐃᑦ ᑭᓐᖒᒪᓇᖅᑐᑦ 
ᐃᑲᔪᖅᑎᒌᑦᑎᐊᕐᓂᐊᕐᓗᓂ ᓴᓇᕙᓪᓕᐊᓂᕐᒧᑦ ᑖᒃᑯᓄᖓ ᑕᑯᔪᒪᔭᖏᓐᓄᑦ.

ᑲᑎᒪᔭᖅᑐᖅᑎᑕᐅᓯᒪᔪᑦ ᑭᒻᒥᕈᒻᒥᑦ ᑕᐃᑲᓂ ᓂᕆᖃᑎᒌᑦ

ᖃᓄᐃᓕᐅᕈᑕᐅᔪᓄᑦ ᐃᑲᔫᑎ 
ᑮᓇᐅᔭᒃᓴᖅ
ᓄᓇᕗᑦ ᐃᖅᑲᓇᐃᔮᕐᕖᑦ ᑕᑯᒃᓴᐅᑎᑦᓯᓂᖏᑦ

ᕿᑭᖅᑖᓗᒃ ᑯᐊᐳᕆᓴᓐ ᑮᓇᐅᔭᖃᕐᑎᑦᑎᓯᒪᕗᖅ 29-ᖓᑦ ᐊᕐᕌᒍᑦ ᓄᓇᕗᑦ 
ᐃᖅᑲᓇᐃᔮᕐᕖᑦ ᑕᑯᒃᓴᐅᑎᑦᑎᓂᖏᑦ ᐃᖃᓗᖕᓂ ᓯᑎᐱᕆ 19-ᒥᑦ 22-ᒧᑦ, 
2022.

ᐊᓂᒍᖅᓯᒪᓕᖅᐳᖅ ᐱᖓᓱᓄᑦ-ᐊᕐᕌᒍᓄᑦ ᑭᖑᕙᕆᐊᖅᑎᑕᐅᓯᒪᓚᐅᕐᓂᖓ 
ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ-19 ᐋᓐᓂᐊᓇᖅᑐᒥᒃ ᐊᐃᑦᑐᐃᕙᓪᓕᐊᓂᖓ, 
ᐅᓇ ᖃᓄᐃᓕᐅᕈᑕᐅᓯᒪᔪᖅ ᐱᕕᖃᕐᑎᑦᑎᔪᖅ ᐋᕿᒃᓱᑦᑎᐊᒃᑲᓐᓂᖅᖢᒋᑦ 
ᐱᓕᕆᖃᑎᒌᒍᓯᖓᑦ ᐊᒻᒪᓗ ᑐᑭᓯᓇᓱᖃᑎᒌᒡᕕᖏᑦ ᑕᒪᐃᓐᓂ 
ᐃᓄᓕᒫᓄᑦ ᐊᒻᒪᓗ ᐃᒻᒥᑰᖅᑐᑦ ᑲᒻᐸᓂᑦ ᓄᓇᕗᒻᒥ. 

ᕿᑭᖅᑖᓗᒃ ᑯᐊᐳᕆᓴᓐ ᐊᖓᔪᖅᑳᖓ ᕼᐋᓕ ᕙᓚᐅᕋᑎ 
ᐅᖃᓪᓚᒃᑎᐅᓚᐅᖅᑐᖅ ᓂᕆᔪᓂ ᐊᒻᒪᓗ ᐊᒥᓱᑦ ᕿᑭᖅᑖᓗᒃ 
ᑯᐊᐳᕆᓴᓐ ᓇᖕᒥᓂᖁᑎᖏᑦ ᓇᑉᐸᖅᓯᓯᒪᓚᐅᖅᑐᖅ ᐃᓂᒥᖕᓂᒃ ᑕᐃᑲᓂ 
ᐃᖅᑲᓇᐃᔭᖅᑏᑦ ᑕᑯᒃᓴᐅᑎᑦᑎᕕᖓᓂ ᐊᒻᒪᓗ ᐅᖃᓪᓚᕆᐊᖅᑐᖅᖢᑎᒃ 
ᐊᒻᒪᓗ ᐃᓚᐅᓪᓗᑎᒃ ᑲᑎᒪᔪᓂ ᐅᖃᖃᑎᒌᒃᑐᓂ ᐊᒻᒪᓗ 
ᑲᑎᒪᕕᒃᔪᐊᖅᑐᓂ.

ᐊᖅᓴᕐᓃᑦ ᐃᖅᑲᓇᐃᔭᖅᑏᑦ ᑕᑯᒃᓴᐅᑎᑦᓯᓂᖏᑦ

ᕿᑭᖅᑖᓗᒃ ᑯᐊᐳᕆᓴᓐ ᒍᓗᑖᖅᑎᑕᐅᓯᒪᕗᑦ ᑮᓇᐅᔭᒃᓴᖃᕐᑎᑦᑎᓂᖓᓄᑦ 
ᐃᑲᔫᑎᓂᒃ ᐊᖅᓴᕐᓃᑦ ᐋᑐᕚᒥ ᑕᑯᒃᓴᐅᑎᑦᓯᓂᖅ ᐊᒻᒪᓗ 
ᐱᐅᓯᑐᖃᓕᕆᓂᕐᒧᑦ ᑲᑎᒪᕕᒃᔪᐊᖅᑎᑦᑎᓂᖅ ᐋᑐᕚᒥ ᑕᒪᑐᒪᓂ ᐊᕐᕌᒍᒥ. 
ᐅᓇ ᒪᕐᕉᒃ ᐊᕐᕌᒍᒃ ᐊᓂᒍᕌᖓᑕ ᑕᑯᒃᓴᐅᑎᑦᑎᕕᐅᕙᒃᑐᖅ ᑖᒃᑯᓇᖓᑦ 
ᐱᔅᓂᔅ, ᐳᓚᕋᑎᑦ, ᐊᒻᒪᓗ ᓴᓇᖕᖑᐊᖅᓯᒪᔪᑦ ᐊᒻᒪᓗ ᐱᐅᓯᑐᖃᓄᑦ 
ᐱᓇᖕᓇᖓᓂ ᑲᓇᑕᐅᑉ ᐅᑭᐅᖅᑕᖅᑐᐊᓂ ᐊᒻᒪᓗ ᐅᐊᖕᓇᖓᓂᑦ.

ᐊᒥᓱᑦ ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᑦ ᐊᒻᒪᓗ 
ᑲᑐᔾᔨᖃᑎᒌᖕᓂᖏᑦ ᑮᓇᐅᔭᓕᐅᕈᑎᒃᓴᓄᑦ ᐃᓚᐅᓚᐅᖅᑐᑦ 
ᑲᑎᒪᕕᒃᔪᐊᖅᑐᓂ ᐅᑯᐊᓗ ᑲᑎᒪᓚᐅᖅᑐᑦ ᑕᐃᑲᓂ ᕕᕗᐊᕆ 
7-ᒥᑦ 11-ᒧᑦ, 2023. ᕿᑭᖅᑖᓗᒃ ᑯᐊᐳᕆᓴᓐ ᕼᐋᓕ ᕙᓚᐅᕋᑎ 
ᐅᖃᓪᓚᒋᐊᖅᑐᖅᓯᒪᓚᐅᖅᑐᖅ ᓄᓇᖅᑲᖅᑳᖅᓯᒪᔪᓂᑦ-ᐊᐅᓚᑕᐅᔪᑦ 
ᒪᑭᒪᓇᓱᐊᕈᑎᑦ ᑮᓇᐅᔭᓕᐅᕈᑎᓂᒃ ᐱᔾᔪᑎᖃᖅᖢᓂ, ᑕᐃᒪᓗ ᕿᑭᖅᑖᓗᒃ 
ᑯᐊᐳᕆᓴᓐ ᐃᖃᓗᓕᕆᔨᒃᑯᑦ ᐃᓚᒋᔭᐅᓚᐅᖅᑐᑦ ᐅᖃᖃᑎᒌᒍᑎᒋᓪᓗᒋᑦ 
ᑲᔪᓰᓐᓇᕈᓐᓇᖅᑐᑦ ᐃᖃᓗᒐᓱᖕᓂᖅ ᐅᑭᐅᖅᑕᖅᑐᒥ. ᓄᓇᕗᑦ ᓄᒃᑭᒃᓴᐅᑏᑦ 
ᑯᐊᐳᕆᓴᓐ ᐃᓚᐅᓚᐅᖅᑐᖅ ᐅᖃᐅᓯᕆᓪᓗᒋᑦ ᓄᓇᓕᖕᓂᑦ-ᐊᐅᓚᑕᐅᔪᑦ 
ᓱᕈᖅᓴᐃᓐᖏᑦᑐᑦ ᐆᒻᒪᖁᑎᖃᐅᑎᒃᓴᐃᑦ ᐃᖏᕐᕋᓯᑎᑕᐅᓯᒪᔪᑦ, ᐊᒻᒪᓗ 
ᓄᓇᕗᒻᒥ ᐃᒡᓗᓕᐅᖅᑎᑦ ᐱᕙᓪᓕᐊᑎᑦᑎᓂᖓ ᐅᖃᐅᓯᖃᓚᐅᖅᑐᖅ 
ᓄᓇᕗᑦ 3000 ᐃᒡᓗᒃᓴᖃᕐᑎᑦᑎᓂᕐᒧᑦ ᐋᕿᒃᓯᒪᔾᔪᑎᒃᓴᐃᑦ. 
ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 
ᐃᓂᖃᓚᐅᖅᑐᑦ ᓴᕿᔮᕐᑎᑦᑎᓪᓗᑎᒃ ᑕᕝᕙᓂ ᑕᑯᒃᓴᐅᑎᑦᓯᔪᓂ 
ᐊᒥᓱᓂᒃ ᐱᓕᕆᐊᕆᔭᒥᖕᓂᒃ ᐃᑲᔫᑎᒥᖕᓂᒃ ᕿᑭᖅᑕᓂ ᐃᓄᖏᓐᓄᑦ, 
ᐃᓚᒋᔭᐅᓪᓗᑎᒃ ᓂᕿᒃᓴᖃᕐᑎᑦᑎᓂᖅ ᓅᑉᐸᓪᓕᐊᔭᐅᔪᖅ. ᐅᓇ ᐊᖏᔪᒥᒃ 
ᐱᐅᔪᒥᒃ ᐱᕕᖃᕐᑎᑦᑎᓯᒪᔪᖅ ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᓪᓗ 
ᑕᑯᒃᓴᐅᑎᑦᓯᓂᕐᒧᑦ ᐱᔨᑦᑎᕋᐅᑎᒥᖕᓂᒃ ᐊᒻᒪᓗ ᑲᑎᕕᒋᓗᒋᑦ ᐊᓯᖏᑦ 
ᓴᓇᖃᑎᒌᒍᓐᓇᕐᓂᐊᕐᒪᑕ ᓄᓇᕗᒻᒥ.  

ᑕᐃᑲᓂ ᕕᕗᐊᕆ 9, ᕿᑭᖅᑖᓗᒃ ᑯᐊᐳᕆᓴᓐ 
ᐃᓂᖃᕐᑎᑦᑎᒃᑲᓐᓂᓚᐅᖅᑐᖅ ᐅᓐᓄᒃᑯᑦ ᑲᑎᖓᑎᑦᑎᓪᓗᓂ ᐃᓚᖃᖅᖢᓂ 
ᐊᑭᑦᑐᕋᐅᑎᓂᒃ, ᓂᕿᑦ, ᐊᒻᒪᓗ ᓂᔾᔭᐅᓯᔭᖅᑐᖃᖅᖢᓂ. ᐅᑯᐊ ᑮᓇᐅᔭᒃᓴᑖᑦ 
ᐊᑭᑦᑐᕋᐅᑎᔪᓂᑦ ᑐᓂᔭᐅᓚᐅᖅᑐᑦ ᓄᓇᕗᑦ ᓯᕗᓂᒃᓴᕗᑦ, ᐅᑯᐊᓗ 
ᐳᖅᑐᓂᖅᓴᒥᒃ ᐃᓕᓐᓂᐊᖅᑎᑦᑎᔪᑦ ᓴᓇᓯᒪᔪᑦ ᓴᖕᖏᓂᖅᑖᕐᓂᐊᕐᒪᑕ 
ᐃᓄᐃᑦ ᒪᒃᑯᒃᑐᑦ. ᑲᑎᓪᖢᒋᑦ, $18,750 ᐱᕈᖅᑎᑕᐅᓚᐅᖅᑐᖅ ᓄᓇᕗᑦ 
ᓯᕗᓂᒃᓴᒃᑯᓄᑦ.  

ᓄᓇᓕᖕᓂ ᖃᑭᔾᔪᑎᒃᓴᓕᐅᕐᓂᖅ ᐊᒻᒪᓗ 
ᑮᓇᐅᔭᒃᓴᖃᕐᑎᑦᑎᓂᖅ

ᓘᑎ ᐸᓪᓗᖅ ᐃᓕᓐᓂᐊᖅᑐᓄᑦ ᐃᑲᔫᑎᖏᑦ 
ᑮᓇᐅᔭᒃᓴᖅ

ᑕᒪᑐᒪᓂ ᐊᕐᕌᒍᒥ ᓘᑎ ᐸᓪᓗᖅ ᐃᓕᓐᓂᐊᖅᑐᓄᑦ ᐃᑲᔫᑎ ᑮᓇᐅᔭᒃᓴᖅ 
ᑐᓂᔭᐅᓚᐅᖅᑐᖅ ᑖᔅᓱᒧᖓ ᓂᑯᓪ ᐊᒪᕈᐊᓕᒃ, ᐅᓇ ᐱᔭᕇᖅᓯᔪᖅ 
ᐳᖅᑐᓂᖅᓴᒥᒃ ᐃᓕᓐᓂᐊᕈᑎᒥᓂᒃ ᓄᓇᕗᑦ ᓯᓚᖅᑐᖅᓴᕐᕕᒃ 
ᐃᓕᓐᓂᐊᓚᐅᖅᑕᖓ ᓄᓇᕗᒻᒥ ᐃᓕᓴᐃᔨᒃᓴᐅᓂᖅ.

ᐅᓇ ᐃᓕᓐᓂᐊᖅᑐᓄᑦ ᑐᓂᔭᐅᖃᑦᑕᖅᑐᖅ ᑮᓇᐅᔭᒃᓴᖅ ᓴᕿᑕᐅᓚᐅᖅᑐᖅ 
2020 ᕿᑭᖅᑖᓗᒃ ᑯᐊᐳᕆᓴᒃᑯᓂᑦ ᑐᕌᖅᑎᓪᖢᒍ ᐃᓅᔪᓐᓃᖅᓯᒪᔪᖅ 
ᕿᑭᖅᑖᓗᒃ ᑯᐊᐳᕆᓴᓐ ᑲᑎᒪᔨᖓ, ᓘᑎ ᐸᓪᓗᖅ. ᐅᓇ ᓘᑎ ᐸᓪᓗᖅ 
ᐱᓕᕆᖃᑕᐅᓯᒪᔪᖅ ᓴᕿᑕᐅᓪᓗᓂ ᓄᓇᕗᑦ ᐊᒻᒪᓗ ᓴᖕᖏᔫᓚᐅᑐᖅ 
ᖃᐅᔨᒪᔨᒻᒪᕆᐅᓪᓗᓂ ᓴᕿᑦᑎᕙᓪᓕᐊᓂᕐᒧᑦ ᐱᕕᖃᕐᑎᑦᑎᓂᕐᒧᑦ 
ᓄᓇᓕᖕᓂ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᓴᐳᒻᒥᓂᕐᒧᑦ ᐊᕙᑎᑦᑎᓂᒃ. 
ᐅᓇ ᐃᓕᓐᓂᐊᕈᑎ ᓴᕿᑕᐅᓚᐅᖅᑐᖅ ᐃᑲᔪᕐᓂᐊᕐᒪᑕ ᐊᔪᖏᑦᑐᑦ 
ᐃᓕᓐᓂᐊᖅᑐᑦ ᒐᕙᒪᓕᕆᓂᕐᒥᒃ ᐃᓕᓐᓂᐊᖅᑐᑦ, ᐃᖃᓗᒐᓱᖕᓂᕐᒧᒃ 
ᐱᕙᓪᓕᐊᑎᑦᑎᓂᖅ, ᐅᕝᕙᓘᓐᓃᑦ ᐊᕙᑎᑦᑎᓂᒃ ᐃᓕᓐᓂᐊᖅᑐᓄᑦ 

ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᓪᓗ 
ᐃᓕᓐᓂᐊᖅᑐᓄᑦ ᐃᑲᔫᑎᖏᑦ ᑮᓇᐅᔭᒃᓴᖅ

ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᓪᓗ ᐅᐱᒍᓱᒃᐳᑦ ᑐᓂᓯᔪᓐᓇᕋᒥᒃ 
ᐱᖓᓱᓂᒃ $6,000 ᐃᓕᓐᓂᐊᖅᑐᓄᑦ ᐃᑲᔫᑎᖏᑦ ᑮᓇᐅᔭᒃᓴᖅ 
ᐱᔭᕆᐊᖃᖅᑐᓄᑦ ᐃᓄᖕᓄᑦ ᐃᓕᓐᓂᐊᖅᑐᓄᑦ ᐅᑯᐊᓗ ᐊᑕᐃᓐᓇᖅᑐᒥᒃ 
ᓯᓚᖅᑐᖅᓴᕐᕕᖕᒥᒃ ᐃᓱᓕᑦᑎᓇᓱᒃᑐᑦ ᑕᐃᑲᓂ ᐃᓕᓴᕆᔭᐅᓯᒪᔪᑦ 
ᐃᓕᓐᓂᐊᕐᕕᖕᓄᑦ 2022-2023 ᐃᓕᓐᓂᐊᕐᓇᐅᑉ ᐊᕐᕌᒍᐊᓂ.

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐅᑎᕐᕕᐅᔪᑦ

ᕿᑭᖅᑖᓗᒃ ᑯᐊᐳᕆᓴᓐ ᐅᐱᒍᓱᒃᐳᑦ ᑐᓂᓯᒐᒥᒃ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ ᐊᕐᕌᒍᑕᒫᑦ ᐅᑎᕐᕕᐅᔾᔪᓯᐊᖓᑦ ᑮᓇᐅᔭᒃᓴᖅ $3.5 
ᒥᓕᐊᓐ ᑕᐃᑲᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᕐᕌᒍᑕᒫᖅᓯᐅᑎᒥ 
ᑲᑎᒪᑎᓪᓗᒋᑦ ᐅᒃᑑᐸ 2023. ᐅᓇ ᐅᑎᖅᕕᐅᓂᖓ ᑭᒡᒐᖅᑐᖅᑐᖅ 
ᕿᑭᖅᑖᓗᒃ ᑯᐊᐳᕆᓴᓐ ᑮᓇᐅᔭᓕᐅᑦᑎᐊᖅᓯᒪᖕᒪᑦ ᐊᒻᒪᓗ 
ᑎᑭᐅᑎᑦᑎᐊᖅᖢᑎᒃ ᑕᐃᒪᖓᓂᑦ ᐊᓂᒍᖅᑐᓂ ᑮᓇᐅᔭᓕᕆᓐᓇᐅᑉ 
ᐊᕐᕌᒍᐊᓂ.

ᕿᑭᖅᑖᓗᒃ ᑯᐊᐳᕆᓴᓐ ᐊᖏᖅᓯᒪᑦᑎᐊᖅᑐᖅ ᖃᑭᔾᔪᑎᒃᓴᓕᐅᒃᑲᓐᓂᕐᓗᑎᒃ 
ᓄᓇᕗᒻᒥ. ᐊᕐᕌᒍᑕᒫᑦ ᐅᑎᕐᕕᐅᕙᒃᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 
ᐅᓇ ᐃᓚᖓ ᐃᑲᔫᑎᕗᑦ ᐃᓄᐃᑦ ᑮᓇᐅᔭᓕᐅᕈᑎᒃᓴᖏᓐᓄᑦ ᐊᒻᒪᓗ 
ᐃᖅᑲᓇᐃᔮᕆᔪᒪᔭᖏᓐᓄᑦ ᐃᓕᓐᓂᐊᕈᑎᒃᓴᑦ ᐱᕙᓪᓕᐊᑎᑦᑎᕕᒃᓴᑦ, 
ᐃᓅᓯᓕᕆᓂᕐᒧᑦ ᐊᒻᒪᓗ ᐱᐅᓯᑐᖃᓕᕆᓂᕐᒧᑦ ᐱᓕᕆᑎᑦᑎᔾᔪᑕᐅᔪᑦ 
ᐊᒻᒪᓗ ᖃᓄᐃᓕᐅᕈᑕᐅᔪᑦ ᐃᓄᖕᓄᑦ ᐃᓗᐊᓂ ᐊᕕᒃᑐᖅᓯᒪᔪᑦ.

ᓄᓇᓕᖕᓂ ᖃᑭᔾᔪᑎᒃᓴᓕᐅᕐᓂᖅ 
ᐱᓕᕆᑎᑦᑎᔾᔪᑕᐅᔪᖅ

ᑕᒪᐅᓐᓇ ᕿᑭᖅᑖᓗᒃ ᑯᐊᐳᕆᓴᓐ ᓄᓇᓕᖕᓂ ᖃᑭᔾᔪᑎᒃᓴᓕᐅᕐᓂᖅ 
ᐱᓕᕆᑎᑦᑎᔾᔪᑕᐅᔪᖅ, ᕿᑭᖅᑖᓗᒃ ᑯᐊᐳᕆᓴᓐ ᑲᔪᓯᕗᖅ ᐃᑲᔪᕐᓂᖓ 
ᓄᓇᑦᑎᓐᓂᒃ, ᒪᒃᑯᒃᑐᓂᒃ, ᐊᒻᒪᓗ ᓯᕗᓕᐅᖅᑎᓂᒃ ᑕᐃᒪᓐᓇ 
ᐃᑲᔫᓯᐊᖅᑎᒃᐸᕐᖢᒋᑦ ᐊᒻᒪᓗ ᐊᑭᓖᓯᒪᖃᑦᑕᖅᑐᑦ ᐃᑲᔫᑎᓂᒃ 
ᖃᓄᐃᓕᐅᕈᑕᐅᔪᓄᑦ, ᓄᓇᓕᖕᓂ ᑲᑎᒪᔨᑦ, ᐱᓕᕆᑎᑦᑎᔾᔪᑕᐅᔪᑦ, 
ᐊᒻᒪᓗ ᑭᒃᑯᑐᐃᓐᓇᐃᑦ. ᑕᒪᑐᒪᓂ ᐊᕐᕌᒍᒥ, ᕿᑭᖅᑖᓗᒃ 
ᑯᐊᐳᕆᓴᓐ ᑐᓂᓯᓚᐅᖅᑐᖅ $66,404.52 ᐃᑲᔫᓯᐊᒃᓴᓄᑦ ᐊᒻᒪᓗ 
ᑮᓇᐅᔭᒃᓴᖃᕐᑎᑦᑎᓂᖅ ᐃᑲᔫᑎᓂᒃ. 

ᐅᓇ ᓄᓇᓕᖕᓂ ᖃᑭᔾᔪᑎᒃᓴᓕᐅᕐᓂᖅ ᐱᓕᕆᑎᑦᑎᔾᔪᑕᐅᔪᖅ 
ᐱᓇᔪᒍᑎ ᒪᓕᒃᑐᖅ ᐊᒻᒪᓗ ᑮᓇᐅᔭᒃᓴᑦ ᑐᓂᔭᐅᕙᒃᑐᑦ 
ᑭᒃᑯᑐᐃᓐᓇᓄᑦ, ᓄᓇᓕᖕᓄᑦ-ᐊᑕᔪᑦ ᐱᓕᕆᑎᑦᑎᔾᔪᑎᓄᑦ, ᐊᒻᒪᓗ 
ᐊᐅᓚᑦᓯᔨᓄᑦ ᐊᑐᖅᑕᐅᑎᑦᑎᓇᓱᐊᖅᑐᑦ ᐱᐅᓯᑐᖃᕐᒥᒃ, ᓄᓇᓕᖕᓂ 
ᐋᓐᓂᐊᖃᖅᑕᐃᓕᑎᑦᑎᓂᖅ ᐊᒻᒪᓗ ᒪᒃᑯᒃᑐᓂᒃ ᐱᕙᓪᓕᐊᑎᑦᑎᓂᖅ. 
ᑕᐃᑲᓂ 2022-2023, ᐅᑯᐊ ᐊᑐᓚᐅᖅᑐᑦ ᑮᓇᐅᔭᒃᓴᓂᒃ ᐃᑲᔫᑎᒋᓪᓗᒋᑦ 
ᖃᓄᐃᓕᐅᕈᑕᐅᔪᓄᑦ ᓲᕐᓗ ᑐᓂᖅ ᑕᐃᒻ, ᕼᐋᑭᖅᑐᑦ ᐱᒡᒍᓴᐅᑎᔪᑦ ᐊᒻᒪᓗ 
ᐊᓯᖏᓐᓂᒃ ᐱᖕᖑᐊᕈᑎᓄᑦ, ᐃᖃᓗᒐᓱᒃᑐᓄᑦ ᓵᓚᒃᓴᕋᓱᒃᑐᑦ, ᐊᒻᒪᓗ ᒍᓕ 
12 ᐃᓱᓕᑦᑎᔪᓄᑦ ᖁᕕᐊᓱᒍᑎᖃᖅᑐᓄᑦ. 

ᐊᓂᒍᖅᑐᑦ 8 ᐊᕐᕌᒍᑦ, ᐅᓇ ᓄᓇᓕᖕᓂ ᖃᑭᔾᔪᑎᒃᓴᓕᐅᕐᓂᖅ 
ᐱᓕᕆᑎᑦᑎᔾᔪᑕᐅᔪᖅ ᐃᑲᔪᖅᓯᒪᔪᖅ $633,000 ᐱᔭᕆᐊᖃᖅᑐᓄᑦ 
ᓄᓇᓕᖕᓂ ᑲᑎᒪᔨᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᑕᒪᐃᓐᓂ ᕿᑭᖅᑕᓂ 
ᓄᓇᖓᓐᓂ. 

ᐅᓇ ᓄᓇᓕᖕᓂ ᖃᑭᔾᔪᑎᒃᓴᓕᐅᕐᓂᖅ ᐱᓕᕆᑎᑦᑎᔾᔪᑕᐅᔪᖅ ᐱᓇᔪᒍᑎ 
ᑕᑕᑎᕆᐊᓕᒃ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᒧᑦ ᖃᐅᔨᒪᔭᕆᐊᖃᖅᑕᓯ 
ᑎᑎᕋᖅᓯᒪᔪᑦ ᓇᓂᔪᓐᓇᖅᑕᑎᑦ ᖃᕆᓴᐅᔭᖃᕐᕕᑦᑎᓐᓂ ᐅᕙᓂ: 
www.qcorp.ca

ᐊᓐᓄᕌᓂᒃ ᑕᑯᒃᓴᐅᑎᑦᓯᓂᖅ ᑕᐃᑲᓂ ᐊᖅᓴᕐᓃᑦ ᐃᖅᑲᓇᐃᔭᖅᑏᑦ 
ᑕᑯᒃᓴᐅᑎᑦᓯᓂᖓᓂ

ᑐᓂᔭᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᕐᕌᒍᑕᒫᑦ 
ᐅᑎᕐᕕᐅᔾᔪᓯᐊᖓᑦ ᑮᓇᐅᔭᒃᓴᖅ

ᐅᓐᓄᒃᑯᑦ ᖁᕕᐊᓱᒃᑎᑕᐅᔪᑦ ᑕᐃᑲᓂ ᐋᑐᕚᒥ ᐊᖅᓴᕐᓃᑦ ᓴᕿᔮᖅᑎᑦᑎᔪᓂ 
ᕿᑭᖅᑖᓗᒃ ᑯᐊᐳᕆᓴᓐ ᑲᑎᖓᖃᑕᐅᔪᑦ

ᕿᓚᐅᔭᖅᑐᖅ ᑕᐃᑲᓂ ᐊᖅᓴᕐᓃᑦ ᐃᖅᑲᓇᐃᔭᖅᑏᑦ ᑕᑯᒃᓴᐅᑎᑦᓯᓂᖓᓂ

ᐃᖅᑲᓇᐃᔭᖅᑎᓄᑦ ᐅᔾᔨᕐᓇᕐᓂᖏᑦ
ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᖅ
ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᓪᓗ ᓯᕗᓪᓕᐅᑎᑦᑎᕙᒃᑐᑦ ᐃᓄᖕᓂᒃ ᐃᖅᑲᓇᐃᔭᕐᑎᑦᑎᓪᓗᑎᒃ ᐊᒻᒪᓗ ᐊᖏᖅᓯᒪᑦᑎᐊᖅᑐᑦ ᐱᓕᕆᔨᖃᕐᓂᐊᕋᒥᒃ 
ᐋᕿᒃᓱᕈᑎᓗᒋᑦ ᑕᒪᐅᓐᓇ ᐱᔭᕆᐅᖅᓴᑎᓪᓗᒋᑦ ᐊᒻᒪᓗ ᐳᖅᑐᓂᖅᓴᓄᑦ ᐃᖅᑲᓇᐃᔮᖅᑕᖅᑎᓪᓗᒋᑦ ᐃᓗᐊᓂ ᑲᒻᐸᓂ ᐋᕿᒃᓱᖅᓯᒪᓂᖏᑦᑎᒍᑦ. ᑕᒪᕐᒥᒃ 
ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᑦ ᐊᐅᓪᓗᑎᔪᑦ ᐱᕙᓪᓕᐊᑎᑦᑎᓗᑎᒃ ᐃᓄᖕᓂᒃ ᓯᕗᓕᐅᖅᓯᐅᔪᓐᓇᕐᓂᕐᒧᑦ, ᖃᐅᔨᒪᔨᒻᒪᕆᐅᓂᕐᒧᑦ, ᐊᒻᒪᓗ 
ᐱᓕᕆᓚᐅᖅᓯᒪᓕᖅᑎᓪᓗᒋᑦ. ᐱᔭᕆᐅᖅᓴᑎᑦᑎᔾᔪᑎᑦ ᐱᓕᕆᑎᑦᑎᔾᔪᑕᐅᔪᑦ ᐃᓚᓕᐅᑎᓯᒪᕙᒃᑐᑦ ᐊᖏᔪᓂᒃ ᓴᓇᔭᐅᔪᓂ ᐅᓄᖅᓯᕙᓪᓕᐊᑎᓪᓗᒋᑦ ᐃᓄᐃᑦ 
ᐃᓚᐅᑎᓪᓗᒋᑦ ᐊᒻᒪᓗ ᐳᖅᑐᓂᖅᓴᓄᑦ ᐃᓄᐃᑦ ᐃᖅᑲᓇᐃᔮᖅᑖᖅᑎᑉᐸᓪᓕᐊᓗᒋᑦ ᑖᒃᑯᑎᒍᑦ ᓴᓇᔭᒥᒃᑎᒍᑦ.

ᑕᐃᑲᓂ 2022-2023, ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᓪᓗ 357 ᐃᓄᖕᓂᒃ ᐃᖅᑲᓇᐃᔭᖅᑎᖃᓚᐅᖅᑐᑦ ᑕᐃᒪᓗ ᑲᑎᓪᖢᒋᑦ 742 
ᐃᖅᑲᓇᐃᔭᖅᑎᓂ. 

2021 2022
ᑲᒻᐸᓂ ᑲᑎᓪᖢᒍ ᐃᓄᐃᑦ % ᐃᓄᐃᑦ ᑲᑎᓪᖢᒍ ᑲᑎᓪᖢᒍ ᐃᓄᐃᑦ % ᐃᓄᐃᑦ
ᕿᑭᖅᑖᓗᒃ ᑯᐊᐳᕆᓴᓐ 51 29 57 45 19 42
ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖓ 7 7 100 8 8 100
ᕿᑭᖅᑕᓂ ᓂᐅᕕᕐᕕᓕᕆᓂᕐᒧᑦ ᑎᒥᖓ 46 41 89 36 30 83
ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ - 
ᐊᖓᔪᖅᑳᖃᕐᕕᒃ

11 9 82 16 8 50

ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ – ᓄᓘᔭᖕᓂ 
ᐃᓂᖓᑦ

646 168 26 321 156 49

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐ

4 2 50 3 1 33

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ 2 1 50 6 3 50
ᕿᑭᖅᑖᓗᒃ ᐃᖃᓗᓕᕆᔨᒃᑯᑦ ᑯᐊᐳᕆᓴᓐ 83 28 34 87 33 38
ᐅᑭᐅᖅᑕᖅᑐᓕᒫᒧᑦ ᑐᓴᐅᑎᓕᕆᓂᖅ ᑎᒥᖓ 3 1 33 5 1 20
ᐊᖅᓴᕐᓃᑦ ᑐᔪᕐᒥᕕᑦ ᐊᒻᒪᓗ ᑲᑎᒪᕕᒃ 209 101 48 215 98 47
ᑲᑎᓪᖢᒋᑦ 1062 387 57* 742 357 51*
*ᖃᓂᓈᖅᖢᒍ ᐃᓄᐃᑦ ᐃᖅᑲᓇᐃᔭᖅᑐᑦ ᐳᓴᑎᖓ ᑕᒪᐃᓐᓂ ᓇᖕᒥᓂᖁᑎᒋᔭᑦᑎᓐᓂ

ᕿᑭᖅᑖᓗᒃ ᑯᐊᐳᕆᓴᓐ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐅᓪᓗᖓᑦ ᕿᑭᖅᑖᓗᒃ ᑯᐊᐳᕆᓴᓐ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐅᓪᓗᖓᑦ

ᓇᖕᒥᓂᖁᑎᖏᑦᑕ ᖃᓄᐃᓕᐅᖃᑦᑕᖅᑕᖏᓐᓂᒃ ᐅᓂᒃᑳᑦ

ᑎᓕᔭᐅᓯᒪᕗᑦ: ᐃᖃᓗᒐᓱᒡᓗᑎᒃ ᕿᑭᖅᑖᓗᒃ ᑯᐊᐳᕆᓴᓐ 
ᑐᓂᔭᐅᓯᒪᓪᓗᑎᒃ ᓇᖕᒥᓂᖁᑎᒥᖕᓄᑦ ᐅᒥᐊᒃᑯᑦ, ᐊᔾᔨᒌᓐᖏᑦᑐᓂᒃ-ᐆᒪᔪᓄᑦ 
ᓂᐅᕕᐊᒃᓴᓕᐅᕐᕕᖕᒥᒃ ᖁᐊᖃᐅᑎᖃᖅᑐᖅ ᐅᒥᐊᒃᑯᑦ.

ᑕᒪᑐᒪᓂ ᐊᕐᕌᒍᒥ ᕿᑭᖅᑖᓗᒃ ᐃᖃᓗᓕᕆᔨᒃᑯᖅ ᑯᐊᐳᕆᓴᓐ 
ᐋᕿᒃᓱᓚᐅᖅᑕᖏᑦ ᓯᕗᓪᓕᐅᑎᓯᒪᓚᐅᖅᑕᖓ ᑐᓴᐅᒪᑎᑦᑎᓂᖅ ᓂᐅᖃᑦᑕᖅᑐᑦ 
ᐊᒻᒪᓗ ᓂᐅᕐᕈᓯᕆᐊᖃᑦᑕᖅᑐᑦ ᐱᓕᕆᖃᑎᒋᔭᑎᒃ, ᓴᐃᕆᓇ ᑕᕆᐅᕐᒥᐅᑕᐃᑦ, 
ᐱᔾᔪᑎᒋᓪᓗᒍ ᓴᓇᔭᖏᑦ, ᓂᐅᕐᕈᑎᒃᓴᓕᐊᖏᓐᓄᑦ, ᓂᐅᕐᕈᑎᒋᔭᖏᓐᓄᑦ, ᐊᒻᒪᓗ 
ᖃᓄᑐᐃᓐᓇᖅ ᓂᕆᐅᓇᖅᑐᑦ ᐱᔾᔪᑕᐅᔪᓂᒃ. ᐅᓇ ᐊᖏᒡᓕᒋᐊᖅᓯᒪᓕᖅᑐᖅ 
ᑐᓴᐅᒪᖃᑎᒌᖕᓂᖅ ᐊᔪᖏᑎᑦᑎᔪᖅ ᕿᑭᖅᑖᓗᒃ ᐃᖃᓗᓕᕆᔨᒃᑯᖅ ᑯᐊᐳᕆᓴᓐ 
ᐊᑭᑦᑐᕆᐊᖅᓯᒪᓪᓗᒋᑦ ᐱᖁᑎᑎᒃ ᑕᒪᐃᓐᓂ ᐱᕕᖃᖅᑎᑕᐅᓂᓕᒫᕐᒥᒍᑦ 
ᐊᒻᒪᓗ ᐋᕿᒋᐊᖅᖢᒋᑦ ᓴᓇᔭᐅᓂᖏᑦ ᐃᖃᓗᒐᓱᖕᓇᕐᒥ ᒪᓕᑦᑎᐊᖁᓪᓗᑕ 
ᓂᐅᕐᕈᑎᒋᔭᕆᐊᖃᖅᑕᑦᑎᓐᓂᒃ ᐱᔭᐅᔪᒪᔪᑦ ᒪᓕᒃᖢᒋᑦ ᐊᒻᒪᓗ 
ᐊᑦᑎᒃᓯᒋᐊᖅᖢᒋᑦ ᐱᕙᒃᑕᑦᑕ ᐊᖏᓂᖓᒍᑦ.  

ᕿᑭᖅᑖᓗᒃ ᐃᖃᓗᓕᕆᔨᒃᑯᖅ ᑯᐊᐳᕆᓴᓐ ᐃᖃᓗᒐᓲᑖ ᐅᒥᐊᖅ, 
ᓴᐳᑎ, ᓄᑕᐆᔪᓐᓃᖅᐸᓪᓕᐊᖕᒪᑦ (ᐅᒥᐊᓕᐊᖑᓚᐅᖅᓯᒪᖕᒪᑦ 1987-
ᒥ) ᑕᐃᒪᓐᓇᐅᒐᓗᐊᖅᑎᓪᓗᒍ ᐋᕿᒋᐊᖅᑕᐅᖃᑦᑕᖅᑐᑦ ᐊᑯᓚᐃᑦᑐᓂᒃ 
ᐊᓂᒍᕌᖓᑕ ᐱᖓᓱᑦ ᐊᕐᕌᒍᑦ ᐊᒻᒪᓗ ᓴᓇᔭᐅᖏᓐᓇᕆᐊᖃᖅᑎᑕᐅᔪᖅ 
ᓱᕋᖃᑦᑕᕐᓂᐊᓐᖏᒻᒪᑦ ᐅᑭᐊᕐᓄᑦ ᖃᑭᓯᒪᓐᓇᐆᑎᓪᓗᒍ. ᑕᒪᑐᒪᓂ ᐊᕐᕌᒍᒥ, 
ᐅᓇ ᓱᐳᑎ ᐃᖃᓗᓚᐅᖅᑐᖅ ᐊᕐᕌᒍᒥ 7,759 ᒥᑐᓕᒃ ᑕᓐᔅ ᑕᒪᐃᓐᓂᒃ: 2,363 
ᒥᑐᓕᒃ ᑕᓐᔅ ᓇᑖᕐᓇᓂᒃ ᐊᒻᒪᓗ 5,396 ᒥᑐᓕᒃ ᑕᓐᔅ ᑭᖑᖕᓂᒃ.

ᕿᑭᖅᑖᓗᒃ ᐃᖃᓗᓕᕆᔨᒃᑯᖅ ᑯᐊᐳᕆᓴᓐ ᐊᔾᔨᒌᓐᖏᑑᑎᖑᖅᓯᒪᖕᒪᒋᑦ 
ᓂᐅᕕᖅᑎᑉᐸᒃᑕᖏᑦ ᐊᒻᒪᓗ ᐃᖃᓗᐃᑦ ᐴᖃᖅᑕᐅᑦᑎᐊᖅᖢᑎᒃ 
ᐊᑐᕆᐊᖃᓕᖅᓯᒪᒐᒥᒃ ᑕᐃᒪᓐᓇ ᐱᔾᔪᑎᒋᓪᓗᒍ ᓴᐃᓯᒃᑯᑦ ᐃᒪᕐᒥᐅᑕᕐᓂᒃ 
ᓂᐅᕕᖅᐸᖕᓂᖓᑦ ᓱᓕ ᐊᖑᖅᓯᖃᑦᑕᐃᓐᓇᕐᒪᑕ ᐱᔾᔪᑎᒋᓪᓗᒋᑦ 
ᓄᕙᒡᔪᐊᕐᓇᖅ-19 ᑕᒪᐃᓐᓂᑦ ᒪᑐᐃᓯᒪᑎᑦᑎᓚᐅᖅᑎᓪᓗᒍ. ᑕᒪᓐᓇ 

ᐱᔾᔪᑎᒋᓪᓗᒍ ᓂᐅᕕᖅᑎᑉᐸᒃᑕᕗᑦ ᐊᔾᔨᒌᓐᖏᑑᑕᐅᔪᑦ ᐋᕿᒃᓱᖅᓯᒪᔭᖓᑦ 
ᕿᑭᖅᑖᓗᒃ ᐃᖃᓗᓕᕆᔨᒃᑯᖅ ᑯᐊᐳᕆᓴᓐ ᒫᓐᓇ ᓂᐅᕐᕕᐅᓂᖅᓴᐅᖃᑦᑕᓕᖅᑐᑦ 
ᐃᖃᓗᖏᑦ ᔫᓚᑉᒥ ᐊᒻᒪᓗ ᔭᐹᓐ ᐊᒻᒪᓗ ᐱᔭᐅᖃᑦᑕᕐᓂᐊᓕᖅᑐᖅ 
ᑎᑭᐅᑎᕙᓪᓕᐊᕗᖅ ᓄᐊᑦ ᐊᒥᐊᓕᒐᑦ ᓂᐅᕕᖅᐸᒃᑐᓂᒃ. ᐃᖃᓗᑦ ᐊᒻᒪᓗ ᑭᖑᒃ 
ᑖᒃᑯᓇᖓᑦ ᓴᐳᑎᒃᑯᓂᑦ ᐃᓕᓴᕆᔭᐅᓯᒪᔪᖅ ᓂᕿᑦᑎᐊᕙᐅᓂᖅᐹᖑᓂᖓᓂᒃ 
ᐊᒻᒪᓗ ᐃᓕᓴᕆᔭᐅᓯᒪᓂᖅᐸᐅᔪᑦ ᑲᒻᐸᓂᖓ ᑕᒪᐃᓐᓄᑦ ᓂᒡᓚᓱᒃᑐᓂ 
ᐃᒪᕐᓂᑦ ᑭᖑᑦ ᐊᒻᒪᓗ ᓇᑖᕐᓇᐃᑦ ᐊᖏᓛᖅ ᓂᐅᕐᕈᑕᐅᕙᒃᑐᑦ ᓂᐅᕕᕐᕕᖕᓄᑦ 
ᐃᓚᐅᕕᒋᔭᖏᑦ. 

ᑲᔪᓯᔪᖅ ᐸᕐᓇᒃᑕᐅᓂᖓ ᐊᒻᒪᓗ ᓴᓇᔭᐅᓂᖓ ᓴᐳᒥ ll, ᐅᓇ 79 x 17 
ᒦᑕᔅ, ᐊᔾᔨᒌᓐᖏᑦᑐᓂᒃ-ᐆᒪᔪᓂᒃ ᐋᕿᓯᕕᓕᒃ ᖁᐊᒃᑯᕕᖃᖅᑐᖅ ᐅᒥᐊᖅ 
ᐃᓇᖏᖅᓯᓂᐊᖅᑐᖅ ᓴᐳᓯ l-ᒥᒃ. ᐱᔾᔪᑎᒋᓪᓗᒍ ᐱᔭᕇᖅᓯᓯᒪᓐᖏᒻᒪᑕ 
ᐱᔅᓂᔅᓕᕆᕕᒋᓇᓱᒃᖢᒍ ᐊᕙᑎᖓ ᑑᑭ, ᐅᑯᐊ ᐋᕿᒃᓯᒪᔾᔪᑎᒃᓴᒥᖕᓄᑦ 
ᐃᓱᒪᓕᐅᕆᓚᐅᖅᑐᑦ ᑖᓐᓇ ᓴᐳᑎ ll ᓴᓇᔭᐅᖔᕐᓗᓂ ᓯᐸᐃᓐᒥ. ᐅᓇ 
ᓇᖕᒥᓂᖁᑎᒋᔭᐅᔪᖅ ᐅᒥᐊᓕᐅᖅᑎ ᑲᒻᐸᓂ ᐃᖅᑲᓇᐃᔭᖅᑎᑕᐅᔪᖅ 
ᐲᖅᓗᒋᑦ ᑕᒪᕐᒥᒃ ᓴᒃᕙᖅᑕᐅᓯᒪᔪᑦ ᑕᐃᒪᓗ ᐱᐅᓛᑦᑎᐊᒥᒃ ᐅᒥᐊᓕᐅᖅᑐᑦ 
ᐊᕿᖃᕐᓂᐊᕐᒪᑕ ᐊᔪᕐᓇᖏᑉᐸᑦ. ᐅᓇ ᑳᓐᑐᕌᒃ ᐱᔭᕇᖅᑕᐅᓚᐅᖅᑐᖅ 
ᑖᒃᑯᓄᖓᖅᑕᐅᓪᓗᓂ ᕗᓕᐅᕆ ᐅᒥᐊᕐᔪᐊᖃᕐᕕᒃ ᓯᐸᐃᓐᒥ. ᑕᐃᒪᓗ 
ᐅᒥᐊᓕᐅᕐᓂᕐᒧᑦ ᑳᓐᑐᕌᒃ ᐋᕿᒃᑕᐅᑐᐊᖅᐸᑦ ᖃᐅᔨᓇᖅᓯᓂᐊᖅᑐᖅ ᖃᖓ 
ᐅᒥᐊᖅ ᓴᓇᔭᐅᓂᐊᕐᒪᖔᑦ ᐱᔭᕇᖅᑕᐅᕕᒃᓴᖃᖅᑐᖅ ᖃᓂᒋᔮᓂ 28 ᑕᕿᑦ.  

ᕿᑭᖅᑖᓗᒃ ᐃᖃᓗᓕᕆᔨᒃᑯᖅ ᑯᐊᐳᕆᓴᓐ ᑲᔪᓯᔪᒥᒃ ᓴᓇᖃᑎᖃᖅᑐᑦ 
ᐅᓄᖅᓯᒋᐊᖅᐸᓪᓕᐊᓗᒋᑦ ᐃᓄᐃᑦ ᐃᖅᑲᓇᐃᔭᖅᑎᑦ ᐃᓗᐊᓂ ᐊᒻᒪᓗ 
ᓯᓚᑖᓂ ᓴᐳᑎ. ᐃᓗᐊᓂ ᓴᐳᑎ ᐅᖓᑖᓂ 75% ᐃᖃᓗᓕᕆᕕᖕᒥ 
ᓴᓇᔪᑦ ᐃᓄᐃᑦ, ᐊᒻᒪᓗ ᐃᓄᒃᑕᖃᒃᑲᓐᓂᕆᓪᓗᓂ ᓂᑭᑦᑖᖅᑐᑦ 
ᐅᒥᐊᕐᒧᑦ ᓴᓇᔭᖅᑐᖅᐸᒃᑐᑦ. ᓯᕗᓂᒃᓴᑦᑎᓐᓂ, ᐊᐅᓪᓗᑎᓂᐊᖅᑐᒍᑦ 
ᓅᑉᐸᓪᓕᐊᓯᓗᑕ ᐅᓄᕐᓂᖅᓴᓂᒃ ᐃᓄᖕᓂᒃ ᐊᐅᓚᑦᓯᔨᐅᓂᕐᒧᑦ ᐊᒻᒪᓗ 
ᖃᓄᐃᓕᐅᕆᐊᖃᖅᑐᓕᕆᔪᑦ ᐃᖅᑲᓇᐃᔮᒃᓴᓄᑦ ᐅᒥᐊᕐᒥ ᐊᒻᒪᓗ ᓯᓚᑖᓂ 
ᐅᒥᐊᖅ. ᑕᐃᒪᓗ ᑕᐃᒪᓐᓇᐅᔪᓐᓇᕐᓂᐊᕐᒪᑦ ᓴᓇᖃᑎᒋᔭᕗᑦ ᖃᓂᒋᓪᓗᒋᑦ 
ᓄᓇᕗᑦ ᐃᖃᓗᓕᕆᔨᒃᑯᑦ ᐊᒻᒪᓗ ᐅᒥᐊᓕᕆᓂᕐᒧᑦ ᐃᓕᓴᕈᑎᑦ ᑲᒻᐸᓂᒌᑦ 
ᐊᒥᓱᓄᑦ ᐱᓕᕆᑎᑦᑎᔾᔪᑕᐅᔪᓄᑦ ᐃᓚᒋᔭᐅᓪᓗᑎᒃ ᐃᓄᒃ ᐊᑐᓂ 
ᐃᓕᓴᐃᔨᖃᖅᑎᑕᐅᓗᑎᒃ ᐊᒻᒪᓗ ᓇᓗᓇᐃᒃᑯᑕᖅᑖᕐᓗᑎᒃ ᐃᖃᓗᒐᓱᖕᓂᕐᒥ 
ᑮᓇᐅᔭᓕᐅᕈᑎᖃᐊᕐᓂᕐᒧᑦ ᐊᐅᓚᑦᑎᔨᐅᓂᕐᒧᑦ. 

ᕿᑭᖅᑖᓗᒃ ᐃᖃᓗᓕᕆᔨᒃᑯᖅ ᑯᐊᐳᕆᓴᓐ ᑲᔪᓯᔪᖅ ᐃᑲᔪᕐᓂᖓ ᕿᑭᖅᑖᓗᒃ 
ᑯᐊᐳᕆᓴᓐ ᐃᖃᓗᓂᕆᔨᒃᑯᑦ ᐊᐅᓚᑦᓯᕕᖓᓂᒃ ᖃᐅᔨᓴᕐᓂᒃᑯᑦ ᐊᒻᒪᓗ 
ᐱᕙᓪᓕᐊᑎᑦᑎᓇᓱᐊᕐᓂᒃᑯᑦ ᕿᓂᕈᓐᓇᕐᓂᖅ ᐱᓇᓱᒍᓐᓇᖅᑕᒥᖕᓂᒃ ᐊᒻᒪᓗ 
ᖃᐅᔨᓴᖅᑎᒻᒪᕇᑦ ᖃᐅᔨᓴᕈᑎᖏᑦ ᓄᓇᖓᓂᒃ ᓄᓇᕗᑦ ᕿᑭᖅᑕᓂ 
ᓄᓇᖅᐸᓯᖕᓂ ᑕᕆᐅᕐᒥ. ᕿᑭᖅᑖᓗᒃ ᐃᖃᓗᓕᕆᔨᒃᑯᖅ ᑯᐊᐳᕆᓴᓐ 
ᑲᒪᒋᓚᐅᖅᑕᖏᑦ ᖃᓄᐃᓕᐅᖅᑕᐅᒋᐊᓕᖏᑦ ᓴᓇᔭᐅᓂᐊᖅᑐᓄᑦ ᐊᒻᒪᓗ 
ᑎᑭᓴᐃᓂᖅ ᐃᓚᒃᓴᖏᓐᓂᒃ ᕿᑭᖅᑖᓗᑦ ᑯᐊᐳᕆᓴᓐ ᖃᐅᔨᓴᕈᑎ ᐅᒥᐊᖓ, 
ᐅᒥᐊᖅ ᓘᑎ ᐸᓪᓗᖅ. 

ᕿᑭᖅᑖᓗᒃ ᐃᖃᓗᓕᕆᔨᒃᑯᑦ ᑯᐊᐳᕆᓴᓐ
ᕿᑭᖅᑖᓗᒃ ᑯᐊᐳᕆᓴᓐ ᐃᖃᓗᓕᕆᔨᒃᑯᑦ ᑯᐊᐳᕆᓴᓐ ᑭᖑᒃᐸᖕᓂᐊᖃᑦᑕᖅᑐᑦ 
ᖃᓕᕋᓕᖕᓂᒡᓗ ᑰᑕᒥᖕᓂᒃ ᒪᓕᒡᖢᑎᒃ ᑖᒃᑯᓇᖓᑦ ᕿᑭᖅᑖᓗᒃ ᑯᐊᐳᕆᓴᓐ, ᐅᓈᖅ 
ᐃᖃᓗᓕᕆᔨᒃᑯᑦ ᑎᒥᖓ, ᐊᒻᒪᓗ ᐊᓯᖏᑦ ᓄᓇᕗᒻᒥ ᐊᒻᒪᓗ ᖃᓪᓗᓈᑦ ᓄᓇᖓᓂ ᑰᑕᓂᒃ 
ᑎᒍᒥᐊᖅᑎᓂᑦ.
ᕿᑭᖅᑖᓗᒃ ᐃᖃᓗᓕᕆᔨᒃᑯᑦ ᑎᒥᖓ ᐊᖏᔪᓂᑦ ᐱᓇᓱᐊᖃᑕᐅᒻᒪᕆᒃᐸᒃᑐᖅ ᑲᓇᑕᒥ ᓴᐅᓈᓕᓐᓂᒃ 
ᐊᒻᒪᓗ ᐃᖃᖓᓂᑦ ᐃᖃᓗᒐᓱᒃᐸᒃᑐᓂ ᑲᒻᐸᓂᐅᔪᓂ ᐊᒻᒪᓗ ᑐᓂᓯᓯᒪᕙᒃᑐᑦ ᐱᐅᓂᖅᐹᓂᒃ 
ᓂᒡᓚᓱᒃᑐᓂᑕᕆᐅᕐᒥᐅᑕᓂᒃ ᐆᒪᔪᓂᑦ ᑖᒃᑯᓄᖓ ᑲᓇᑕᒧᑦ ᐊᒻᒪᓗ ᓯᓚᕐᔪᐊᒧᑦ ᓂᐅᕐᕈᑎᒋᓪᓗᒋᑦ. 

ᕿᑭᖅᑖᓗᒃ ᐃᖃᓗᓕᕆᔨᒃᑯᑦ ᑎᒥᖓ ᓇᖕᒥᓂᖃᖅᑐᑦ ᐊᒻᒪᓗ ᐊᑐᖅᐸᒃᑐᑦ 76-ᒦᑕ ᑕᑭᓂᓕᖕᒥᒃ 
ᐊᔾᔨᒌᓐᖏᑦᑐᓂᒃ ᐆᒪᔪᓂᒃ ᓂᐅᕕᐊᒃᓴᕆᓂᐊᖅᑕᒥᖕᓄᒃ ᖁᐊᒃᑯᕕᖃᖅᑐᒥᒃ ᐅᒥᐊᖃᖅᖢᑎᒃ, ᐊᑎᖓ ᓴᐳᑎ. 
ᐅᓇ ᓴᐳᑎ ᐃᖏᕐᕋᕙᒃᑐᖅ 26-ᓂᑦ 30-ᓄᖅ ᐃᖅᑲᓇᐃᔭᖅᑎᖃᖅᖢᓂ ᐅᒥᐊᕐᒥ.

ᓴᐳᑎ ᐊᒻᒪᓗ ᓴᓇᔨᖏᑦ

ᑎᓕᔭᐅᓯᒪᕗᑦ: ᐃᑲᔪᕐᓗᒋᑦ 13 ᕿᑭᖅᑕᓂ ᓄᓇᓖᑦ ᑎᑭᐅᑎᓂᐊᕐᒪᑕ 
ᓇᖕᒥᓂ-ᒪᑭᑕᔪᓐᓇᖅᓯᓗᑎᒃ ᑕᒪᐅᓐᓇ ᐋᕿᒃᓯᒪᔾᔪᑎᒃᓴᑎᒍᑦ 
ᐱᓇᓱᐊᖃᑎᒋᓗᒋᑦ, ᓄᑖᑎᒍᑦ ᐱᓕᕆᔾᔪᑕᐅᓕᖅᑐᑎᒍᑦ, ᐊᒻᒪᓗ 
ᖃᑭᔾᔪᑎᒃᓴᓕᐅᕈᑎᑎᒍᑦ

ᑕᐃᒪᖓᓂᑦ 2022-ᒥᑦ 2023-ᒧᑦ, ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᐊᖏᓛᑦ ᐊᐅᓪᓗᑎᓚᐅᖅᑕᖏᑦ ᐃᑲᔪᖅᖢᒋᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐸᕐᓇᐃᓪᓗᑎᒃ, ᑐᓂᓯᓪᓗᑎᒃ, ᐊᒻᒪᓗ 
ᐋᕿᒃᑕᐅᑦᑎᐊᖅᖢᑎᒃ ᑮᓇᐅᔭᒃᓴᐃᑦ ᐊᖏᔪᓄᑦ ᓇᑉᐸᕆᐊᖃᖅᑐᓄᒃ 
ᐱᖁᑎᕐᔪᐊᓄᑦ ᐊᒻᒪᓗ ᐃᓂᖃᕐᑎᑦᑎᓂᖅ ᖃᓄᐃᓕᐅᖅᑎᑕᐅᔪᓄᑦ ᐅᑯᐊ 
ᑲᑎᖓᑎᑦᑎᓪᓗᑎᒃ ᐃᓄᖕᓂᒃ ᐱᓕᕆᐊᕆᓂᐊᕐᓗᒋᑦ ᒫᓐᓇᐅᔪᖅ ᐱᔾᔪᑕᐅᔪᑦ 
ᐊᒻᒪᓗ ᐱᕕᖃᕐᑎᑦᑎᔪᑦ ᐊᑑᑎᖃᓛᖑᔪᑦ ᐃᓄᖕᓄᑦ. 

ᐱᕙᓪᓕᐊᑎᐊᖅᑐᖅ ᕿᑭᖅᑕᓂ ᐃᓄᐃ ᑲᑐᔾᔨᖃᑎᒌᑦ ᖁᑎᒃᑐᕐᒥᐅᓂ 
ᓱᓇᑐᐃᓐᓇᓄᑦ-ᐊᑐᖅᑕᐅᓂᐊᖅᑐᖅ ᐃᒡᓗ ᐊᒻᒪᓗ ᐊᕕᒃᑐᖅᓯᒪᔪᓂ ᐃᓄᖕᓄᑦ 
ᐱᔭᕆᐅᖅᓴᕕᒃ ᓴᓇᔭᐅᔪᑦ. ᑕᐃᑲᓂ ᒪᐃ, ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᐃᓂᖃᕐᑎᑦᑎᓚᐅᖅᑐᑦ ᑎᓴᒪᓄᑦ-ᐅᓪᓗᓄᑦ 
ᓴᓇᓯᒪᓂᐊᕐᓂᖓᓂ ᐃᓕᓐᓂᐊᖅᖢᑎᒃ ᑲᑎᒪᓪᓗᑎᒃ ᑖᒃᑯᐊᓗ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᑦ, ᓴᓇᓯᒪᖁᔭᐅᔪᓂᒃ-ᐋᕿᒃᓱᐃᔨᑦ ᐱᓕᕆᖃᑎᒌᑦ, ᐊᒻᒪᓗ 
ᑕᒪᕐᒥᒃ ᑎᒍᒥᐊᖅᑎᐅᔪᑦ ᐊᒻᒪᓗ ᐊᑐᖅᑎᐅᓂᐊᖅᑐᑦ ᐱᕚᓪᓕᑦᑎᐊᕐᓂᐊᕐᒪᑦ 
ᖃᓄᖅ ᓴᓇᓯᒪᓂᐊᕐᓂᖓ ᑕᐃᒪᓗ ᐃᒡᓗ ᑎᑭᐅᑎᓯᒪᑦᑎᐊᕐᓂᐊᕐᒪᑦ 
ᐱᓕᕆᑎᑦᑎᔾᔪᑕᐅᓂᐊᖅᑐᓄᑦ ᑭᓐᖒᒪᒋᔭᐅᔪᓂᒃ. ᓄᓇᒥᒃ ᐊᑐᖅᑐᐊᕈᑎᑦ 
ᐱᔭᕇᖅᑕᐅᑦᑎᐊᓚᐅᖅᑐᑦ, ᖃᓄᖅ ᓴᓇᓯᒪᓂᐊᕐᓂᖓ ᐱᔭᕇᓚᐅᖅᑐᖅ, 
ᐋᕿᒃᓱᖅᑕᐅᓚᐅᖅᑐᑦ ᐱᔪᓐᓇᐅᑎᒃᓴᑦ ᐱᔭᕆᐊᓕᑦ ᐊᒻᒪᓗ ᓄᑖᖑᖅᑎᑕᐅᓗᓂ 
ᓄᑕᐅᓐᖏᑦᑐᖅ ᑯᐊᐸᒃᑯᑦ ᑐᔪᕐᒥᕕᖓ ᖃᐅᓱᐃᑦᑐᕐᒥ ᐱᒋᐊᓕᕐᓗᓂ. 
ᑕᐃᒪᓗ ᐊᐅᓚᑦᓯᔨᐅᓪᓗᑎᒃ ᓴᓇᔭᐅᔪᓂᒃ, ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᑲᔪᓯᔪᒥᒃ ᐃᑲᔪᖅᑐᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ ᐊᔾᔨᒌᓐᖏᑦᑐᓄᑦ ᐱᔅᓂᔅᓕᕆᓂᖓ ᐸᕐᓇᒃᑕᐅᓂᖓ ᐊᒻᒪᓗ 
ᑮᓇᐅᔭᖅᑖᕆᓯᒪᔭᖏᓐᓄᑦ ᐅᓂᒃᑳᓕᐅᕐᓗᑎᒃ ᑕᒪᐃᓐᓄᑦ ᓴᓇᔭᐅᔪᓄᑦ.      

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 
ᓴᓇᖃᑎᖃᑦᑎᐊᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓂᒃ 
ᐃᖏᕐᕋᑎᑦᑎᐊᖏᓐᓇᖅᑕᖏᑦ ᐊᖏᔪᑦ ᓴᓇᔭᐅᔪᑦ ᕿᒪᒍᑎᓯᒪᓕᖅᑐᑦ 
ᑲᔪᓯᓂᖓᓄᑦ ᐊᒃᓱᕈᖅᑎᑕᐅᓂᖅ ᐊᑭᑦᑐᔫᓕᕐᓂᖏᓐᓄᑦ ᐃᒡᓗᓕᐅᕐᓂᖅ 
ᑕᐃᒪᖓᓂᑦ ᐋᓐᓂᐊᓇᖅᑐᒥᒃ ᐊᐃᑦᑐᐃᕙᓪᓕᐊᔪᖃᓚᐅᖅᑎᓪᓗᒍ. 
ᐃᓱᒪᓕᐅᕆᓚᐅᖅᑐᑦ ᑮᓇᐅᔭᒃᓴᖃᖅᑎᓪᓗᒋᑦ ᑕᒪᕐᒥᒃ ᓴᓇᔭᐅᓂᖓ 
ᖁᑎᒃᑐᕐᒥᐅᓂ ᓱᓇᑐᐃᓐᓇᓄᑦ-ᐊᑐᖅᑕᐅᓂᐊᖅᑐᖅ ᐃᒡᓗ ᓴᓇᔭᐅᔪᑦ ᐃᒃᐱᐊᕐᔪᖕᒥ 
ᐊᒻᒪᓗ ᖃᐅᓱᐃᑦᑐᕐᒥ ᐊᒻᒪᓗ ᐃᓚᖓᑦᑕᐅᖅ ᑮᓇᐅᔭᒃᓴᖃᖅᑎᑕᐅᓗᓂ 
ᐊᐅᓱᐃᑦᑐᕐᒦᑦᑐᖅ. ᐃᒡᓗᓕᐅᖅᑐᑦ ᑲᖏᖅᑐᒑᐱᖕᒥ ᐊᒻᒪᓗ ᒥᑦᑎᒪᑕᓕᖕᒥ 
ᖁᑎᒃᑐᕐᒥᐅᓂ ᓱᓇᑐᐃᓐᓇᓄᑦ-ᐊᑐᖅᑕᐅᓂᐊᖅᑐᖅ ᐃᒡᓗ ᑭᖑᕙᖅᓯᒪᓂᐊᖅᑐᑦ. 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᕿᓂᖅᑐᑦ ᖃᓄᖅ ᑕᒪᓐᓇ ᐱᓕᕆᓂᐊᕐᒪᖔᑦ 
ᐊᒥᒐᕈᑎᔪᖅ ᐊᒻᒪᓗ ᑐᕌᖅᑐᑦ ᑕᒪᕐᒥᒃ ᖁᑎᒃᑐᕐᒥᐅᓂ ᓱᓇᑐᐃᓐᓇᓄᑦ-
ᐊᑐᖅᑕᐅᓂᐊᖅᑐᖅ ᐃᒡᓗᑦ ᓴᓇᔭᐅᓗᑎᒃ ᑎᑭᐅᑎᓚᐅᓐᖏᓂᖓᓂ ᒫᑦᓯ 2026.

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᐃᑲᔪᖅᑐᑦᑕᐅᖅ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑮᓇᐅᔭᒃᓴᖅᑖᕋᓲᑖᓂᒃ ᐃᒡᓗᒃᓴᓄᑦ ᐃᒡᓗᓕᖕᒥ 

ᐊᒻᒪᓗ ᐃᒡᓗᒃᓴᑦ ᑕᓪᓕᒪᓂ ᖁᑎᒃᑐᕐᒥᐅᓂ ᓄᓇᓕᖕᓂ. ᐊᒻᒪᓗᑦᑕᐅᖅ, ᕿᑭᖅᑖᓗᒃ 
ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᐱᓕᕆᕙᓪᓕᐊᓯᔪᑦ ᐃᓂᒃᓴᑦ 
ᓂᕈᐊᖅᑕᐅᓯᒪᔪᓐᓇᖅᑐᑦ ᐊᒻᒪᓗ ᑲᔪᓯᔪᓐᓇᕐᒪᖔᑦ ᐅᓂᒃᑳᖅ ᑖᒃᑯᓄᖓ ᐃᓄᐃᑦ 
ᐱᖁᑎᖏᓐᓂᒃ ᓇᐅᒃᓯᖅᑐᖅᑏᑦ ᐱᔾᔪᑎᓕᒃ ᓄᓇᕗᒻᒥ ᐃᑦᑕᕐᓂᑕᖃᕐᕕᒃ ᖄᖓᓂ 
ᐃᓄᐃᑦ ᓄᓇᖁᑎᖓᑕ ᐃᖃᓗᖕᓂ.

ᑕᒪᐃᓐᓂ 2022-ᒥᑦ 2023-ᒧᑦ, ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᑲᔪᓯᓚᐅᖅᑐᑦ ᓴᓇᓪᓗᑎᒃ ᐋᕿᒃᓱᖅᐸᓪᓕᐊᓪᓗᒍ 
ᓂᕿᒃᓴᖃᕐᑎᑦᑎᓂᖅ ᓅᑉᐸᓪᓕᐊᑎᑕᐅᔪᖅ ᕿᑭᖅᑕᓂ ᓄᓇᖓᓐᓂ 
ᑮᓇᐅᔭᒃᓴᖅᑖᖅᖢᑎᒃ ᑳᓄᐊᒃᑯᑎᒍᑦ ᐅᑭᐅᖅᑕᖅᑐᒥ ᓂᕿᒃᓴᖃᕐᑎᑦᑎᓂᖅ ᓄᑖᑦ 
ᐱᓕᕆᔾᔪᑕᐅᓕᖅᑐᓄᑦ ᐱᒡᒍᓴᐅᑎᑦᑎᓂᖓᑦ. ᐅᓇ ᐋᕿᐅᑎᒋᖃᓯᐅᑎᓚᐅᖅᑐᖅ 
ᓴᓇᔭᖓᓄᑦ ᐱᖓᓱᓄᑦ-ᐅᓪᓗᓄᑦ ᓂᕿᒃᓴᖃᕐᑎᑦᑎᓂᕐᒧᑦ ᑲᑎᒪᓪᓗᑎᒃ, 
ᓂᕆᖃᑎᒌᑦ, ᐋᒍᓯᒥ. ᐃᓄᐃᑦ ᓇᑭᑐᐃᓐᓇᖅ ᐅᑭᐅᖅᑕᖅᑐᒥᑦ ᑲᑎᓚᐅᖅᑐᑦ 
ᐃᖃᓗᖕᓂ ᐅᖃᖃᑎᒌᒍᑎᒋᓪᓗᒋᑦ ᐱᔭᕐᓂᓐᖏᑦᑐᑦ, ᑲᔪᓯᑦᑎᐊᕈᓐᓇᖅᑐᑦ, 
ᐊᒻᒪᓗ ᑐᕌᖅᑕᐅᔪᑦ ᓂᕿᒃᓴᖃᕐᑎᑦᑎᓂᕐᒧᑦ ᕿᑭᖅᑕᓂ ᓄᓇᓕᖕᓂ. 
ᑕᒪᐅᓐᓇ ᖃᐅᔨᓴᕈᑎᑦᑎᒍᑦ ᐊᒻᒪᓗ ᑲᑎᒪᑎᑦᑎᓂᒃᑯᑦ ᐃᓄᖕᓂᒃ, ᕿᑭᖅᑖᓗᒃ 
ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᓴᕿᑦᑎᓚᐅᖅᑐᑦ 
ᕿᓂᕐᓗᑎᕐ ᑕᑯᔭᐅᔪᒪᔪᓂᒃ ᕿᑭᖅᑕᓂ ᓂᕿᒃᓴᖃᕐᑎᑦᑎᓂᕐᒧᑦ ᐅᓂᒃᑳᖅ.

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 
ᐱᔭᕇᖅᓯᓚᐅᖅᑐᑦ ᑕᒪᑐᒥᖓ ᐊᕐᕌᒍᒥᒃ ᐃᓂᖃᕐᑎᑦᑎᓪᓗᑎᒃ ᓯᕗᓪᓕᖅᐹᖅ 
ᑕᐃᒪᐃᑦᑐᓕᕆᔪᑦ ᐃᓄᐃᑦ ᖃᕆᓴᐅᔭᓕᕆᓂᕐᒥᒃ ᑲᑎᒪᔾᔪᑎᓕᑦ ᐃᖃᓗᖕᓂ. 
ᐃᓄᐃᑦ ᑕᒪᐃᓐᓂᑦ ᐃᓄᐃᑦ ᓄᓇᖓᓂᑦ, ᒐᕙᒪᒃᑯᑦ, ᐊᒻᒪᓗ ᑲᒻᐸᓂᑦ 
ᐊᐅᓚᑦᓯᔨᒻᒪᕆᐅᔪᑦ ᑕᒪᐃᓐᓂᑦ ᓯᓚᕐᔪᐊᒥᑦ ᑲᑎᒪᖃᑎᒌᓚᐅᖅᑐᑦ 
ᐅᖃᖃᑎᒌᒍᑎᒋᓪᓗᒋᑦ ᐊᒻᒪᓗ ᐃᓕᑦᑎᕕᒋᓪᓗᒋᑦ ᓄᑖᑦ ᐱᓕᕆᔾᔪᑕᐅᓕᖅᑐᑦ 
ᖃᕆᓴᐅᔭᖃᖅᑐᑦ ᐊᑐᖅᑕᐅᔪᓐᓇᖅᑐᑦ ᐊᒻᒪᓗ ᐋᕿᒃᓯᔾᔪᑕᐅᔪᓐᓇᖅᑐᑦ 
ᐅᑭᐅᖅᑕᖅᑐᒧᑦ. ᐅᓇ ᑲᑎᒪᓂᖅ ᐃᓚᐅᕕᐅᓚᐅᖅᑐᖅ 70 ᑲᑎᒪᔭᖅᑐᖅᑎᑕᐅᓯᒪᔪᑦ 
ᐊᒻᒪᓗ ᐅᖃᓪᓚᒋᐊᖅᑐᖅᓯᒪᔪᑦ 26 ᐅᖃᐅᓯᖃᖅᖢᑎᒃ ᐊᔾᔨᒌᓐᖏᑦᑐᓂᒃ 
ᖃᕆᓴᐅᔭᖅᑎᒍᑦ ᐱᓕᕆᔾᔪᑕᐅᓕᖅᑐᓂᒃ ᐅᖃᐅᓯᒃᓴᓂᒃ. 

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ
ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᓴᕿᑕᐅᓚᐅᖅᑐᖅ 
ᐱᕙᓪᓕᐊᑎᐊᑲᓐᓂᖁᓪᓗᒋᑦ ᓄᓇᓕᖕᓂ ᐊᒻᒪᓗ ᐊᕕᒃᑐᖅᓯᒪᔪᓂ ᑮᓇᐅᔭᓕᐅᕈᑎᒃᓴᐃᑦ. 
ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᓴᓇᖃᑦᑕᖅᑐᑦ 
ᐋᕿᒃᓱᐃᔾᔪᑎᓪᓗᒋᑦ ᒪᑭᑉᐸᓪᓕᐊᖁᓪᓗᒋᑦ, ᓇᖕᒥᓂᕐᓗ-ᑮᓇᐅᔭᓕᐅᑦᑎᐊᕐᓗᑎᒃ ᓄᓇᓖᑦ. 
ᑕᒪᐅᓐᓇ ᐱᕈᖅᐸᓪᓕᐊᑎᑦᑎᔾᔪᑎᒃᓴᐃᑦ ᐋᕿᒃᓯᒪᔾᔪᑎᒃᓴᓄᑦ ᐱᓇᓱᐊᖃᑎᒋᓗᒋᑦ ᐋᕿᒃᓱᐃᓗᑎᒃ 
ᐱᒻᒪᕆᐅᔪᓂᒃ ᐱᖁᑎᕐᔪᐊᓂ ᓇᑉᐸᕆᐊᖃᖅᑐᓂᒃ, ᐱᕚᓪᓕᕈᑎᒃᓴᖏᓐᓂᒃ ᓄᑖᓂᒃ ᐊᒻᒪᓗ ᒫᓐᓇᐅᓕᖅᑐᖅ 
ᐱᓕᕆᔾᔪᑕᐅᓕᖅᑐᑎᒍᑦ ᐋᕿᑦᑎᐊᕈᑎᒃᓴᐃᑦ, ᐊᒻᒪᓗ ᐊᑐᖅᑐᐊᖅᑎᓪᓗᒋᑦ ᑮᓇᐅᔭᓕᐅᕈᑎᒃᓴᖏᓐᓂᒃ 
ᐱᖓᔪᒋᔭᐅᔪᓄᑦ ᖃᑭᔾᔪᑎᒃᓴᓕᐅᕈᑎᒃᓴᓄᑦ, ᐃᑲᔪᖅᖢᒋᑦ ᕿᑭᖅᑕᓂ ᓄᓇᓖᑦ ᐱᕚᓪᓕᑦᑎᐊᕐᓂᐊᕐᒪᑕ 
ᑕᑯᔪᒪᔭᒥᖕᓄᑦ

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᐅᖃᓪᓚᒃᑐᑦ 
ᐅᖃᐅᓯᒃᓴᒥᖕᓂᒃ ᑕᐃᑲᓂ ᓂᕆᖃᑎᒌᑦ

ᑎᓕᔭᐅᓯᒪᕗᑦ: ᑐᓂᓯᓯᒪᕗᑦ ᐊᑦᑕᕐᓇᖅᑐᖃᓐᖏᑦᑐᒥᒃ, 
ᑲᑉᐱᐊᓇᖅᑐᖃᓐᖏᑦᑐᒥᒃ, ᐊᐅᓚᔪᓐᓇᖅᑎᓪᓗᒋᑦ, ᐊᒻᒪᓗ ᑲᔾᔮᓇᖅᑎᓪᓗᒋᑦ 
ᐃᒡᓗᖁᑎᑎᒃ ᑖᒃᑯᓄᖓ ᐃᒡᓗᖃᖅᑎᑦᑕᑦᑎᓐᓄᑦ.

ᑕᐃᑲᓂ 2022-2023, ᕿᑭᖅᑖᓗᒃ ᓇᖕᒥᓂᖁᑎᖏᑦᑕ ᑎᒥᖁᑖ 
ᐊᓪᓗᑎᓚᐅᖅᑐᖅ ᐱᑖᕆᓪᓗᒋᑦ ᐊᖏᔪᑦ ᐊᑐᖅᑐᐊᖅᑕᓄᑦ ᐃᒡᓗᓄᖅ 
ᓄᑖᖑᕆᐊᖅᑕᐅᓪᓗᑎᒃ ᐊᒻᒪᓗ ᐱᔭᕇᕈᑎᒃᓴᖏᑦ ᓄᑖᖑᖅᑎᑦᑎᔪᑦ 
ᐸᕐᓇᐅᑎᖏᑦ ᐱᖁᑎᒥᖕᓄᑦ. ᕿᑭᖅᑖᓗᒃ ᓇᖕᒥᓂᖁᑎᖏᑦᑕ ᑎᒥᖁᑖ 
ᐋᔩᖃᑎᒌᑦᑎᐊᓚᐅᖅᑐᑦ ᐊᖏᔪᓂᒃ ᐊᑐᖅᑐᐊᑕᓄᑦ ᐃᒡᓗᓄᑦ 
ᓄᑖᖑᕆᐊᖅᑎᓪᓗᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ, ᓄᓇᕗᑦ 
ᑐᓐᖓᕕᒃ ᑎᒥᖓ, ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ, ᐊᒻᒪᓗ ᓄᓇᕗᑦ 
ᒐᕙᒪᒃᑯᑦ.  

ᐱᕙᓪᓕᐊᔪᖅ ᕿᑭᖅᑖᓗᒃ ᓇᖕᒥᓂᖁᑎᖏᑦᑕ ᑎᒥᖁᑖ/ᓄᓇᕗᒻᒥ 
ᐃᒡᓗᓕᐅᖅᑎᑦ ᑯᐊᐳᕆᓴᓐ ᑲᑐᑎᔭᖏᑦ ᑮᓇᐅᔭᓕᐅᕈᑎᒋᓪᓗᒋᑦ ᒪᕐᕉᖕᓄᑦ- 
ᐱᓕᕆᔭᐅᕙᓪᓕᐊᓂᖃᖅᑐᖅ ᓴᓇᔭᐅᓂᖓ ᐃᒡᓗᓕᐅᖅᑐᑦ ᐃᖃᓗᐃᑦ 
ᐊᑦᑎᖕᓂᖓᓂ ᓄᓇᓕᖕᓂ ᑲᔪᓯᓚᐅᖅᑐᑦ ᑕᒪᐃᓐᓂ 2022-2023. 
ᓴᓇᔭᖅ ᓯᕗᓪᓕᖅᐹᖅ ᐃᒡᓗ, ᐱᓕᕆᔭᐅᕙᓪᓕᐊᓂᖓ l, ᐱᔭᕇᓚᐅᖅᑐᖅ 
ᐊᐅᔭᖓᓂ 2022. ᐅᓇ ᐃᒡᓗ ᑕᒪᕐᒥᒃ ᐃᓐᓄᒃᓯᒪᓕᕇᖅᑐᖅ, ᐊᒻᒪᓗ 
ᑕᒪᕐᒥᒃ ᑮᓇᐅᔭᓕᐅᕈᑎᒋᔭᕗᑦ ᐊᒻᒪᓗ ᐃᓄᐃᑦ ᐃᒡᓗᖃᕐᓂᐊᖅᑐᑦ 
ᓇᓗᓇᕈᓐᓃᖅᖢᑎᒃ. ᕿᑭᖅᑖᓗᒃ ᓇᖕᒥᓂᖁᑎᖏᑦᑕ ᑎᒥᖁᑖ ᐊᖏᖅᓯᒪᕗᑦ 
ᐊᑭᓖᓪᓗᑎᒃ ᐱᓕᕆᔭᐅᕙᓪᓕᐊᓂᖓ ll ᓴᓇᔪᑦ ᐊᒻᒪᓗ ᐃᓂᒃᓴᖓᓂᒃ 
ᐋᕿᒃᓱᐃᔪᑦ ᐊᒻᒪᓗ ᓴᕕᕋᔭᖏᑦ ᑐᖓᕕᖓ ᐱᔭᕇᖅᑕᐅᓪᓗᑎᒃ. ᑖᒃᑯᐊᓗ 
ᐊᑐᖅᑐᐊᕐᓂᐊᖅᑐᑦ ᐋᕿᑦᑎᐊᖅᐸᒌᖅᑐᑦ, ᐱᓕᕆᔭᐅᕙᓪᓕᐊᓂᖓ ll 
ᐃᒡᓗᓕᐅᖅᑐᑦ ᐱᒋᐊᕐᓂᐊᕐᓗᑎᒃ ᐅᐱᕐᖔᖅ 2023. 

ᑕᒪᑐᒪᓂ ᐊᕐᕌᒍᒥ ᕿᑭᖅᑖᓗᒃ ᓇᖕᒥᓂᖁᑎᖏᑦᑕ ᑎᒥᖁᑖ 
ᐸᕐᓇᐃᓕᓚᐅᖅᑐᖅ ᒪᕐᕉᖕᓄᑦ-ᐊᕐᕌᒍᓄᑦ ᑕᒪᕐᒥᑦᑎᐊᖅ 
ᓄᑖᖑᖅᑎᑦᑕᐅᓗᓂ ᐸᕐᓇᐃᕕᒃ ᐋᕿᒃᓱᕐᓂᐊᕐᒪᑕ ᐊᒥᒐᖅᑐᑦ ᐊᒻᒪᓗ 
ᐱᐅᓯᕚᓪᓕᖅᑎᓪᓗᒍ ᐆᒻᒪᖁᑎᖃᐅᑎᖃᕐᕕᖓ ᐊᑑᑎᖃᑦᑎᐊᕐᓂᐊᕐᒪᑦ. 
ᐃᒡᓗ ᖃᓄᕆᑑᓂᖓ ᖃᓄᐃᓕᖓᖕᒪᖔᑦ ᖃᐅᔨᓴᖅᑕᐅᑦᑎᐊᓚᐅᖅᑐᖅ 
ᑕᒪᓐᓇ ᐱᔭᕇᓚᐅᖅᑐᖅ, ᐊᒻᒪᓗ ᑮᓇᐅᔭᒃᓴᓄᑦ ᐱᓇᔪᒍᑎᑦ 
ᐃᑲᔫᑎᓂᐊᖅᑐᑦ ᐆᒻᒪᖁᑎᖃᐅᑎᖏᑦ ᐱᐅᓯᕚᓪᓕᕈᑎᒃᓴᖏᓐᓄᑦ 
ᐋᕿᒋᐊᕈᑎᒃᓴᖏᓐᓄᑦ ᑐᓐᓂᖁᑕᐅᓚᐅᖅᑐᑦ. 2023 ᓄᑖᖑᖅᑎᑦᑎᕆᓂᖅ 
ᐃᓚᖃᖅᑐᖅ ᐊᓯᕈᖅᖢᒋᑦ ᐃᒐᓛᖏᑦ ᐊᒻᒪᓗ ᓄᑖᖑᕆᐊᖅᑎᖢᒋᑦ ᐃᒡᓗ 
ᖄᓕᒫᖏᑦ. ᐃᓇᖏᓪᖢᒋᑦ ᐊᒻᒪᓗ ᐃᓚᓕᐅᑎᓪᓗᒋᑦ ᐅᖂᓴᐅᑎᖓᓄᑦ 
ᐊᑕᔪᖅ, ᐊᒻᒪᓗ ᓄᑖᖑᖅᑎᓪᖢᒋᑦ ᖃᐅᒻᒪᖁᑎᖏᑦ, ᐃᒃᑲᒃᓴᐅᑖ, ᐊᒻᒪᓗ 
ᐆᓇᖅᑐᖃᐅᑎᖏᑦ ᓴᖕᖏᓂᖅᓴᐅᓂᐊᕐᒪᑕ ᐃᖏᕐᕋᑦᑎᐊᕐᓗᑎᒃ ᑖᒃᑯᐊ 
ᐋᕿᒃᓱᖅᑕᐅᓂᐊᖅᑐᑦ ᐃᓂᓕᐅᖅᓯᒪᔪᑦ 2024-ᒧᑦ.    

ᕿᑭᖅᑖᓗᒃ ᓇᖕᒥᓂᖁᑎᖏᑦᑕ ᑎᒥᖁᑖ ᓄᑖᖑᖅᑎᓚᐅᖅᑕᖓ 
ᐃᒡᓗ 1517, ᐃᒡᓗᑐᖃᑦ, 2022-ᒥᑦ 2023-ᒧᑦ. ᓴᓇᔭᐅᓚᐅᖅᑐᖅ 
ᖁᕙᕆᐊᖅᑎᑕᐅᓪᓗᓂ ᑐᓐᖓᕕᖏᑦ ᐊᒻᒪᓗ ᓱᕋᔾᔭᐃᑦᑎᐊᖅᖢᒍ ᐃᒡᓗ 
ᑕᒪᓐᓇ ᐱᔭᕇᓚᐅᖅᑐᖅ ᐊᒻᒪᓗ ᐃᒡᓗ ᒫᓐᓇ ᐃᓯᖅᑕᐅᔪᓐᓇᖅᓯᔪᖅ 
ᐃᓄᖕᓂᑦ ᐊᑐᖅᑐᐊᕐᓂᐊᖅᑐᓂᑦ. 

ᑲᔪᓯᑎᑦᑎᐊᕐᓗᒋᑦ ᕿᑭᖅᑖᓗᒃ ᓇᖕᒥᓂᖁᑎᖏᑦᑕ ᑎᒥᖁᑖ 
ᐊᖏᖅᓯᒪᔭᖏᑦ ᐃᒡᓗᖃᖅᑐᑦ ᖁᔭᓕᓂᐊᕐᒪᑕ ᐊᒻᒪᓗ 
ᓴᓇᔭᐅᒃᑲᓐᓂᖃᑦᑕᕆᐊᖃᕐᓂᐊᓐᖏᒻᒪᑕ, ᓇᓗᓇᑦᑎᐊᖅᓯᒪᔪᖅ 
ᑕᒪᐃᓐᓂᒃ ᐃᒡᓗ ᓴᓇᔭᕆᐊᖃᖅᑐᓄᑦ ᐸᕐᓇᐅᑎ ᐋᕿᒃᑕᐅᕙᓪᓕᐊᔪᑦ 
ᐊᑐᓂ ᕿᑭᖅᑖᓗᒃ ᓇᖕᒥᓂᖁᑎᖏᑦᑕ ᑎᒥᖁᑖ ᐃᒡᓗᖁᑎᖏᓐᓄᑦ. 
ᐊᒻᒪᓗᑦᑕᐅᖅ, ᐅᓂᒃᑳᓕᐅᖃᑦᑕᕐᓂᖏᑦ ᖃᐅᑕᒫᑦ ᖃᐅᔨᓴᕆᐊᓕᖕᓂᒃ 
ᐅᓇᓗ ᐋᕿᑦᑎᐊᓚᐅᖅᑐᖅ ᐊᒻᒪᓗ ᐃᒡᓗ ᖃᐅᔨᓴᖅᑕᐅᓂᖏᑦ/ᑭᓱᓂᒃ 
ᖃᐅᔨᓴᕆᐊᖃᕐᓂᖏᑦ ᑎᑎᕋᖅᓯᒪᓕᖅᖢᑎᒃ ᖃᕆᓴᐅᔭᒃᑯᑦ ᐊᑐᖅᑕᐅᓲᖅ 
ᐱᓕᕆᑎᑦᑎᔾᔪᑎᑦ ᓴᓇᔭᕆᐊᖃᖅᑐᓄᑦ.

ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖁᑖ
ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖁᑖ ᓇᖕᒥᓂᖃᖅᑐᖅ, ᐊᐅᓚᑦᑎᔪᖅ ᐊᒻᒪᓗ 
ᐊᑐᖅᑎᑦᑎᕙᒃᑐᖅ ᐃᒡᓗᓕᒃ, ᑮᓇᐅᔭᓕᐅᕈᑎᖃᖅᑐᓂᒃ, ᐊᒻᒪᓗ ᐊᐅᓚᑦᓯᕕᓕᖕᓂᒃ 
ᐃᖃᓗᖕᓂ. 
ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖁᑖ ᓇᖕᒥᓂᖁᑎᖃᖅᑐᑦ ᐊᒻᒪᓗ ᐊᐅᓚᑦᑎᔪᖅ 190,000 ᐊᕙᓗᐊ ᕖᑦ 
ᑮᓇᐅᔭᓕᐅᕐᕕᐅᔪᖅ ᐊᒻᒪᓗ ᐊᐅᓚᑦᓯᔨᓄᑦ ᐊᑐᖅᑐᐊᖅᑎᑦᑎᔪᑦ ᐃᓂᖃᕐᑎᑦᑎᓪᓗᑎᒃ 15 ᐃᒡᓗᓕᒃ. ᐊᒻᒪᓗ 
ᖄᖓᒍᑦ, ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖁᑖ ᐊᐅᓚᑦᑎᔪᖅ 20 ᐃᖅᑲᓇᐃᔭᖅᑎᑦ ᐃᒡᓗᖏᓐᓂᒃ ᑖᒃᑯᐊ 9 
ᐃᒡᓗ ᕿᑭᖅᑖᓗᒃ ᑯᐊᐳᕆᓴᒃᑯᓄᑦ, ᐊᒻᒪᓗ 3 ᐃᓄᖃᓐᖏᑦᑐᑦ ᐃᓄᑑᔪᓄᑦ-ᐃᓚᒌᓄᓪᓗ ᐃᒡᓗᒋᔭᐅᓂᐊᖅᑐᑦ 
ᓴᓇᔭᐅᕙᓪᓕᐊᔪᑦ.

ᐃᒡᓗ 1517 ᓄᑖᖑᖅᑎᑕᐅᔪᖅ ᐱᔭᕇᖅᑐᖅ ᓄᑖᖑᖅᑎᑕᐅᓂᖓ ᐃᒡᓗ 1517

ᑐᕌᖅᑕᖓ: ᓴᕿᑦᑎᓯᒪᔪᖅ ᐱᐅᓯᑐᖃᕐᒥᖕᓂᒃ ᐊᒻᒪᓗ 
ᐊᔾᔨᒋᔭᐅᓐᖏᑦᑐᓂᒃ ᑐᔪᕐᒥᔪᓄᑦ ᐊᑐᖅᑕᐅᓂᐊᖅᑐᓂᒃ 
ᐱᓯᒪᓂᖃᑦᑎᐊᖅᑐᖅ ᐃᓄᐃᑦ ᖃᐅᔨᒪᔭᑐᖏᓐᓂᒃ ᐊᒻᒪᓗ 
ᐱᐅᓯᑐᖃᕆᔭᐅᕙᓐᖏᑦᑐᓂᒃ ᑐᔪᕐᒥᔪᓕᕆᓂᕐᒥ ᑐᓐᖓᓱᒃᑎᑦᑎᔪᑦ ᐊᒻᒪᓗ 
ᐊᑲᕐᕆᔮᕐᓂᕐᒥᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ.

ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ 2022-ᒥᑦ 2023-ᒧᑦ ᐊᕐᕌᒍ 
ᖃᐅᔨᓇᖅᓯᑎᑦᑎᐊᓚᐅᖅᑐᖅ ᑖᒃᑯᐊ ᑐᔪᕐᒥᔪᓕᕆᓂᕐᒥ ᑲᒻᐸᓂᑦ 
ᐃᖏᕐᕋᓯᑦᑎᐊᖅᐸᓪᓕᐊᓕᑕᐃᓐᓇᖅᑐᑦ ᐊᓂᒍᓵᖅᑎᓪᓗᒍ-ᐋᓐᓂᐊᓇᖅᑐᓂᒃ 
ᐊᐃᑦᑐᐃᕙᓪᓕᐊᔪᖅ. ᑕᒪᑐᒪᓂ ᐊᕐᕌᒍᒥ ᐃᓐᓄᒃᓯᒪᑦᑎᐊᓚᐅᖅᑐᒍᑦ 
ᖃᓂᒋᔮᓂ 57% ᐊᒻᒪᓗ ᐅᓄᓛᖑᓯᒪᔪᑦ ᑐᔪᕐᒥᔪᑦ 73% ᐊᐅᔭᖅ. ᐅᑭᐊᒃᓵᖅ, 
ᐃᒡᓗᕐᔪᐊᖑᓂᖓᓂᒃ ᐊᑐᕐᓂᐊᖅᑐᑦ ᐃᓂᓕᐅᖅᓯᒪᕗᑦ ᑕᑕᑲᓴᒃᑐᖅ ᐊᓯᖏᑦ, 
ᑖᒃᑯᓄᖓ ᐊᒥᓱᑦ ᓴᓇᔭᒃᓴᓂᒃ ᓴᕿᔮᖅᑎᑦᑎᕕᒋᓪᓗᒍ, ᑲᑎᒪᕕᒃᔪᐊᖅᑐᑦ, 
ᐊᒻᒪᓗ ᓄᓇᓕᖕᓂᑦ ᖃᓄᐃᓕᐅᕐᕕᒋᔭᐅᓪᓗᓂ.

2022-ᒥᑦ 2023-ᒧᑦ ᐊᖏᔪᒥᒃ ᐊᓯᑦᔩᓚᐅᖅᑐᖅ ᐃᖅᑲᓇᐃᔭᖅᑎᖏᓐᓂᒃ 
ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ. ᓄᑖᑦ ᐊᐅᓚᑦᓯᔨᑦ ᐱᓕᕆᖃᑎᒌᑦ 
ᐊᓪᓗᑎᓚᐅᖅᑐᑦ ᓴᓗᒪᑎᑦᑎᐊᕐᓗᒍ, ᐊᔾᔨᒌᒃᑎᑦᑎᓗᑎᒃ, ᐊᒻᒪᓗ 
ᐱᐅᓯᕚᓪᓕᕐᓗᒍ ᑐᔪᕐᒥᓂᐊᖅᑐᓂᒃ ᐃᑲᔪᖅᑕᐅᕕᒃ ᐱᔨᑦᑎᕋᕐᕕᖓᑦ. ᑕᐃᑲᓂ 
ᐅᒃᑑᐸ 2022, ᕿᑭᖅᑖᓗᒃ ᑯᐊᐳᕆᓴᓐ ᐃᖅᑲᓇᐃᔭᖅᑎᑖᓚᐅᖅᑐᖅ ᓄᑖᒥᒃ 
ᑐᑭᒧᐊᒃᑎᑖᖅᖢᑎᒃ ᑐᔪᕐᒥᔪᓕᕆᓂᕐᒥ. ᓄᑖᖅ ᑐᑭᒧᐊᒃᑎᖓ ᐊᒥᓱᓂᒃ 
ᐱᐅᔪᓂᒃ ᐊᓯᖑᐃᓯᒪᔪᖅ ᐊᒻᒪᓗ ᓄᑖᖑᕆᐊᒃᑲᓐᓂᖅᖢᒋᑦ ᑐᔪᕐᒥᕕᖕᒥ. 

ᑕᐃᑲᓂ ᔪᓚᐃ 2022, ᐃᖃᓗᐃᑦ ᑐᓐᖓᓱᒃᑎᑦᑎᓚᐅᖅᑐᑦ ᐃᒃᓯᕋᕐᔪᐊᕌᐱᒃ 
ᕗᓚᓐᓯᔅ. ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᓵᓚᖃᓚᐅᖅᑐᖅ ᓴᒡᕙᐃᒐᒥᒃ 
ᓂᕿᓕᐅᕈᔾᔨᓂᖅ ᐊᒻᒪᓗ ᐃᓂᖃᕐᑎᑦᑎᓂᖅ ᐊᒻᒪᓗ ᑐᓴᒐᒃᓴᓕᕆᕕᖓᑦ 
ᖃᓄᐃᓕᐅᖅᐸᓪᓕᐊᔪᓂᑦ ᐃᒃᓯᕋᕐᔪᐊᕌᐱᒃ ᑕᒪᐅᖓᖅᓯᒪᑎᓪᓗᒍ. ᐊᖅᓴᕐᓃᑦ 
ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᐃᓂᖃᕐᑎᑦᑎᓚᐅᖅᑐᑦ ᐊᒻᒪᓗ ᓵᓚᖃᖅᖢᑎᒃ 
ᓴᒡᕙᐃᔪᓂ ᐊᒥᓱᓂᒃ ᐊᓯᖏᓐᓂᒃ ᐊᖏᔪᓂᒃ ᖃᓄᐃᓕᐅᕈᑕᓂᐊᖅᑐᓂᒃ 
ᐅᔭᕋᖕᓂᐊᖅᑐᑦ ᓴᕿᔮᕐᑎᑦᑎᕕᖓ, ᓄᓇᕗᒻᒥ ᐃᖅᑲᓇᐃᔮᒃᓴᓂᒃ 
ᓴᕿᔮᕐᑎᑦᑎᓂᖓᑦ, ᐅᑭᐅᖅᑕᖅᑐᒥ ᑎᔅᓯᓇᖅᑐᑦ, ᕿᑭᖅᑕᓂ ᓄᓇᓕᖕᓂ 
ᐃᖃᓗᒐᓱᖕᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᑲᑎᒪᕕᒃᔪᐊᖅᑐᑦ, 
ᐊᒻᒪᓗ ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 
ᓂᕆᖃᑎᒌᑦ ᑲᑎᒪᑎᓪᓗᒋᑦ ᐊᒻᒪᓗ ᐃᓄᐃᑦ ᖃᕆᓴᐅᔭᓕᕆᓂᕐᒧᑦ ᑲᑎᒪᔪᑦ. 

ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᐱᓕᕆᓂᖅᓴᐅᓚᐅᖅᑐᖅ ᐃᓄᐃᑦ 
ᓴᓇᖑᐊᖅᓯᒪᔭᖏᓐᓄᑦ ᐊᒻᒪᓗ ᐱᐅᓯᑐᖃᖏᓐᓄᑦ ᑕᒪᑐᒪᓂ ᐊᕐᕌᒍᒥ. ᒪᐃᒥ 
ᐊᖏᔪᒥᒃ ᐊᑭᐊᓕᒫᒥᒃ ᑎᑎᕋᐅᔭᖅᓯᒪᔪᖅ ᐃᓯᕐᕕᖓᓂ ᓂᕈᑐᓛᖓ ᑐᔪᕐᒥᕕᒃ 
ᐱᔭᕇᓚᐅᖅᑐᖅ. ᑕᐃᑲᓂ ᓄᕕᐱᕆ 2022, ᑐᔪᕐᒥᕕᒃ ᐊᑐᖅᓯᔪᒪᓚᐅᖅᑐᑦ 
ᑕᕿᑕᒫᑦ ᐃᓄᐃᑦ ᐱᐅᓯᖏᓐᓂᒃ ᓴᕿᔮᖅᑎᑦᑎᖃᑦᑕᕐᓗᑎᒃ ᑕᑯᔭᐅᖁᓪᓗᒋᑦ 
ᓄᓇᓕᖕᓂ ᓴᓇᖕᖑᐊᖅᑎᑦ. ᐃᓄᐃᑦ ᓂᔾᔭᐅᓯᔭᖃᑦᑕᖅᑐᑦ ᐅᓪᓗᑐᐃᓐᓇᒃᑯᑦ 
ᐅᓐᓄᒃᑯᑦ ᐅᓇ ᖁᕕᐊᒋᔭᐅᓂᖅᐸᐅᔪᖅ ᐃᖏᕐᕋᑦᑎᐊᖅᑐᒻᒪᕆᐋᓗᒃ 
ᓄᓇᓕᖕᓂᒃ ᓂᔾᔭᐅᓯᔭᖅᑎᓂᒃ ᐱᓐᖑᐊᖅᑎᑦᑎᖃᑦᑕᖅᑐᒍᑦ ᑕᑯᔭᐅᓂᐊᕐᒪᑕ 
ᐊᔪᖏᑦᑎᐊᖅᑐᑦ.

ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᓯᕗᓪᓕᐅᑎᓚᐅᖅᑕᖏᑦ 
ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐅᑎᑦᑎᐊᕙᖕᓂᒃ ᑕᒪᑐᒪᓂ ᐊᕐᕌᒍᒥ 
ᐃᒡᓗᒃᓴᖅᑖᖅᑎᓪᖢᒋᑦ, ᑐᓐᓂᖁᓯᐊᕈᓐᓇᖅᓯᓪᓗᑎᒃ, ᐊᒻᒪᓗ ᐃᓂᖃᕐᑎᑦᑎᕗᒍᑦ 
ᐃᖅᑲᓇᐃᔭᓕᕐᑎᑦᑎᕙᓪᓕᐊᓂᖅ ᐳᖅᑐᓂᖅᓴᓄᑦ ᐊᒻᒪᓗ ᖁᔭᓐᓇᒦᕕᖃᖅᑐᒍᑦ 
ᐅᓪᓗᖃᖅᐸᒃᖢᑕ.

ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᐃᖅᑲᓇᐃᔭᖅᑎᖏᑦ 
ᐅᓄᖅᓯᒋᐊᓚᐅᖅᑐᑦ ᑕᐃᒪᓗ ᒪᑐᐃᖓᑯᑖᖕᓂᖅᓴᐅᖃᑦᑕᓕᖅᖢᑎᒃ ᐃᒥᕐᕕᒃ 
ᐊᒻᒪᓗ ᓂᕆᔭᖅᑐᕐᕕᒃ. ᑕᐃᑲᓂ ᐃᓱᐊᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᒥ, 
ᐃᒥᕐᕕᖓ ᒪᑐᐃᖓᖃᑦᑕᓚᐅᖅᑐᖅ 6 ᑕᕿᓄᑦ ᐱᓇᓱᐊᕈᓯᑕᒫᑦ ᐊᒻᒪᓗ 
ᓂᕆᕕᖓ ᒪᑐᐃᖓᓲᖅ 7-ᓄᑦ ᐅᓪᓗᓄᑦ ᐱᓇᓱᐊᕈᓯᓕᒫᖅ. ᓈᑦᑎᖑᔭᒃᑯᑦ, 
ᑐᔪᕐᒥᕕᒃ ᓈᑦᑎᖑᔭᒃᑯᑦ ᐅᓪᓛᕈᒻᒥᑕᖅᑎᑦᑎᕙᒃᑐᖅ ᐊᒻᒪᓗ ᐋᕿᒃᓱᐃᓲᑦ 
ᑭᓲᓂᐊᕐᒪᖔᑕ ᓂᕆᔭᐅᔪᓐᓇᖅᑐᑦ ᖃᐅᑕᒫᑦ ᐊᒻᒪᓗ ᐱᓇᓱᐊᕈᓯᑕᒫᑦ.   

ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᑲᔪᓯᔪᒥᒃ ᐃᑲᔪᐃᓐᓇᖅᑐᑦ ᓄᓇᓕᖕᓄᑦ 
ᑕᒪᐅᓐᓇ ᑮᓇᐅᔭᓂᒃ ᑐᓂᓯᕕᐅᕙᒃᑐᓄᑦ ᐊᒻᒪᓗ ᓂᕆᔭᐅᓂᐊᖅᑐᓂᒃ 
ᐊᐃᑦᑐᐃᔭᖅᑐᓲᑦ ᕿᒫᕖᒃ ᐊᕐᓇᐃᑦ ᕿᒫᕕᖓᓄᑦ ᐊᒻᒪᓗ ᓯᕗᒻᒨᑦ ᐃᒡᓗ. 

ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᑎᒥᖓ 
ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᓇᖕᒥᓂᕆᔭᖓᑦ ᐊᒻᒪᓗ ᐊᐅᓚᑕᖓᑦ ᕿᑭᖅᑖᓗᒃ 
ᑯᐊᐳᕆᓴᓐ ᑕᒪᐃᓐᓄᑦ-ᐱᔨᑦᑎᕋᖅᑐᖅ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᐃᖃᓗᖕᓂ, ᓄᓇᕗᑦ. 
ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᐅᓇ 96,000 ft2 ᐃᒡᓗ ᓄᓇᕗᑉ ᒐᕙᒪᖃᕐᕕᖓᓂ ᑐᓂᓯᓯᒪᔪᖅ 
ᐱᐅᓯᑐᖃᖅᑎᑐᑦ ᐋᕿᒃᓯᒪᓇᓂ ᓴᐃᓕᓇᖅᑐᖅ, ᑐᔪᕐᒥᕕᓕᕐᓂᖅ, ᐊᒻᒪᓗ ᑲᑎᒪᕕᖃᖅᑐᖅ. ᐊᖅᓴᕐᓃᑦ 
ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᓇᓗᓇᐃᑯᑖᖅᑖᖅᑎᑕᐅᓚᐅᖅᑐᖅ ᐃᓚᒋᔭᐅᓕᖅᖢᑎᒃ ᐱᓪᓚᕆᐅᓂᖓᓄᑦ 
ᐃᓕᓴᕆᔭᐅᔾᔪᑎᓄᑦ ᐱᓕᕆᑎᑦᑎᔾᔪᑎᒋᔭᖓᑦ ᓄᓇᖅᑲᖅᑳᖅᓯᒪᔪᑦ ᐳᓚᕋᑦᑐᓕᕆᔨᒃᑯᑦ ᑲᑐᔾᔨᖃᑎᒌᑦ 
ᑲᓇᑕᒥ. 

ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ ᐃᖅᑲᓇᐃᔭᖅᑎᖏᑦ ᓂᕆᑎᑦᑎᔪᑦ 
ᓄᓇᓕᖕᓂᑦ ᓂᕿᓪᓚᑖᓂᒃ ᑕᐃᑲᓂ ᓂᕆᖃᑎᒌᑦ

ᑎᑎᕋᐅᔭᖅᓯᒪᔪᖅ ᓂᕈᑐᓂᖓᓂ ᑐᔪᕐᒥᕕᒃ ᐹᖓᓂ

ᑐᑭᓕᐅᕈᑕᐅᕙᓪᓕᐊᔪᖅ: ᒪᑐᓗᒍ ᓄᓇᕗᑦ ᖃᕆᓴᐅᔭᓕᕆᓂᖓ 
ᐊᕕᒃᓯᒪᓂᖓ ᑕᒪᐅᓐᓇ ᐱᕙᓪᓕᐊᑎᑕᐅᓂᖓ ᐊᒻᒪᓗ ᓇᖕᒥᓂᕆᔭᐅᓪᓗᓂ 
ᐅᓪᓗᒥ ᖃᖓᑦᑕᖅᑎᑕᐅᓯᒪᔪᓄᑦ ᐊᑕᔾᔪᑎᑦ ᓇᑉᐸᖅᑕᐅᓂᖓ ᓄᓇᕗᒻᒥ.

2022-2023 ᐅᓇ ᐊᕐᕌᒍ ᐱᕈᓇᓚᐅᖅᑐᖅ ᐊᒻᒪᓗ ᐊᖏᒡᓕᒋᐊᕐᓇᓚᐅᖅᑐᖅ 
ᑖᒃᑯᓄᖓ ᐅᑭᐅᖅᑕᖅᑐᒥ ᑐᓴᐅᑎᓕᕆᓂᖅ ᑎᒥᖓ. ᓄᑖᖅ ᑕᒪᐃᓐᓂᑦ-
ᓇᖕᒥᓂᕆᔭᐅᔪᖅ ᑲᑐᔾᔨᓪᓗᑎᒃ ᑮᓇᐅᔭᓕᐅᕈᑎᖓᑦ ᓴᕿᑕᐅᓚᐅᖅᑐᖅ 
ᓱᒃᑲᔪᓂᒃ ᖃᕆᓴᐅᔭᒃᑯᑦ ᐊᑕᔾᔪᑎᖃᖁᓪᓗᒋᑦ ᖃᕆᓴᐅᔭᕐᓄᑦ ᐊᑕᑎᑦᑎᔾᔪᑎᓂᒃ 
ᐊᐅᓚᑦᑎᔨᑦ ᑲᒻᐸᓂ ᐱᔨᑦᑎᕋᐅᑎᖏᑦ ᐊᖏᒡᓕᒋᐊᓚᐅᖅᑐᑦ ᓄᑖᓂᒃ ᐊᒻᒪᓗ 
ᐊᑐᖅᑐᑐᖃᓂᒃ ᐃᑲᔪᖅᑕᐅᔪᒪᔪᓄᑦ. 

ᐱᒋᐊᓕᓵᖅᑎᓪᓗᒍ 2023, ᐅᑭᐅᖅᑕᖅᑐᒥ ᑐᓴᐅᑎᓕᕆᓂᖅ 
ᑎᒥᖓ ᓴᕿᑦᑎᓚᐅᖅᑐᖅ ᓄᑖᒥᒃ ᑎᓕᑳᒻ ᑲᒻᐸᓂ ᑖᒃᑯᐊᓗ ᒑᓕᒃᓯ 
ᖃᖓᑦᑕᖅᑎᑕᐅᓯᒪᔪᓄᑦ ᑎᑭᐅᒪᑎᑦᑎᕕᖓᑦ ᑐᓴᐅᑎᓕᕆᔾᔪᑎᓄᑦ; ᐃᓄᒃᓂᑦ 
ᑎᒥᖓ. ᐅᑭᐅᖅᑕᖅᑐᒥ ᑐᓴᐅᑎᓕᕆᓂᖅ ᑎᒥᖓ ᑕᒪᐃᓐᓂᑦ ᓇᖕᒥᓂᕆᔭᐅᔪᖅ 
51% ᓂᖏᖅᑕᐅᑎᒋᓪᓗᒋᑦ. ᐃᓄᒃᓂᑦ ᑎᒥᖓ ᐱᖃᕐᑎᑦᑎᓂᐊᖅᑐᖅ 
ᐃᑭᐊᕿᕕᖏᓐᓄᑦ ᐱᔨᑦᑎᕋᐅᑎᓂᒃ ᑕᒪᐃᓐᓄᑦ 25 ᓄᓇᓖᑦ ᓄᓇᕗᒻᒥ 
ᑎᑭᐅᑎᖕᐸᑕ ᐃᓱᐊᓂ 2023 ᐊᒻᒪᓗ ᐃᓚᓯᓂᐊᖅᑐᑦ ᓄᓇᓕᖕᓂᒃ 
ᓄᓇᑦᓯᐊᕐᒥ ᐊᒻᒪᓗ ᓄᓇᕕᒃ 2024-ᒥ. ᐃᓄᒃᓂᑦ ᑎᒥᖓ ᑐᕌᖅᑐᖅ ᓱᒃᑲᓛᒥᒃ 
ᐊᑐᖅᑕᐅᔪᓐᓇᖅᑐᖅ ᖃᕆᓴᐅᔭᒃᑯᑦ ᐊᑕᔪᓄᑦ ᖃᖓᑦᑕᖅᑎᑕᐅᓯᒪᓂᖓ 
ᐅᑭᐅᖅᑕᖅᑐᒥ ᐊᒻᒪᓗ ᐃᓚᓕᐅᑎᓯᒪᑎᑦᑎᓂᐊᓐᖏᑦᑐᑦ ᖃᓄᖅ ᐊᑯᓂᐅᑎᔪᖅ 
ᐊᑕᖅᑕᐅᓂᖏᓐᓂᒃ  ᐊᑭᓖᖃᑦᑕᕐᓂᕐᒥᒃ.  

ᐅᑭᐅᖅᑕᖅᑐᒥ ᑐᓴᐅᑎᓕᕆᓂᖅ ᑎᒥᖓ ᐱᑖᓚᐅᖅᑐᖅ ᐃᖃᓗᖕᓂ 
ᖃᕆᓴᐅᔭᓕᕆᔾᔪᑎᓄᑦ ᐃᓂᖓᑦ, ᐅᑯᐊᓗ ᐱᔨᑦᑎᕋᕐᓂᐊᖅᑐᑦ ᐃᓚᒋᓗᒍ 
ᐃᓄᒃᓂᑦ ᑎᒥᖓ ᓄᓇᓕᖕᓄᑦ ᑐᓂᐅᖃᐃᕕᒋᓂᐊᖅᑕᖓᓂᒃ. ᐅᓇ 
ᐊᔪᖏᑎᑦᑎᓂᐊᖅᑐᖅ ᐃᓄᒃᓂᑦ ᑎᒥᖓ ᐱᔅᓂᔅ ᐃᖏᕐᕋᑎᑕᐅᓗᓂ 24 
ᐃᖃᕐᕋᓄᑦ ᓄᓇᓕᖕᓂ ᖃᕆᓴᐅᔭᓕᕆᔨᖃᕐᓗᑎᒃ ᐃᑲᔪᖅᑎᒥᒃ. 

ᑕᐃᒪᖓᓂᑦ 2022-ᒥᑦ 2023-ᒧᑦ ᐅᑭᐅᖅᑕᖅᑐᒥ ᑐᓴᐅᑎᓕᕆᓂᖅ ᑎᒥᖓ 
ᑐᓂᓯᓯᒪᓚᐅᖅᑐᖅ ᐃᑭᐊᕿᕕᖕᓂᒃ ᐊᑕᑎᑦᑎᓪᓗᓂ ᐱᔨᑦᑎᕋᖅᖢᒋᑦ, 
ᑖᒃᑯᑎᒍᑦ ᓱᒃᑲᔪ ᐃᑭᐊᕿᕕᒃ, ᑖᒃᑯᓄᖓ ᕿᑭᖅᑖᓗᒃ ᑯᐊᐳᕆᓴᓐ ᐊᒻᒪᓗ 
ᓄᓇᕗᑦ ᐃᒡᓗᓕᐅᖅᑎᑦ ᑯᐊᐳᕆᓴᓐ ᓄᑖᓂ ᑎᑎᕋᕐᕕᖏᓐᓂ ᐊᒻᒪᓗ 
ᐊᑐᖅᑕᐅᖃᑦᑕᕐᓂᐊᖅᑐᑦ ᖃᖓᑦᑕᖅᑎᑕᐅᓯᒪᔪᒧᑦ ᐊᑦᑕᔾᔪᑖᑦ ᐊᖅᓴᕐᓃᑦ 
ᑐᔪᕐᒥᕕᒃ ᐊᒻᒪᓗ ᑲᑎᖓᕕᒃ. 

ᐅᑭᐅᖅᑕᖅᑐᒥ ᑐᓴᐅᑎᓕᕆᓂᖅ ᑎᒥᖓ ᐱᕈᖅᑎᑕᖓ ᖃᕆᓴᐅᔭᕐᓄᑦ 
ᐊᑕᑎᑦᑎᔾᔪᑎᓂᒃ ᐊᐅᓚᑦᑎᔨᑦ ᑲᒻᐸᓂ ᐃᑲᔪᖅᑕᐅᔪᒪᔪᓂᒃ ᐃᓂᖃᕐᕕᐅᔪᖅ 
ᑕᒪᐅᓐᓇ 100% ᑕᐃᑲᓂ 2022-2023 ᐱᖓᓱᓂᒃ ᓄᑖᓂᒃ ᐃᑲᔪᓕᕆᓪᓗᑎᒃ. 
ᕿᑭᖅᑖᓗᒃ ᑯᐊᐳᕆᓴᓐ ᐊᒻᒪᓗ ᓇᖕᒥᓂᖁᑎᖏᑦ ᑲᔪᓯᔪᒥᒃ ᑖᒃᑯᐊ 
ᐅᑭᐅᖅᑕᖅᑐᒥ ᑐᓴᐅᑎᓕᕆᓂᖅ ᑎᒥᖓ ᐃᑲᔪᖅᑕᑐᐊᐸᓗᖏᑦ. ᐅᑭᐅᖅᑕᖅᑐᒥ 
ᑐᓴᐅᑎᓕᕆᓂᖅ ᑎᒥᖓ ᐋᕿᒃᓯᑦᑎᐊᕈᓐᓇᓚᐅᖅᑐᖅ ᐊᒻᒪᓗ ᐊᐅᓚᑦᑎᓪᓗᓂ 
ᓄᑖᓂᒃ ᖃᕆᓴᐅᔭᖅᑎᒎᖅᑐᑦ ᐱᓕᕆᔾᔪᑕᐅᓕᖅᑐᑦ ᓄᑖᖑᕆᐊᖅᖢᑎᒃ 
ᕿᑭᖅᑖᓗᒃ ᑯᐊᐳᕆᓴᓐ ᓄᑖᖅ ᑎᑎᕋᕐᕕᖓᓂ. ᐅᑭᐅᖅᑕᖅᑐᒥ ᑐᓴᐅᑎᓕᕆᓂᖅ 
ᑎᒥᖓ ᑐᓂᓯᓯᒪᓚᐅᖅᑐᑦᑕᐅᖅ ᖃᕆᓴᐅᔭᓕᕆᔾᔪᑎᒥᖕᓄᑦ ᐊᑐᓕᖁᔭᐅᔪᓂᒃ 
ᐊᖏᒡᓕᒋᐊᖁᓪᓗᒋᑦ ᓴᖕᖏᒃᑎᒋᐊᖁᓪᓗᒍ ᖃᕆᓴᔭᕐᓄᑦ ᐱᔨᑦᑎᕋᐅᑎᖏᑦ, 
ᐊᑦᑕᕐᓇᖅᑐᒦᑕᐃᓕᑎᑦᑎᔾᔪᑎᖏᑦ, ᐊᒻᒪᓗ ᑐᑭᒧᐊᒃᑎᑦᑎᔾᔪᑎᖏᑦ ᐃᓗᐊᓂ 
ᕿᑭᖅᑖᓗᒃ ᑯᐊᐳᕆᓴᓐ ᑐᓐᖓᕕᖓᑦᑕ ᑐᑭᓕᐅᕈᑎᒋᕙᓪᓕᐊᔭᖏᓐᓄᑦ. 
ᑕᒪᐃᓐᓄᑦ, ᑕᐃᒪᖓᓂᑦ 2022-ᒥᑦ 2023-ᒧᑦ, ᐅᑭᐅᖅᑕᖅᑐᒥ ᑐᓴᐅᑎᓕᕆᓂᖅ 
ᑎᒥᖓ ᑭᐅᓯᖃᑦᑕᖅᓯᒪᔪᑦ ᑲᔪᓯᑦᑎᐊᖅᑎᓪᖢᒋᓪᓗ ᐅᖓᑖᓄᑦ 1,350 
ᖃᕆᓴᐅᔭᕐᒥᖕᓄᑦ ᐊᑦᑕᑕᖅᑎᑕᐅᔪᒪᔪᑦ ᑐᒃᓯᕋᖅᑐᑦ.  

ᐅᑭᐅᖅᑕᖅᑐᒥ ᑐᓴᐅᑎᓕᕆᓂᖅ ᑎᒥᖓ ᑲᔪᓯᔪᒥᒃ ᓴᓇᔪᑦ 
ᓴᖕᖏᒃᑎᒋᐊᖅᓯᒪᓪᓗᒋᑦ ᖃᕆᓴᐅᔭᕐᓄᑦ ᐊᑕᑎᑦᑎᔾᔪᑎᓂᒃ ᐊᐅᓚᑦᑎᔨᑦ 
ᑲᒻᐸᓂ ᐱᔨᑦᑎᕋᐅᑎᖏᑦ ᑕᒪᐅᓐᓇ ᐱᖓᓱᑦ-ᐱᕙᓪᓕᐊᖑᔭᕐᓂᕆᓂᐊᖅᑕᖓᑦ 
ᓴᖕᖏᒃᑎᑉᐸᓪᓕᐊᑎᑦᑎᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᒃᓯᒪᕗᑦ. 
ᐱᕙᓪᓕᐊᓂᕆᓂᐊᖅᑕᖓᑦ 1 ᐊᒻᒪᓗ 2 ᐱᔭᕇᓚᐅᖅᑐᑦ ᑕᐃᑲᓂ 2022-2023, 
ᐅᑯᐊᓗ ᐃᓚᖃᖅᑐᑦ ᐊᑐᖅᑕᐅᔪᓐᓇᖅᓯᓂᖓ ᖃᕆᓴᐅᔭᓕᕆᔾᔪᑕᐅᔪᓄᑦ 
ᖃᕆᓴᐅᔭᕐᓄᑦ ᐊᑕᑎᑦᑎᔾᔪᑎᓂᒃ ᐊᐅᓚᑦᑎᔨᑦ ᑲᒻᐸᓂ ᐊᑭᓕᐅᑎᒃᓴᑦ 
ᑖᒃᑯᓄᖓ, ᐃᖏᕐᕋᑎᑦᑎᔾᔪᑎᖏᑦ, ᐱᕐᕈᓗᐊᕿᔪᖃᖅᐸᑦ ᐅᑎᖅᑎᔪᑎᒃᓴᑦ ᐊᒻᒪᓗ 
ᐱᔅᓂᔅᓕᕆᓂᖓ ᑲᔪᓯᑦᑎᐊᕐᓗᓂ, ᐱᖁᑎᑦ ᐊᐅᓚᑕᐅᓗᑎᒃ, ᕿᑎᐊᓃᓪᓗᓂ 
ᐅᖓᓯᒃᑐᒦᑦᑐᓄᑦ ᒥᐊᓂᕆᔪᓐᓇᕐᓂᐊᕐᒪᑦ ᐊᒻᒪᓗ ᐊᐅᓚᑦᑎᔾᔪᑎᖃᕐᓗᓂ 
ᐊᒻᒪᓗ ᑕᐃᒃᑯᐊ ᐊᑐᖅᑐᑦ ᖃᖓᑦᑕᖅᑎᑕᐅᓯᒪᔪᓂᒃ ᐊᐅᓚᑦᑎᔾᔪᑎᒃᓴᖏᑦ. 
ᐅᑭᐅᖅᑕᖅᑐᒥ ᑐᓴᐅᑎᓕᕆᓂᖅ ᑎᒥᖓ ᐊᐅᓪᓗᑎᔪᖅ ᐱᖓᔪᖓᓂ 
ᐱᕙᓪᓕᐊᓂᖓᓐᓂᒃ ᑖᒃᑯᐊᑦ ᖃᕆᓴᐅᔭᕐᓄᑦ ᐊᑕᑎᑦᑎᔾᔪᑎᓂᒃ ᐊᐅᓚᑦᑎᔨᑦ 
ᑲᒻᐸᓂ ᐊᑐᖅᑕᐅᔪᓐᓇᖅᓯᖁᓪᓗᒍ, ᐊᔪᖏᑎᑦᑎᓗᑎᒃ ᖃᕆᓴᐅᔭᐃᓐᓇᒃᑯᑦ 
ᐊᑭᓖᔾᔪᑎᒃᓴᓄᑦ, ᐅᖃᓘᑎᕋᓛᖅᓯᐅᑎᑦ ᐊᐅᓚᑦᑎᐊᕐᓗᒋᑦ, ᐊᒻᒪᓗ 
ᐱᖁᑎᖏᑦ ᓂᐅᕐᕈᑎᒋᒃᑲᓐᓂᕈᓐᓇᕐᓗᒋᑦ ᑕᒪᓐᓇ ᐱᕙᓪᓕᐊᔪᓐᓇᕐᓂᖓᑦ 
ᕿᒥᕐᕈᐊᖅᑕᐅᑦᑎᐊᖅᑐᖅ.

ᑕᐃᑲᓂ 2022-ᒥᑦ 2023-ᒧᑦ ᐅᑭᐅᖅᑕᖅᑐᒥ ᑐᓴᐅᑎᓕᕆᓂᖅ 
ᑎᒥᖓ ᐱᔭᕇᖅᓯᓚᐅᖅᑐᖅ ᐃᓄᐃᑦ ᓄᓇᖓᓂ ᓇᖕᒥᓂᖃᖅᑐᓄᑦ 
ᑮᓇᐅᔭᓕᐅᕈᑎᒋᔪᓐᓇᖅᑕᖏᓐᓄᑦ ᐃᓂᒃᓴᖓᑦ. ᑕᐃᑲᓂ ᓄᑖᖅ ᐃᓚᓕᐅᑎᔪᖅ 
ᐊᒻᒪᓗ ᖃᓄᐃᓕᐅᕈᑕᐅᔪᓐᓇᖅᑐᑦ ᖃᕆᓴᐅᔭᒃᑯᑦ ᐃᓚᓕᐅᑎᔭᐅᓚᐅᖅᑐᑦ 
ᑕᕝᕗᖓ ᖃᕆᓴᐅᔭᖃᕐᕕᖓᓂ ᐊᑐᖅᑕᐅᓂᐊᖅᑐᑦ, ᐊᑐᐃᓐᓇᐅᔪᖅ 
ᐊᑐᖅᑕᐅᔪᓐᓇᖅᖢᓂ ᐊᒻᒪᓗ ᐃᑲᔫᑎᒋᓇᓱᐊᖅᑐᖅ ᐃᓄᖕᓄᑦ ᐱᔅᓂᔅ 
ᑳᓐᑐᕌᒃᑕᐅᔪᓐᓇᕐᓂᐊᕐᒪᑕ ᒐᕙᒪᑐᖃᒃᑯᓂᑦ.  

ᐋᕿᒃᑕᐅᕙᓪᓕᐊᓂᖓ ᐃᓄᒃᓂᑦ ᖃᕆᓴᐅᔭᓕᕆᔨᒃᑯᑦ ᑎᒥᖓ

ᐅᑭᐅᖅᑕᖅᑐᓕᒫᒧᑦ ᑐᓴᐅᑎᓕᕆᓂᖅ ᑎᒥᖓ
ᐅᑭᐅᖅᑕᖅᑐᓕᒫᒥ ᑐᓴᐅᑎᓕᕆᔨᒃᑯᑦ ᑎᒥᖓ ᓴᕿᑕᐅᓚᐅᖅᑐᖅ ᐊᑦᑕᑕᖅᑎᓯᒪᓂᐊᕋᒥᒃ 
ᑲᓱᒍᑎᒃᓴᖃᕐᓂᐊᕋᒥᒃ ᐃᓄᑭᑦᑐᓄᑦ ᐅᖓᓯᒌᓄᑦ ᐅᑭᐅᖅᑕᖅᑐᒥ ᓄᓇᓕᖕᓄᑦ ᓱᒃᑲᔪᒥᒃ, 
ᐊᑑᑎᖃᕐᓗᑎᒃ, ᐊᒻᒪᓗ ᖃᖓᑦᑕᖅᑎᑕᐅᓯᒪᔪᑎᒍᑦ ᐊᑕᕕᖃᑦᑎᐊᕐᓗᑎᒃ ᑕᒪᐃᓐᓂ ᕿᑭᖅᑕᓂ 
ᓄᓇᖓᓐᓂ.
ᐅᑭᐅᖅᑕᖅᑐᒥ ᑐᓴᐅᑎᓕᕆᓂᖅ ᑎᒥᖓ ᐅᓇ ᓯᕗᓪᓕᖅᐹᖅ 100% ᐃᓄᖕᓂᑦ ᓇᖕᒥᓂᕆᔭᐅᔪᖅ 
ᐅᖃᓘᓯᕆᔨᑦ ᐊᒻᒪᓗ ᖃᕆᓴᐅᔭᕐᓄᑦ ᐊᑕᑎᑦᑎᔾᔪᑎᓂᒃ ᐊᐅᓚᑦᑎᔨᑦ ᑲᒻᐸᓂ. 

ᑎᓕᔭᐅᓯᒪᕗᑦ: ᓯᕗᓕᐅᖅᑎᐅᓗᑕ ᓄᓇᕗᒻᒥ ᓱᕈᖅᓴᐃᓐᖏᑦᑐᒥᒃ 
ᓴᓗᒪᔪᒥᒃ ᐆᒻᒪᖁᑎᖃᐅᑎᖃᖔᓕᕐᓗᑎᒃ ᐱᓇᓱᐊᖃᑎᒋᓗᒋᑦ ᓄᓇᓖᑦ, 
ᓴᕿᑦᑎᓯᒪᓗᑕ ᓄᖑᑐᐃᓇᕋᑦᑕᓐᖏᑦᑐᓂᒃ ᓱᕈᖅᓴᐃᓐᖏᑦᑐᑦ ᓄᓇᒥᒃ 
ᐆᒻᒪᖁᑎᖃᐅᑎᑦ ᓴᓇᔭᐅᓗᑎᒃ ᑕᐃᒪᓗ ᑮᓇᐅᔭᓕᐅᕈᑕᐅᓗᑎᒃ 
ᒪᑭᒪᔾᔪᑕᐅᓗᑎᒃ, ᐃᓅᓯᓕᕆᓂᕐᒧᑦ ᐊᑑᑎᖃᕐᓗᑎᒃ, ᐊᒻᒪᓗ ᐊᕙᑎᑦᑎᓄᑦ 
ᐃᑲᔫᑎᔪᑦ.

ᑕᐃᒪᖓᓂᑦ 2022-ᒥᑦ 2023-ᒧᑦ ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ 
ᑲᔪᓯᕗᖅ ᐱᐅᔪᒥᒃ ᐊᖁᑎᖓᑦ ᐱᕈᖅᐸᓪᓕᐊᓪᓗᑎᒃ ᓇᖕᒥᓂᖁᑎᖓᑦ 
ᐊᒻᒪᓗ ᐃᓐᓄᒃᐸᓪᓕᐊᓗᑎᒃ. ᓴᓗᒪᑦᑎᐊᖅᑐᒥᒃ ᐆᒻᒪᖁᑎᖃᐅᑎᒃᓴᖃᕐᓂᖅ 
ᐊᖏᒡᓕᒋᐊᖅᑐᖅ ᓄᑖᖅ ᓄᓇᓖᑦ ᐱᖃᑕᐅᔪᒪᔪᑦ ᐊᒻᒪᓗ ᓄᓇᕗᑦ 
ᓄᒃᑭᒃᓴᐅᑏᑦ ᑯᐊᐳᕆᓴᓐ ᐱᓕᕆᖃᑎᒌᑦ ᐅᓄᖅᓯᒃᑲᓐᓂᖅᑐᑦ ᐊᑕᐅᓯᕐᒥᒃ 
ᐱᓂᕆᔪᑦ 6-ᖑᔪᑦ, ᐃᓚᒋᔭᐅᓪᓗᑎᒃ ᒪᕐᕉᒃ ᐅᖓᓯᒃᑐᒥᒃ ᓄᓇᓕᖕᓂ 
ᑐᑭᓯᒋᐊᕐᕕᐅᖃᑦᑕᕐᓂᐊᖅᑐᑦ. ᐱᔭᕆᐅᖅᓴᑎᑦᑎᓂᖅ ᑖᒃᑯᓂᖓ 
ᑐᑭᓯᒋᐊᕐᕕᐅᖃᑦᑕᕐᓂᐊᖅᑐᓂᒃ ᓯᕗᓪᓕᖅᐸᐅᑎᓯᒪᔭᕗᑦ ᐊᒻᒪᓗ 
ᐃᓚᖓᑦ ᐊᖏᖅᑐᖅ 2020 ᐃᖏᕐᕋᓯᑎᑦᑎᕙᓪᓕᐊᖏᓐᓇᕐᓂᐊᖅᑐᖅ 
ᓄᓇᖅᑲᖅᑳᖅᓯᒪᔪᓄᑦ ᓱᕈᖅᓴᐃᓐᖏᑦᑐᓂᒃ ᐱᓕᕆᑎᑦᑎᔾᔪᑎᓂᒃ, ᐅᑯᐊᓗ 
ᐊᑑᑎᖃᑦᑎᐊᖅᑐᑦ ᐊᒻᒪᓗ ᐃᓕᓐᓂᐊᕈᑎᑦ ᓄᓇᒥᑦ ᐆᒻᒪᖁᑎᖃᐅᑎᑦ 
ᐊᑐᖅᑕᐅᔪᑦ ᑲᓇᑕᒥ. 

ᐊᒥᓱᑦ ᑲᔪᓯᑦᑎᐊᓚᐅᖅᑐᑦ ᐱᔭᕇᑦᑎᐊᖅᑐᑦ ᑕᐃᒪᖓᓂᑦ 2022-ᒥᑦ 
2023-ᒧᑦ. ᐊᑐᖅᑕᐅᓚᐅᖅᑐᑦ ᐃᓚᖃᖅᑐᑦ ᓄᓇᕗᑦ ᓯᓚᖅᑐᖅᓴᕐᕕᖓᑕ 
ᖄᖓ ᖁᓛ ᐃᒐᓚᐅᔭᖑᐊᓕᖅᖢᓂ ᓯᕿᓂᕐᒧᑦ ᐊᑭᒻᒪᐅᑎᖓ 
ᐊᑭᓖᓚᐅᖅᑐᑦ ᐆᒻᒪᖁᑎᖃᐅᑎᓕᖅᑕᐅᖁᓪᓗᒍ, ᐊᖏᒡᖠᒋᐊᖅᖢᑎᒃ 
ᐱᔨᑦᑎᕋᐅᑎᕗᑦ ᑎᑭᐅᑎᓚᐅᕋᑦᑕ ᐃᕐᖐᓐᓇᖅ ᑮᓇᐅᔭᓕᐅᕈᑎᒋᓪᓗᒋᑦ, 
ᐊᒻᒪᓗ ᑐᓂᓯᔪᓐᓇᖅᓯᓪᓗᑕ $10 ᒥᓕᐊᓐ ᓄᑖ ᑮᓇᐅᔭᒃᓴᖃᓕᖅᖢᑎᒃ 
ᐊᔾᔨᒌᓐᖏᑦᑐᑦ ᓴᓇᔭᐅᓂᐊᖅᑐᑦ.  

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᓴᓇᖃᑎᖃᓲᑦ ᐊᒃᓱᕈᖅᖢᑎᒃ 
ᐋᔩᖃᑎᒌᒍᑎᒋᓪᓗᒋᑦ ᓈᒻᒪᖕᓂᖅᓴᓄᑦ ᒪᓕᒋᐊᖃᖅᑐᓄᑦ 
ᐊᑕᑦᑕᖅᑎᑕᐅᓂᕐᒧᑦ ᐊᒻᒪᓗ ᐆᒻᒪᖁᑎᖃᐅᑎᒋᓂᐊᖅᑕᓄᑦ 
ᓂᐅᕕᕈᓐᓇᐅᑎᑦ ᐊᖏᕈᑎᑦ ᖁᓛᖓᓄᑦ ᐃᒡᓗ ᓯᕿᓂᕐᒧᑦ 
ᐊᑭᒻᒪᐅᑎᖓ ᓄᓇᕗᒻᒥ ᓯᓚᖅᑐᖅᓴᕐᕕᒃ ᐃᓕᓐᓂᐊᖅᑐᑦ 
ᐃᒡᓗᖓ. ᑕᐃᒪᓐᓇᐅᒐᓗᐊᖅᑎᓪᓗᒍ, ᑳᓐᑐᕌᑦ ᐊᖏᖅᑕᐅᓚᐅᖅᑐᑦ 
ᐊᑐᖅᑕᐅᓂᐊᖅᑐᓄᑦ ᑕᐃᒪᓗ ᐃᓂᖃᓐᖏᑦᑐᒍᑦ 
ᐋᔩᖃᑎᒌᒍᑎᒋᔭᕆᐊᒃᓴᖓ, ᑕᐃᒪᓗ ᐊᖏᕈᑎᑦ ᐊᑎᓕᐅᖅᑕᐅᓚᐅᖅᑐᑦ 
ᑎᓯᐱᕆ 2022, ᑖᓐᓇ ᐱᓕᕆᔾᔪᑎᒃᓴᖓᑦ ᐃᑭᐊᕿᕕᒃᑯᑦ 
ᐊᑐᖅᑕᐅᓂᐊᖅᑐᖅ ᐱᒋᐊᓕᓵᖅᐸᑦ 2023. ᐅᓇ ᐱᓕᕆᔾᔪᓯᕆᓂᐊᖅᑐᖅ 
ᒫᓐᓇ ᐆᒻᒪᖁᑎᖃᐅᑎᓄᑦ ᐊᒻᒪᓗ ᓱᕈᖅᓴᐃᓐᖏᑦᑐᑦ ᐆᒻᒪᖁᑎᖃᐅᑎᑦ 
ᑕᒪᑐᒧᖓ ᐊᑕᔾᔪᑎᒃᓴᒃᓴᖓᑦ ᐃᖃᓗᖕᓂ.  

ᑭᖑᓪᓕᖅᐹᖅᓯᐅᑎ ᖃᐅᔨᓴᕈᑎᑖᓂᒃ ᓄᐊᑦᑎᓂᖅ ᐊᒻᒪᓗ 
ᐅᓂᒃᑳᓕᐅᕐᓂᖅ ᐱᔭᕇᓚᐅᖅᑐᑦ ᓄᓇᕗᑦ ᓄᒃᑭᒃᓴᐅᑏᑦ 
ᑯᐊᐳᕆᓴᓐ ᐊᕕᒃᑐᖅᓯᒪᔪᓂ ᐃᒫᒍᑦ ᐅᒻᒪᖁᑎᖃᐅᑎᖃᕈᓐᓇᕐᓂᖅ 

ᐃᓕᑕᐅᓇᓱᒃᑐᓂᑦ. ᓯᕗᓂᐊᓂ ᓴᓇᔭᐅᓚᐅᖅᑐᖅ ᓇᓗᓇᐃᖅᓯᓚᐅᖅᑐᖅ 
ᒪᕐᕉᖕᓂᒃ ᐃᓕᑦᑎᐊᕙᐅᒐᔭᖅᑐᓂᒃ ᕿᓂᒃᑲᓐᓂᕐᓂᐊᕐᓗᓂ 
ᐃᒫᒍᑦ ᐆᒻᒪᖁᑎᖃᕐᑎᑦᑎᔪᓐᓇᖅᑐᓂᒃ ᐅᕝᕙᓘᓐᓃᑦ ᒪᓪᓕᓂᑦ 
ᐆᒻᒪᖁᑎᖃᐅᑎᒋᔪᓐᓇᖅᑐᑦ. ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ 
ᐃᖅᑲᓇᐃᔭᖅᑎᖏᑦ ᑭᒻᒥᕈᒻᒦᓚᐅᖅᑐᑦ ᐊᒻᒪᓗ ᑭᓐᖓᓂ ᐊᐅᔭᖅ 2022 
ᐱᔭᕇᕋᓱᒃᖢᒋᑦ ᐃᓕᑦᑎᐊᕋᓱᒃᑕᑎᒃ, ᖃᐅᔨᑦᑎᐊᕐᓗᒍ ᓴᖕᖏᔫᖕᒪᖔᑦ 
ᐃᒫᓂ ᐆᒻᒪᖁᑎᖃᐅᑎᒃᓴᖅ ᑖᒃᑯᓄᖓ ᓄᓇᓕᖕᓄᑦ.     

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᑲᔪᓯᔪᒥᒃ ᐱᕙᓪᓕᐊᑎᑦᑎᔪᑦ 
ᐃᓄᐃᑦ ᓄᓇᖁᑎᖓᓂ ᓱᕈᖅᓴᐃᓂᓐᖏᑦᑐᓂᒃ ᐆᒻᒪᖁᑎᖃᐅᑎᖓ 
ᑎᑭᐅᒪᔪᓐᓇᖅᑐᖅ ᓴᓇᔭᐅᔪᖅ ᐃᖃᓗᖕᓂ. ᓄᓇᕗᑦ ᓄᒃᑭᒃᓴᐅᑏᑦ 
ᑯᐊᐳᕆᓴᓐ ᑮᓇᐅᔭᒃᓴᖃᖅᑎᑦᑎᔪᑦ ᐊᒥᐊᒃᑯᐊᓂ ᓴᓇᔭᐅᔪᑦ ᐊᑭᖏᓐᓄᑦ, 

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ
ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᓐ ᓄᓇᕗᑉ ᓯᕗᓪᓕᖅᐹᖓ 100% ᓱᕈᖅᓴᐃᓐᖏᑦᑐᒥᒃ 
ᐆᒻᒪᖁᑎᖃᐅᑎᒃᓴᓂᒃ ᓴᓇᔩᑦ. ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᓐ ᓯᕗᓕᐅᖅᑎᑦᑎᓯᐊᖅᑐᖅ 
ᓴᓗᒪᔪᒥᒃ ᓱᕈᖅᓴᐃᓐᖏᑦᑐᒥᒃ ᐆᒻᒪᖁᑎᖃᖔᖁᓪᓗᒋᑦ ᐱᓇᓱᐊᖃᑎᒋᓪᓗᒋᑦ ᓄᓇᓖᑦ, 
ᓴᕿᑦᑎᓯᒪᔪᑦ ᓄᖑᕈᑎᖃᑦᑕᕐᓂᐊᓐᖏᓪᓗᑎᒃ ᓱᕈᖅᓴᐃᓐᖏᓪᓗᑎ ᐆᒻᒪᖁᑎᖃᐅᑎᒃᓴᑦ 
ᓴᓇᔭᐅᓗᑎᒃ ᑮᓇᐅᔭᓕᐅᕈᑕᐅᔪᓐᓇᖅᖢᑎᒃ, ᐃᓅᓯᓕᕆᓂᕐᒧᑦ ᐱᓯᒪᓂᖃᑦᑎᐊᖅᑐᑦ, ᐊᒻᒪᓗ 
ᐊᕙᑎᑦᑎᓄᑦ ᐃᑲᔫᑎᔪᑦ.  
ᑐᕌᖅᑕᕗᑦ ᑕᑯᓗᑕ ᑮᓇᐅᔭᓕᐅᕈᑕᐅᔪᓐᓇᕐᓗᑎᒃ ᐊᒻᒪᓗ ᐃᓅᓯᖃᑦᑎᐊᕐᑎᑦᑎᔪᓐᓇᕐᓗᑎᒃ ᓄᓇᕗᒻᒥᐅᓂᒃ 
ᓴᖕᖏᓂᖅᑖᖅᑎᑦᑎᓯᒪᓗᑎᒃ ᓄᓇᓕᖕᓂᒃ ᓇᖕᒥᓂᖁᑎᒋᔭᐅᓗᑎᒃ ᐊᑭᑐᔫᓐᖏᑦᑐᑦ, ᐊᑑᑎᖃᑦᑎᐊᖅᑐᑦ, 
ᐊᒻᒪᓗ ᐱᔭᒃᓴᐅᓪᓗᑎᒃ ᓱᕈᖅᓴᐃᓐᖏᑦᑐᒥᒃ ᐆᒻᒪᖁᑎᖃᐅᑎᖃᕐᑎᑦᑎᓗᑎᒃ.

ᒪᓪᓕᕐᓂᖅ ᐆᒻᒪᖁᑎᖃᕐᑎᑦᑎᔪᓐᓇᕐᓂᖓ ᖃᐅᔨᓴᖅᑕᐅᔪᖅ (ᐊᔾᔨᓕᐅᕆᔪᖅ: 
ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᑭᒡᒐᖅᑐᖅᑎᖓᑦ)

ᐊᒻᒪᓗ ᓴᓇᔭᐅᔪᖅ ᐱᔭᕇᕈᒫᖅᑐᖅ ᐅᑭᐅᖅ 2024. ᐅᓇ ᐆᒻᒪᖁᑎᖃᐅᑎᑦ 
ᑎᑭᐅᑎᔪᓐᓇᕐᓂᖓ ᑖᒃᑯᓇᖓᑦ ᓯᕿᓂᕐᒥᑦ, ᐸᑕᓖ ᓄᒃᑭᒃᓴᐅᑎᖃᖅᑐᖅ, 
ᐊᒻᒪᓗ ᑲᑎᖓᔪᖅ ᐅᖂᓴᐅᓯᖓᓄᑦ ᐊᒻᒪᓗ ᖃᐅᒻᒪᖁᑎᖏᓐᓄᑦ ᑏᓱᒧᑦ 
ᔭᓄᓚᐃᑕᖃᕆᓪᓗᓂ. ᐅᓇ ᐃᓕᐅᖃᖅᑕᐅᓂᖓ ᑎᑭᐅᒪᓂᐊᖅᑕᖏᓐᓄᑦ 
ᐊᖏᔪᒥᒃ ᐊᑦᑎᒃᓯᓯᒪᑎᑦᑎᓂᐊᖅᑐᖅ ᐸᐅᕿᔪᓂᒃ ᐃᓯᐊᕿᔪᓂᒃ ᓯᓚᒧᑦ 
ᐃᖃᓗᖕᓂ ᐊᒻᒪᓗ ᐋᕿᑦᑎᐊᕈᑎᓂᐊᖅᑐᖅ ᖃᓄᐃᓕᐅᕆᐊᖃᖅᑐᓄᑦ 
ᐊᒻᒪᓗ ᑮᓇᐅᔭᓕᐅᕈᑕᐅᔪᓐᓇᕐᓂᖓ ᓱᕈᖅᓴᐃᓐᖏᑦᑎᐊᖅᑐᖅ 
ᐅᒻᒪᖁᑎᖃᕐᑎᑦᑎᓂᖓ ᑎᑭᐅᒪᓂᖓ ᐅᑭᐅᖅᑕᖅᑐᒥ.   

ᐊᓄᕆᕐᔪᐊᖅ ᓄᒃᑭᒃᓴᐅᑏᑦ ᓴᓇᔭᐅᔪᖅ ᓴᓂᑭᓗᐊᕐᒥ ᑎᑭᐅᑎᓯᒪᔪᖅ 
ᐊᒥᓱᓂᒃ ᐱᐅᔪᓂᒃ ᐊᑐᖅᓯᓯᒪᓕᖅᑐᑦ ᑕᒪᑐᒪᓂ ᐊᕐᕌᒍᒥ. ᐅᓇ ᓴᓇᔭᐅᔪᖅ 
ᐊᖏᖅᑕᐅᓚᐅᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ, 
ᐊᔪᖏᑎᑦᑎᔪᖅ ᐱᓕᕆᖃᑎᒌᒃᑐᓂᒃ ᐱᔪᓐᓇᖅᖢᑎᒃ ᐱᔪᓐᓇᐅᑎᓂᒃ. 
ᑮᓇᐅᔭᒃᓴᖅ ᐱᔭᐅᓚᐅᖅᑐᖅ ᑖᒃᑯᓇᖓᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ ᐃᓚᓕᐅᑎᒃᑲᓐᓂᕐᓂᐊᕐᓗᒍ ᒫᓐᓇ ᐱᑕᖃᖅᑐᖅ ᑮᓇᐅᔭᒃᓴᖅ 
ᑲᓇᑕ ᓄᓇᒥᐅᑕᓕᕆᔨᒃᑯᑦ ᑲᓇᑕ. ᖁᓪᓕᖅ ᐆᒻᒪᖁᑎᓕᕆᔨᖏᑦᑕ 
ᑎᒥᖁᑖ ᐱᓚᐅᖅᑐᖅᑕᐅᖅ ᐱᒋᐊᕈᑎᒃᓴᓄᑦ ᐊᖏᖅᑕᐅᓪᓗᑎᒃ ᐃᒻᒥᑰᖅᑐᑦ 
ᐆᒻᒪᖁᑎᖃᕐᑎᑦᑎᓂᕐᒧᑦ ᐊᑐᐊᒐᖅ, ᐅᓇᓗ ᐊᔪᖏᑎᑦᑎᔪᖅ ᓄᓇᕗᑦ 
ᓄᒃᑭᒃᓴᐅᑏᑦ ᑯᐊᐳᕆᓴᓐ ᐱᓇᔪᒍᓐᓇᖅᖢᓂ ᐊᑕᑕᖅᑎᑕᐅᓗᑎᒃ 
ᖁᓪᓕᖅ ᐆᒻᒪᖁᑎᓕᕆᔨᖏᑦᑕ ᑎᒥᖁᑖ ᓴᓂᑭᓗᐊᕐᒥ, ᐊᑦᑕᕐᓇᖅᑐᖅ 
ᐱᒋᐊᕈᑖᑦ ᐱᕚᓪᓕᖅᑎᓐᓂᐊᕐᓗᒍ ᓴᓇᔭᐅᔪᖅ. ᐅᓇ ᐱᒋᐊᕈᑎᖓᑦ 
ᐊᖏᖅᑕᐅᓚᐅᖅᑐᖅ ᐊᑐᐊᒐᖃᕐᑎᑦᑎᓂᖏᓐᓄᑦ ᐱᓕᕆᐊᕆᔭᖏᑦ 
ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ.     

ᑕᐃᑲᓂ 2022-ᒥᑦ 2023-ᒧᑦ, ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ 
ᐱᑎᑕᐅᓚᐅᖅᑐᖅ $4 ᒥᓕᐊᓐ ᒐᕙᒪᑐᖃᒃᑯᓂᑦ ᑮᓇᐅᔭᒃᓴᖅ ᐃᖃᓗᖕᓄᑦ 
ᓄᒃᑭᒃᓴᐅᑎᖃᕐᕕᒃᓴᖅ ᓴᓇᔭᐅᓂᖓᓄᑦ. ᓄᓇᕗᑦ ᓄᒃᑭᒃᓴᐅᑏᑦ 
ᑯᐊᐳᕆᓴᓐ ᓴᓇᖃᑎᖃᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑕᒪᑐᒥᖓ 
ᑐᓴᖅᑕᕗᑦ ᐃᓕᑕᐅᓇᓱᒃᖢᓂ, ᐊᐅᓪᓗᑎᓗᒋᑦ ᓄᓇ, ᐃᒪᖅ, ᐊᒻᒪᓗ 
ᓄᓇᒥᑦ ᐊᑐᕈᓐᓇᖅᑐᑦ ᐃᖃᓗᖕᓂ. ᐅᓇ ᐃᓕᑕᐅᓇᓱᒃᑐᖅ ᑐᓴᕐᑎᑦᑎᔪᖅ 
ᖃᓄᐃᓕᐅᕆᐊᖃᖅᑐᓄᑦ ᐱᕙᓪᓕᐊᑎᑦᑎᓂᖅ ᓴᓇᔭᐅᔪᒥᒃ. ᐅᑯᐊ 
ᐱᓕᕆᖃᑎᒌᑦ ᓴᓇᓚᐅᕐᒥᔭᖏᑦ ᖃᐅᒻᒪᖁᑎᖏᑦ, ᐆᒻᒪᖁᑎᖃᐅᑎᖓ, 
ᐊᒻᒪᓗ ᐃᒫᒍᑦ ᐊᑐᖅᑕᐅᔪᓐᓇᖅᑐᑦ ᐃᓂᒋᔪᓐᓇᖅᑕᒥᖕᓂᑦ ᐊᕙᑖᓂᑦ 
ᐃᖃᓗᐃᑦ.  

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᓄᓇᒥᑦ 
ᐆᒻᒪᖁᑎᖃᐅᑎᖃᕐᕕᐅᔪᓐᓇᖅᑐᓂᒃ ᐃᓕᑦᑎᓇᓱᖕᓂᖅ ᑭᓐᖓᓂ, 
ᖃᐅᓱᐃᑦᑐᖅ, ᐊᒻᒪᓗ ᓴᓂᑭᓗᐊᖅ ᐱᕙᓪᓕᐊᑦᑎᐊᖅᑐᖅ ᑕᒪᑐᒪᓂ 
ᐊᕐᕌᒍᒥ. ᐅᑯᐊ ᓴᓇᔭᐅᔪᒥᒃ ᐱᓕᕆᖃᑎᒌᑦ ᐱᑎᑕᐅᑦᑎᐊᓚᐅᖅᑐᑦ $5 
ᒥᓕᐊᓐ ᒐᕙᒪᑐᖃᒃᑯᓂᑦ ᑮᓇᐅᔭᒃᓴᓂᒃ ᑕᒪᑐᒧᖓ ᓴᓇᔭᐅᔪᒧᑦ. ᓄᓇᓕᖕᓂ 
ᐃᖅᑲᓇᐃᔭᖅᑎᑖᓚᐅᖅᒍᑦ ᐊᒻᒪᓗ ᐃᓚᐅᓕᐊᖅᑐᑦ ᑲᑎᒪᖃᑎᒋᓪᓗᒋᑦ 
ᓄᓇᓕᖕᓂ ᐊᒻᒪᓗ ᓂᕆᕕᒃᔪᐊᖅᑎᑦᑎᓪᓗᑕ ᐊᑐᓂ ᓄᓇᓕᖕᓂ. ᐅᓇ 
ᓴᓇᔭᐅᔪᖅ ᐊᐅᓪᓗᑎᔪᖅ ᑕᒪᑐᒪᓂ ᐊᕐᕌᒍᒥ ᑐᑭᓯᓗᒋᑦ ᓄᓇᓕᖕᓂᑦ 
ᑕᐅᑦᑐᕆᔭᐅᔪᑦ ᐱᓪᓗᒍ ᓄᓇᒥᑦ ᐆᒻᒪᖁᑎᖃᐅᑎᖃᕐᓂᖅ.  

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐱᓕᕆᖃᑎᖃᖅᑐᑦᑕᐅᖅ ᑲᓇᑕᒥ 
ᖃᐅᔨᓴᖅᑎᑦ ᑲᑎᒪᔨᖏᓐᓂᒃ ᐃᓕᑦᑎᓇᓱᒃᖢᑎᒃ ᓄᓇᒥᑦ ᐆᒻᒪᖁᑎᖃᐅᑎᑦ 
ᐊᑑᑎᖃᕐᒪᖔᑕ ᓄᓇᓕᖕᓂ ᑎᑭᐅᒪᓐᖏᑦᑐᓄᑦ ᐃᒡᓗᕋᓛᓄᑦ, ᐅᕝᕙᓘᓐᓃᑦ 
ᓇᔪᖅᑕᐅᔪᓄᑦ, ᓄᓇᕗᒻᒥ. ᒪᓕᑦᑎᐊᖅᑐᑦ ᑕᒪᑐᒧᖓ ᓴᓇᔭᑦᑎᓐᓄᑦ, 
ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐅᖃᓪᓚᕆᐊᖅᑐᖅᓯᒪᓚᐅᖅᑐᑦ ᑲᓇᑕᒥ 
ᐅᑭᐅᖅᑕᖅᑐᒥ ᑲᐅᔨᓴᖅᑐᑦ ᑲᑎᒪᕕᒃᔪᐊᖅᑐᑦ ᑐᓛᓐᑐᒥ. 

ᑕᐃᒪᖓᓂᑦ 2022-ᒥᑦ 2023-ᒧᑦ, ᓄᓇᕗᑦ ᓄᒃᑭᒃᓴᐅᑏᑦ 
ᑯᐊᐳᕆᓴᓐ ᐅᓄᖅᓯᒋᐊᖅᑐᑦ ᓄᓇᓕᖕᓂ ᐱᑕᖃᖅᑐᑦ ᐊᒻᒪᓗ ᐱᔅᓂᔅ 
ᑐᑭᓯᓇᓱᖃᑕᐅᓂᖏᑦ. ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐱᓕᕆᖃᑎᒌᑦ 
12-ᖏᖅᖢᑎᒃ ᐳᓛᓚᐅᖅᑐᑦ 6-ᓄᑦ ᐊᔾᔨᒌᓐᖏᑦᑐᓄᑦ ᓄᓇᓕᖕᓄᑦ 
ᐊᒻᒪᓗ ᐅᖃᓪᓚᒃᑎᑕᐅᓪᓗᑎᒃ ᐅᖓᑖᓄᑦ 10 ᑲᑎᒪᕕᒃᔪᐊᖅᑐᑦ ᐊᒻᒪᓗ 
ᐃᓕᓐᓂᐊᖅᖢᑎᒃ ᑲᑎᒪᔪᓄᑦ. ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ 
ᐃᓕᓴᕆᔭᐅᓚᐅᖅᑐᑦ ᐊᒥᓱᓂᑦ ᑎᐅᓕᑐᐊᓕᔅ ᐊᒻᒪᓗ ᑲᓇᑕᒥ 
ᑐᓴᒐᒃᓴᓕᕆᔨᒃᑯᓂᑦ ᐱᔾᔪᑎᒋᓪᓗᒍ ᓱᕈᖅᓴᐃᓐᖏᑦᑐᓂᒃ ᓄᓇᒥᑦ 
ᐆᒻᒪᖁᑎᖃᐅᑎᓕᐅᕐᓂᖏᓐᓂᒃ ᐊᒻᒪᓗ ᖃᐅᔨᒪᔨᒻᒪᕆᐅᓂᖏᓐᓂᒃ 
ᓄᓇᕗᒻᒥ. 

ᒥᐊᓂᕆᔪᑦ ᐊᓄᕆᒥᒃ ᖃᓄᐃᑦᑑᖕᒪᖔᑦ ᓴᓂᑭᓗᐊᕐᒥ (ᐊᔾᔨᓕᐅᕆᔪᖅ: ᓄᓇᕗᑦ 
ᓄᒃᑭᒃᓴᐅᑏᑦ ᑯᐊᐳᕆᓴᓐ ᑭᒡᒐᖅᑐᖅᑎᖓᑦ)

ᓄᓇᓕᖕᓂᒃ ᓂᕆᑎᑦᑎᔪᑦ ᑭᓐᖓᓂ (ᐊᔾᔨᓕᐅᕆᔪᖅ: ᓄᓇᕗᑦ ᓄᒃᑭᒃᓴᐅᑏᑦ 
ᑯᐊᐳᕆᓴᓐ ᑭᒡᒐᖅᑐᖅᑎᖓᑦ)

ᑐᓕᔭᐅᓯᒪᕗᑦ: ᑐᓂᓯᓯᒪᓗᑎᒃ ᐊᑭᑐᒋᔭᐅᓂᖏᑦᑐᓂᒃ, ᐱᐅᓂᖅᐹᓂᒃ 
ᐱᔨᑦᑎᕋᐅᑎᑦᑎᐊᕙᖕᓂᒃ ᑕᒪᐃᓐᓄᑦ ᓇᖕᒥᓂᖃᖅᑐᓄᑦ ᐊᒻᒪᓗ 
ᑲᒻᐸᓂᐅᔪᓄᑦ ᓇᒥᑐᐃᓐᓇᖅ ᑕᒪᐃᓐᓂ ᓄᓇᕗᒻᒥ.

ᐃᖅᑲᓇᐃᔮᒃᓴᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ 
ᐊᐅᓚᑦᑎᕕᖓ 

ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ ᐃᖅᑲᓇᐃᔭᖅᑎᑦᑎᓂᖓᑦ ᐊᒻᒪᓗ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᖓᑦ ᐊᐅᓚᑦᓯᕕᖓᑕ ᑕᐃᒪᓗ ᑕᒪᑐᒧᖓ 
ᐊᐅᓪᓗᑎᔭᖏᑦ ᑲᔪᒥᔪᖅ ᑐᓂᓯᓯᒪᓪᓗᑎᒃ ᐱᔨᑦᑎᕋᐅᑎᓂᒃ ᑕᐃᑲᓂ 
ᐸᕙᓐᓛᓐᑦ ᓴᕕᕋᔭᒃᓴᓂᒃ ᐅᔭᕋᖕᓂᐊᕐᕕᒃ ᓄᓘᔮᖕᓂ ᐅᔭᕋᖕᓂᐊᖅᑐᑦ. 
ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ ᑳᓐᑐᕌᒃᑕᐅᓯᒪᔪᖅ ᐸᕙᓐᓛᓐᑦ 
ᓴᕕᕋᔭᒃᓴᓂᒃ ᐅᔭᕋᖕᓂᐊᕐᕕᒃ ᐃᖅᑲᓇᐃᔭᖅᑎᖃᖅᑐᖅ ᐅᖓᑖᓄᑦ 321 
ᑕᐃᒪᓗ ᖃᓂᒋᔮᓂ 50% ᐃᓄᐃᑦ 7-ᓂᑦ ᐊᔾᔨᒌᓐᖏᑦᑐᓂᑦ ᕿᑭᖅᑕᓂ 
ᓄᓇᓕᖕᓂᑦ. 

ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ ᐱᖓᓱᓂᒃ ᑳᓐᑐᕌᖃᖅᑐᖅ 
ᑖᒃᑯᓇᖓᑦ ᐸᕙᓐᓛᓐᑦ ᓴᕕᕋᔭᒃᓴᓂᒃ ᐅᔭᕋᖕᓂᐊᕐᕕᒃ ᑐᔪᕐᒥᔪᓄᑦ, 
ᓂᕆᕕᖓᓂᒃ ᐊᐅᓚᑦᑎᔪᑦ, ᐊᒻᒪᓗ ᐃᓄᖕᓂᒃ ᖃᐅᔨᓴᖅᑎᑦ. ᐅᓇ 
ᑐᔪᕐᒥᑎᑦᑎᓂᕐᒧᑦ ᑳᓐᑐᕌᒃ ᐃᓚᖃᖅᑐᖅ, ᓂᕿᒃᓴᖏᓐᓄᑦ, ᐃᒡᓗ 
ᓴᓗᒻᒪᖅᓴᖅᑕᐅᓪᓗᓂ, ᐊᒻᒪᓗ ᐃᒡᓗ ᓴᓇᔭᕆᐊᖃᖅᑐᓄᑦ ᐱᔨᑦᑎᕋᖅᑐᑦ 
ᐅᑯᐊᓗ 140 ᐃᖅᑲᓇᐃᔭᖅᑎᖃᖅᑐᑦ ᑖᒃᑯᓇᖓᑦ 70 ᐊᑕᐃᓐᓇᖅᑐᑦ 
ᐃᖅᑲᓇᐃᔮᒃᓴᐃᑦ.  ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ ᐃᓄᖕᓂᒃ 
ᖃᐅᔨᓴᖃᑦᑕᖅᑐᑦ ᑳᓐᑐᕌᖓ ᑐᓂᓯᓯᒪᔪᖅ 24 ᐃᖅᑲᓇᐃᔮᒃᓴᓂᒃ 
ᑖᒃᑯᓇᖓᑦ 12 ᐊᑕᐃᓐᓇᖅᑐᑦ ᐊᒻᒪᓗ ᐱᔨᑦᑎᕋᖅᑐᑦ ᑕᒪᐃᓐᓂᒃ 
ᐸᕙᓐᓛᓐᑦ ᓴᕕᕋᔭᒃᓴᓂᒃ ᐅᔭᕋᖕᓂᐊᕐᕕᒃ ᓄᓇᒋᔭᖏᓐᓂᒃ. 

ᓄᕙᒡᔪᐊᕐᓇᖅ-19 ᑲᔪᓯᔪᒥᒃ ᐊᒃᑐᐃᔪᖅ ᕿᑭᖅᑕᓂ ᓴᓇᕕᓕᕆᓂᖕᒧᑦ 
ᑎᒥᖁᑖ ᐊᐅᓚᑕᖏᓐᓂᒃ ᐱᒋᐊᕐᓂᖓᓂ ᑕᒪᑐᒪ ᑮᓇᐅᔭᓕᕆᓐᓇᐅᑉ 
ᐊᕌᒍᐊᓂ. ᑕᒪᕐᒥᒃ ᓄᓇᕗᒻᒥ-ᐃᓂᖃᖅᑐᑦ ᐃᖅᑲᓇᐃᔭᖅᑎᑦ ᑕᐃᑲᓂ 
ᐅᔭᕋᖕᓂᐊᕐᕕᒃ ᐃᓗᐊᓂ ᐅᖃᐅᑎᔭᐅᓚᐅᖅᑐᑦ ᐊᖏᕐᕋᖅᓯᒪᖁᔭᐅᓪᓗᑎᒃ 
ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ-19 ᐊᐃᑦᑐᐃᕙᓪᓕᐊᓂᐊᓐᖏᒻᒪᑕ ᑕᐃᑲᓂ 
ᔮᓄᐊᕆ 2022. ᑕᐃᔅᓱᒪᓂᐅᑎᓪᓗᒍ, ᕿᑭᖅᑕᓂ ᓴᓇᕕᓕᕆᓂᖕᒧᑦ 
ᑎᒥᖁᑖ ᑲᔪᓯᓚᐅᖅᑐᑦ ᐊᑭᓕᖅᓱᖅᖢᒋᑦ ᐃᖅᑲᓇᐃᔭᖅᑎᑦ. ᑕᐃᑲᓂ 
ᐊᐃᕆᓕ 2022, ᓄᓇᕗᒻᒥᐅᑦ ᐅᑎᕈᓐᓇᖅᓯᓚᐅᖅᑐᑦ ᓴᓇᕕᖕᒥᖕᓄᑦ.   

ᑕᐃᒪᓗ ᖃᐅᔨᒪᓇᑦᑎᐊᖅᑎᓐᓇᒍ ᐸᕙᓐᓛᓐᑦ ᓴᕕᕋᔭᒃᓴᓂᒃ 
ᐅᔭᕋᖕᓂᐊᕐᕕᒃ ᓯᕗᓂᒃᓴᖓ ᑕᐃᑲᓂ ᐅᔭᕋᖕᓂᐊᖅᑐᓂ ᐱᔾᔪᑎᒋᓪᓗᒍ 
ᑲᔪᓯᑦᑎᐊᖅᓯᒪᓐᖏᓂᖓᓄᑦ ᐊᖏᒡᓕᒋᐊᖅᑕᐅᔪᒪᔾᔪᑖᑦ 2 ᑐᒃᓯᕋᐅᑎᖓᑦ,  
ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ ᐃᖅᑲᓇᐃᔭᖅᑎᖏᑦ 
ᓄᐊᖅᑎᑕᐅᓚᐅᖅᑐᑦ ᐃᖅᑲᓇᐃᔮᖃᕈᓐᓃᖅᖢᑎᒃ. ᑕᐃᑲᓂ ᓯᑎᐱᕆ 2022, 
ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ ᐊᒻᒪᓗ ᐸᕙᓐᓛᓐᑦ ᓴᕕᕋᔭᒃᓴᓂᒃ 
ᐅᔭᕋᖕᓂᐊᕐᕕᒃ ᓄᖃᖅᑎᑦᑎᔪᓐᓃᓚᐅᖅᑐᑦ ᐃᖅᑲᓇᐃᔭᖅᑎᒥᖕᓂᒃ ᐊᒻᒪᓗ 
ᑐᓐᖓᓱᒃᑎᓪᖢᒋᑦ ᐅᑎᖁᓪᓗᒋᑦ ᓴᓇᕕᒋᔭᖏᓐᓄᑦ.

ᖁᑎᒃᑐᕐᒥᐅᑦ ᓴᓇᔨᒻᒪᕆᐅᓂᕐᒧᑦ ᐃᓕᓐᓂᐊᖅᑐᑦ ᖃᐅᓱᐃᑦᑐᕐᒥ

ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ
ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ ᐊᔾᔨᒌᓐᖏᑦᑐᒥᒃ ᐅᓄᖅᑐᓂᒃ ᐱᓇᓱᖃᕐᕕᓕᒃ ᑲᒻᐸᓂ 
ᐅᑯᐊᓗ ᑐᓂᓯᓯᒪᔪᑦ ᐱᔨᑦᑎᕋᐅᑎᓂᒃ ᐅᔭᕋᓂᐊᕐᕕᖕᓄᑦ, ᐊᕙᑎᓕᕆᔪᓄᑦ, ᒐᕙᒪᒃᑯᓄᑦ, 
ᐊᒻᒪᓗ ᐃᒡᓗᓕᐅᖅᑐᓄᑦ ᓇᒥᑐᐃᓐᓇᖅ ᑕᒪᐃᓐᓂ ᓄᓇᕗᒻᒥ.
ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖ ᒪᕐᕉᖕᓂᒃ ᐊᐅᓚᑦᓯᕕᖃᖅᑐᖅ, ᓱᓇᒃᑯᑖᖃᕐᑎᑦᑎᕕᒃ ᐊᐅᓚᑦᑎᕕᖓ 
ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᓯᕕᖓ. ᑕᒪᐃᓐᓄᑦ ᓱᓇᒃᑯᑖᖃᕐᑎᑦᑎᕕᒃ ᐱᔨᑦᑎᕋᖅᑐᑦ 
ᐊᐳᑕᐃᔭᐃᓪᓗᑎᒃ, ᐸᔪᒃᓯᖃᑦᑕᖅᖢᑎᒃ, ᓅᑦᑎᕙᒡᖢᑎᒃ ᖃᐅᔨᒪᔨᒋᔭᐅᓪᓗᑎᒃ, ᐊᒻᒪᓗ ᐅᖁᒪᐃᑦᑐᓂᒃ 
ᓄᓇᓯᐅᑎᓂ ᐊᑐᖅᑕᐅᑎᑦᑎᕙᒃᑐᑦ ᐊᒻᒪᓗ ᐊᐅᓚᐅᓯᕆᔨᐅᓪᓗᑎᒃ. ᐃᖅᑲᓇᐃᔭᖅᑐᓕᕆᕙᒃᑐᑦ ᐊᒻᒪᓗ 
ᐱᔭᕆᐅᖅᓴᑎᑦᑎᓪᓗᑎᒃ ᐃᓚᒋᔭᐅᔪᖅ ᐃᖅᑲᓇᐃᔭᕆᐊᕈᒪᔪᓄᑦ ᐊᒻᒪᓗ ᐃᖅᑲᓇᐃᔭᖅᑎᒃᓴᓄᑦ, 
ᐃᓄᖃᓐᖏᑦᑐᒥ ᑕᖕᒫᖅᓯᒪᕕᑦ ᓴᓇᓪᓗᒋᑦ ᐊᒻᒪᓗ ᐃᓕᐅᖃᐃᓪᓗᑎᒃ, ᓴᓇᕕᖕᒥ ᑐᔪᕐᒥᕕᑦ, ᐊᒻᒪᓗ ᐃᓄᖕᓂᒃ 
ᐋᕿᒃᓱᐃᕙᒃᑐᑦ ᐃᓐᓄᒋᐊᓕᖕᓄᑦ.

ᐃᓄᐃᑦ ᐱᔭᕆᐅᖅᓴᑎᑕᐅᓂᖓ ᐊᐅᓪᓗᑎᔭᐅᓚᐅᖅᑐᖅᑕᐅᖅ 
ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ 2022-ᒥᑦ 2023-ᒧᑦ. ᕿᑭᖅᑕᓂ 
ᓴᓇᕕᓕᕆᓂᖕᒧᑦ ᑎᒥᖁᑖ ᓄᑖᒥᒃ ᐱᓕᕆᖃᑎᖃᓕᓚᐅᖅᑐᖅ 
ᐸᕙᓐᓛᓐᑦ ᓴᕕᕋᔭᒃᓴᓂᒃ ᐅᔭᕋᖕᓂᐊᕐᕕᒃ ᐃᓄᖕᓂᒃ 
ᖃᐅᔨᓴᖅᑎᒃᓴᖏᓐᓄᑦ ᐃᓕᓐᓂᐊᖅᑎᑕᐅᓪᓗᑎᒃ ᓄᓇᓕᖕᓂ. ᐅᓇ 
ᓯᕗᓪᓕᖅᐹᖅ ᐃᓕᓐᓂᐊᖅᑎᑦᑎᔾᔪᑕᐅᓂᐊᖅᑐᖅ ᐸᕐᓇᐃᓯᒪᔪᑦ 
ᑎᓯᐱᕆ 2023.  ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ 
ᑐᓂᓯᓂᐊᖅᑐᖅᑕᐅᖅ ᓯᕗᓪᓕᖅᐹᒥᒃᑕᐅᖅ ᓴᓇᔨᒃᓴᐅᓂᐊᖅᑐᑦ 
ᐱᔭᕆᐅᖅᓴᑎᓪᓗᒋᑦ ᐃᓚᒋᓪᓗᒍ ᖁᑎᒃᑐᕐᒥᐅᑦ ᓴᓇᔨᒻᒪᕇᑦ 
ᐱᔭᕆᐅᖅᓴᑎᑕᐅᓂᖓ ᐱᓕᕆᖃᑎᒋᓗᒋᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ, ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐ, ᓄᓇᕗᑦ ᐃᒡᓗᓕᐅᖅᑎᑦ ᑯᐊᐳᕆᓴᓐ, ᒪᑭᒋᐊᖅᑕ 
ᐊᒻᒪᓗ ᒪᑭᕙᒃ. 8 ᐃᓕᓐᓂᐊᖅᑎᑕᐅᓂᐊᖅᑐᑦ ᖃᐅᓱᐃᑦᑐᕐᒥᑦ 
ᐃᓚᐅᓂᐊᖅᑐᑦ 10- ᐱᓇᓱᐊᕈᓯᑦ ᐃᓕᓐᓂᐊᕈᑎᖓᑦ ᑐᓂᔭᐅᔪᖅ 
ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ ᐊᒻᒪᓗ 6 ᐱᔭᕇᖅᓯᓗᑎᒃ 
ᐃᓕᓐᓂᐊᕈᑎᒥᖕᓂᒃ.  

ᓱᓇᒃᑯᑖᖃᕐᑎᑦᑎᕕᒃ ᐊᐅᓚᑦᓯᕕᖓ 

ᑕᐃᒪᖓᓂᑦ 2022-ᒥᑦ 2023-ᒧᑦ, ᕿᑭᖅᑕᓂ ᓴᓇᕕᓕᕆᓂᖕᒧᑦ 
ᑎᒥᖁᑖᑕ ᖃᓄᐃᓕᐅᕆᐊᖃᖅᑐᓄᑦ ᐊᐅᓚᑦᓯᕕᖓᑦ ᑲᔪᓯᔪᒥᒃ 
ᑐᓂᓯᕙᒃᑐᖅ ᑳᓐᑐᕌᖕᓂᒃ ᐊᐳᑕᐃᔭᐃᓂᕐᒧᑦ, ᑎᑎᖃᓕᕆᓂᕐᒧᑦ, 
ᓄᓇᓯᐅᑎᖃᕐᑎᑦᑎᓂᕐᒧᑦ ᐅᓯᑲᖅᑕᕐᓂᕐᒧᑦ, ᓯᕐᓗᐊᖃᕐᑎᑦᑎᓂᕐᒧᑦ, 
ᐊᒻᒪᓗ ᐊᖏᔪᓂᒃ ᐅᖁᒪᐃᑦᑐᓂᒃ ᓄᓇᓯᐅᑎᓂᒃ ᐊᒻᒪᓗ ᓄᓇᓯᐅᑎᒥᒃ 
ᓱᕋᒃᓯᒪᔪᓂᒃ ᓴᓇᖃᑦᑕᖅᑐᑦ ᐊᒻᒪᓗ ᐊᑐᖅᑐᐊᖅᑕᐅᑎᑦᑎᓪᓗᑎᒃ.

ᑕᒪᑐᒪᓂ ᐊᕐᕌᒍᒥ, ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ  
ᐋᕿᒃᓯᓚᐅᖅᑐᑦ ᒪᕐᕉᖕᓂᕐ ᐊᐳᑕᐃᔭᖅᑕᐅᔪᑦ ᐊᐳᑎᑦ ᐃᓂᒃᓴᖏᑦ 
ᐊᒻᒪᓗ ᓂᕆᐅᒃᑐᑦ ᐃᓚᓯᒃᑲᓐᓂᕈᓐᓇᕐᓂᐊᕈᑎᒃ ᑳᓐᑐᕌᖕᓂᒃ ᑕᐃᑲᓂ 
2023-2024.  

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑲᓐᑐᕌᒃᓯᓚᐅᖅᑐᑦ ᕿᑭᖅᑕᓂ 
ᓴᓇᕕᓕᕆᓂᖕᒧᑦ ᑎᒥᖁᑖ ᐃᑲᔪᖅᑕᐅᔪᒪᓪᓗᑎᒃ ᐃᓄᐃᑦ 
ᓄᓇᖁᑎᖏᓐᓂᒃ ᓯᒡᔭᖓ ᓴᓗᒻᒪᖅᓴᖅᑕᐅᓗᓂ ᐃᖃᓗᖕᓂ 
ᐊᐅᔭᖓᓂ 2022. ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ  
ᐃᑲᔪᓚᐅᖅᑐᖅ ᐲᔭᖅᖢᒋᑦ ᐊᑐᕈᓐᓃᖅᑐᑦ ᓄᑕᐅᓐᖏᑦᑐᑐᖃᐃᑦ 
ᐊᒻᒪᓗ ᐃᓄᖃᓐᖏᑦᑐᑦ ᓯᕐᓗᐊᕋᓛᑦ ᐊᒻᒪᓗ ᐱᖁᑎᑦ, ᓲᕐᓗ ᐅᒥᐊᑦ, 
ᐊᐅᓚᐅᑎᑦ, ᐊᒻᒪᓗ ᖃᒧᑕᐅᔭᐃᑦ.

ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ  ᑲᔪᓯᔪᒥᒃ ᑕᑯᓐᓇᖅᑐᖅ 
ᐱᕕᖃᕐᑎᑦᑎᓂᖅ ᐊᖏᒡᓕᒋᐊᕈᓐᓇᖅᖢᑎᒃ ᐊᒻᒪᓗ ᐱᕈᖅᑎᓪᓗᒋᑦ 
ᐱᔨᑦᑎᕋᐅᑎᑦ ᒪᓕᑦᑎᐊᕐᓂᐊᕐᒪᑕ ᓂᐅᕐᕈᓯᕆᓂᕐᒥ ᐱᔭᐅᔪᒪᔪᓂᒃ. 
ᓄᑖᑦ ᓴᓇᕐᕈᑎᑦ ᓂᐅᕕᐊᖑᓚᐅᖅᑐᑦ 2023 ᐅᒥᐊᕐᔪᐊᖃᖅᑎᓪᓗᒍ 
ᑎᑭᓚᐅᖅᑐᑦ ᐃᓚᓕᐅᑎᓂᐊᕐᒪᑕ ᐱᖁᑎᒃᓴᖏᑦ ᐅᒥᐊᑦ ᐊᒻᒪᓗ 
ᐅᓄᖅᓯᒋᐊᕐᓗᑎᒃ ᓄᑖᑦ ᓴᓇᕐᕈᑎᓂᒃ ᐊᑐᖅᑐᐊᖅᑕᐅᔪᓐᓇᖅᑐᓂᒃ 
ᐱᕕᖃᕐᑎᑦᑎᓂᖅ. ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ 
ᕿᓂᓚᐅᖅᑐᑦᑕᐅᖅ ᐅᔭᖃᓂᒃ ᓯᖁᓕᑎᑦᑎᔾᔪᑎᒃᓴᓂᒃ ᐊᒻᒪᓗ 
ᐱᔭᕆᐅᖅᓴᑎᓪᓗᒋᑦ ᐃᖅᑲᓇᐃᔭᖅᑎᑦ ᐊᖁᑦᑐᓐᓇᕐᓂᐊᕐᒪᑕ 
ᑕᒪᒃᑯᓂᖓ.  

ᖁᑎᒃᑐᕐᒥᐅᑦ ᓴᓇᔨᒻᒪᕆᐅᓂᕐᒧᑦ ᐃᓕᓐᓂᐊᖅᑐᓂ ᐃᓚᐅᔪᑦ

ᓱᓇᒃᑯᑖᖃᕐᑎᑦᑎᕕᒃ ᐊᐳᑕᐃᔭᐃᔾᔪᑖ

ᓱᓇᒃᑯᑖᖃᕐᑎᑦᑎᕕᒃ ᐊᐳᑕᐃᔭᐃᔾᔪᑖ

ᑎᓕᔭᐅᓯᒪᕗᑦ: ᑲᔪᓯᑦᑎᐊᖁᓪᓗᒋᑦ ᓂᐅᕕᕐᕕᖕᒥᑦ ᐱᔭᐅᔪᒪᔪᑦ 
ᑭᖕᖒᒪᒋᔭᐅᔪᑦ ᓄᓇᓕᖕᓂᑦ ᐊᒻᒪᓗ ᑎᑭᐅᑎᕙᓪᓕᐊᔾᔪᑎᒃᓴᖏᑦ 
ᑐᓐᖓᕕᑦᑎᓐᓄᑦ ᑐᑭᑖᕈᑎᒋᕙᓪᓕᐊᓪᓗᒋᑦ.

ᕿᑭᖅᑖᓗᒃ ᓂᐅᕕᕐᕕᓕᕆᔨᒃᑯᑦ ᑎᒥᖓ ᑲᔪᓯᕗᑦ ᓯᕗᓪᓕᐅᑏᓐᓇᖅᖢᒋᑦ 
ᐊᐅᓚᑦᑎᓂᖓᑦ ᐸᕙᓐ ᒑᔅ ᐊᒻᒪᓗ ᓂᐅᕕᕐᕕᕋᓛᖓ ᑕᐃᒪᖓᓂᑦ 2022-
ᒥᑦ 2023-ᒧᑦ. ᐃᓂᕗᑦ ᐃᖃᓗᖕᓂ ᑲᔪᓯᔪᖅ ᒑᓯᑖᖅᑎᑦᑎᕙᒃᖢᑕ ᐊᒻᒪᓗ 
ᓂᐅᕕᕐᕕᕋᓛᖅ ᐱᔪᒪᔭᐅᔪᓂᒃ ᓄᓇᓕᖕᓂᑦ. 

ᑕᒪᑐᒪᓂ ᐊᕐᕌᒍᒥ, ᐸᕙᓐ ᒑᔅ ᐃᖅᑲᓇᐃᔭᖅᑎᑖᓚᐅᖅᑐᖅ 
ᓄᑖᒥᒃ ᐊᐅᓚᑦᓯᔨᒥᒃ ᐅᓇᓗ ᓴᓇᖃᑦᑕᖅᑐᖅ ᑕᒪᐃᓐᓂᒃ 
ᓂᐅᕕᕐᕕᒃ ᐃᖅᑲᓇᐃᔭᖅᑎᖃᑦᑎᐊᖅᑎᓪᖢᒍ ᐊᒻᒪᓗ ᓂᐅᕕᕐᕕᒃ 
ᐊᐅᓚᑕᐅᑦᑎᐊᖅᖢᓂ ᐃᖏᕐᕋᑦᑎᐊᖅᖢᓂ. ᓄᑖᖅ ᐊᐅᓚᑦᑎᔾᔪᑕᐅᔪᖅ 
ᐊᐅᓪᓗᑎᔪᖅ ᓂᐅᕕᕐᕕᕋᓛᖅ ᐱᖁᑎᖃᑦᑎᐊᕐᓗᓂ ᓂᐅᕕᐊᒃᓴᒃᓴᓂᒃ 
ᐊᑐᐃᓐᓇᐅᖃᑦᑕᕐᓗᑎᒃ ᐊᕐᕌᒍᓕᒫᖅ ᑖᒃᑯᓄᖓ ᓂᐅᕕᕆᐊᓲᓄᑦ. 

ᐸᕙᓐ ᒑᔅ ᑲᔪᓯᔪᒥᒃ ᐃᑲᔪᓲᖅ ᓄᓇᓕᖕᓂ ᑖᒃᑯᑎᒍᑦ ᑕᒻᒪᕇᒃᑯᑎᑦ 
ᓯᐹᑦ ᐊᒻᒪᓗ ᐊᓯᖏᑦ ᐊᑦᑕᕐᓇᖅᑕᐃᓕᑎᑦᑎᔾᔪᑎᑦ ᓄᓇᒥᓯᐅᑎᑦ 
ᐊᑐᖅᑐᐊᖅᑕᐅᕙᒃᖢᑎᒃ ᐱᓕᕆᑎᑦᑎᔾᔪᑎᖃᖅᑐᑦ. ᐊᓂᒍᖅᑐᓂ 
ᐊᒥᓱᓂ ᐊᕐᕌᒍᓂ, ᕿᑭᖅᑖᓗᒃ ᓂᐅᕕᕐᕕᓕᕆᔨᒃᑯᑦ ᑎᒥᖓ 
ᐊᑭᒡᖠᒋᐊᖅᑎᑦᑎᔾᔪᑎᖃᓲᖅ ᐊᖑᓇᓱᒃᑎᓄᑦ ᐊᒻᒪᓗ ᐃᓐᓇᑐᖃᕐᓄᑦ 
ᐊᒻᒪᓗ ᑲᔪᓯᓂᐊᖅᑕᑎᑦ ᑕᐃᒪᓐᓇᐅᓗᑎᒃ. ᐃᑲᔫᓯᐊᕈᑎᒃᓴᐃᑦ 
ᑐᓂᔭᐅᕙᖕᒥᔪᑦ ᓄᓇᓕᖕᓂ ᖃᓄᐃᓕᐅᕈᑕᐅᓂᐊᖅᑐᓄᑦ ᐊᒻᒪᓗ 
ᐊᓯᖏᓐᓄᑦ ᑮᓇᐅᔭᓂᒃ ᕿᓂᖅᑐᓄᑦ. 

ᓂᕆᐅᒃᐳᒍᑦ ᑕᒪᑐᒧᖓ 2023-2024, ᐸᕙᓐ ᒑᔅ ᐃᓇᖐᓂᐊᖅᑐᖅ 
ᒑᓯᒥᒃ ᑯᕕᕕᖏᓐᓂᒃ ᐊᒻᒪᓗ ᐃᓚᓕᐅᑎᓗᒋᑦ ᓄᑖᑦ ᓂᐅᕕᖅᑎᑦᑎᔾᔪᑏᑦ 
ᖃᕆᓴᐅᔭᒃᑰᖅᑐᑦ ᐱᐅᓯᕚᓪᓕᐊᕐᓂᐊᕐᒪᑦ ᐱᐊᓚᔪᓐᓇᕐᓂᕗᑦ ᐊᒻᒪᓗ 
ᓂᐅᕕᕆᐊᖅᓯᒪᔪᓂᒃ ᐱᔨᑦᑎᕋᕈᓐᓇᕐᓂᕗᑦ.

ᑕᒪᓐᓇᐅᓪᓗᓂ ᐱᕙᓪᓕᐊᓂᖓ 1 ᓴᓇᔭᐅᔪᖅ ᓯᕗᒻᒧᒋᐊᖅ ᐊᖁᑎ 
ᐱᔭᕇᕈᓂ, ᐊᑭᐅᖅ ᐊᐅᓪᓗᑎᓂᐊᖅᑕᖏᑦ ᐱᕙᓪᓕᐊᑎᓪᓗᒋᑦ 
ᐊᖏᕈᑎᒋᔭᕆᐊᓕᑦ ᐊᒻᒪᓗ ᐱᓕᕆᖃᑎᒋᓂᐊᖅᑕᕗᑦ 
ᐱᕚᓪᓕᖅᑎᑉᐸᓪᓕᐊᓗᒍ ᐱᕙᓪᓕᐊᓂᖓ 2 ᐃᓄᐃᑦ ᓄᓇᖁᑎᖏᓐᓂ 
ᓄᓇᐃᑦ ᓴᓇᕕᐅᔪᑦ ᐱᕙᓪᓕᐊᑎᑕᐅᔪᑦ ᑕᐃᑲᓂ 2022-23 ᐊᕐᕌᒍᒥ. 
ᐊᑭᐅᖅ ᑲᔪᓯᕗᖅ ᓴᓇᖃᑎᒋᓪᓗᒋᑦ ᓯᑎ ᐃᖃᓗᐃᑦ ᐊᒻᒪᓗ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᖏᕈᑎᓄᑦ ᐱᕙᓪᓕᐊᑎᑦᑎᓂᕐᒧᑦ 
ᓴᓇᓂᕐᒧᑦ ᕼᐋᒻᓚᒃᑯᑦ ᖁᓛᒍᑦ ᐃᓄᐃᑦ ᓄᓇᖁᑎᖏᓐᓂ. ᑲᓇᑕᐅᑉ 
ᒐᕙᒪᒃᑯᖏᑦ ᐊᒥᓱᓂᒃ ᐊᖏᔪᓂᒃ ᐃᓄᖕᓄᑦ-ᐱᓯᒪᔪᑦ ᓇᑉᐸᕆᐊᓕᑦ 
ᐱᖁᑎᕐᔪᐊᓂᒃ ᖃᑭᔾᔪᑎᒃᓴᓕᐅᓚᐅᖅᑐᑦ ᐊᕐᕌᓂᓂᑦ ᐅᑯᐊᓗ 
ᐃᖏᕐᕋᓯᑦᑎᑦᑎᒋᐊᒃᑲᓐᓂᕈᓐᓇᕐᓂᐊᖅᑐᑦ ᐱᕙᓪᓕᐊᓂᖓ 2 ᐃᓄᐃᑦ 
ᓄᓇᖁᑎᖏᓐᓂ ᓴᓇᔪᑦ. ᑕᐃᒪᓗ ᑕᐃᒪᓐᓇᐅᓂᖓᓄᑦ, ᐅᖃᖃᑎᒌᓚᐅᖅᑐᑦ 
ᓄᓇᕗᑦ ᑐᓐᖓᕕᒃ ᑎᒥᖓ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ 
ᓄᓇᕗᒻᒥ ᐃᒡᓗᓕᐅᖅᑏᑦ ᑲᔪᓰᓐᓇᖅᑐᑦ ᓴᓇᓪᓗᒋᑦ ᓇᑉᐸᕆᐊᓕᑦ ᐃᓄᐃᑦ 
ᓄᓇᖁᑎᖏᓐᓂ.  

ᐊᑭᐅᖅ ᐱᔭᕇᖅᓯᓚᐅᖅᑐᖅ ᐊᒥᓱᓂᒃ ᐱᔅᓂᔅ ᑎᑎᕋᓕᕆᔭᕆᐊᓕᑦ ᐱᔭᒃᓴᑦ 
2002-ᒥᑦ 2023-ᒧᑦ. ᑕᐃᑲᓂ ᐅᒃᑑᐸ, ᐊᑭᐅᖅ ᐱᓚᐅᖅᑐᑦ ᑕᒪᐃᓐᓄᑦ 
ᐊᑭᓕᒃᓴᓕᐅᕈᑎᓂᐊᓐᖏᒻᒪᑕ ᓇᓪᓕᐅᒃᑯᒫᕐᒥᒃ. ᐊᓪᑎᔅ ᐱᓕᕆᖃᑎᒌᑦ 
ᑲᑎᒪᓚᐅᖅᑐᑦ ᐋᕿᒃᓱᖅᐸᓪᓕᐊᓕᖅᖢᒍ ᐱᕙᓪᓕᐊᓂᖓ 1 ᖃᑭᔾᔪᑎᒃᓴᑦ 
ᐅᖅᑎᕐᓂᐊᕐᒪᑕ ᐅᓂᒃᑳᓕᐅᖅᖢᑎᒃ. ᐅᓇ ᐅᓂᒃᑳᖅ ᑎᑎᕋᖅᓯᒪᔪᖅ 
ᐅᑎᕈᓐᓇᕐᓂᖏᓐᓂᒃ ᓯᕗᓂᑦᑎᓐᓂ ᖃᑭᔾᔪᑎᒃᓴᓕᐊᖑᓚᐅᖅᑐᑦ 
ᖃᐅᔨᔭᐅᔭᕆᐊᖃᕐᓂᐊᖅᑐᑦ ᐊᕐᕌᒍ ᐃᓗᐊᓂ.  

ᕿᑭᖅᑖᓗᒃ ᓂᐅᕕᕐᕕᓕᕆᔨᒃᑯᑦ ᑎᒥᖓ
ᕿᑭᖅᑖᓗᒃ ᓂᐅᕕᕐᕕᓕᕆᔨᒃᑯᑦ ᑎᒥᖓ ᐱᔨᑦᑎᕋᖅᑐᖅ ᓯᑎ ᐃᖃᓗᐃᑦ ᐅᖓᑖᓄᑦ 20 ᐊᕐᕌᒍᓄᑦ. 
ᓴᕿᑕᐅᓚᐅᖅᓯᒪᔪᑦ 1999-ᒥ ᐊᑎᖃᖅᖢᑎᒃ ᐸᕕᓐ ᐅᖅᓱᖅᑖᒃᕕᒃ, ᕿᑭᖅᑖᓗᒃ ᓂᐅᕕᕐᕕᓕᕆᔨᒃᑯᑦ ᑎᒥᖓ ᒫᓐᓇ 
ᐊᐅᓚᓐᓂᖃᖅᑐᖅ ᐊᑕᐅᓯᕐᒥ ᐃᓂᖃᖅᖢᓂ, ᕿᑭᖅᑖᓗᒃ ᐅᖅᓱᖅᑖᕐᕕᒃ ᐊᒻᒪᓗ ᓂᐅᕕᕐᕕᕋᓛᖅ ᑕᐃᑲᓂ ᕿᑭᖅᑖᓗᒃ 
ᓂᐅᕕᕐᕕᓕᕆᔨᒃᑯᑦ ᑎᒥᖓ ᑲᔪᓯᔪᖅ ᐊᖏᒡᓕᒋᐊᖅᐸᓪᓕᐊᓗᓂ ᐊᒻᒪᓗ ᐋᕿᑦᑎᐊᖅᐸᓪᓕᐊᖏᓐᓇᖅᑐᑦ ᐱᔨᑦᑎᕋᐅᑎᖏᑦ 
ᑭᐅᓯᓪᓗᓂ ᐃᖃᓗᖕᒥᐅᑦ ᑭᖕᖒᒪᒋᔭᖏᓐᓂᒃ ᐱᔪᒪᔭᖏᓐᓂᒃ. ᖄᖏᖅᑐᓂ ᐊᕐᕌᒍᓂ, ᐱᔨᑦᑎᕋᐅᑎᓪᓗᐊᑕᕆᓯᒪᔭᕗᑦ 
ᓂᐅᕐᕈᑎᒋᖃᑦᑕᖅᖢᒋᑦ ᒑᓯ ᐊᒻᒪᓗ ᓂᐅᕕᕐᕕᕋᓛᖓᓂᑦ ᐱᖁᑎᑦ, ᐅᑯᐊ ᓱᓕ ᐊᐅᓚᑦᑎᔾᔪᑎᓪᓗᐊᑕᖏᑦ ᐱᔅᓂᔅᒋᓪᓗᒋᑦ.

ᐊᑭᐅᖅ ᑯᐊᐳᕆᓴᓐ
ᐊᑭᐅᖅ ᑯᐊᐳᕆᓴᓐ ᓴᕿᑕᐅᓚᐅᖅᑐᖅ 100% ᐃᓄᖕᓂᑦ ᓇᖕᒥᓂᕆᔭᐅᔪᖅ ᓄᓇᒥ ᓴᓇᔪᑦ. ᐊᑭᐅᖅ ᒫᓐᓇ ᐊᐅᓪᓗᑎᔭᖓ 
40-ᓄᓇᐅᑉ ᐊᖏᓂᖓ ᐃᓄᐃᑦ ᓄᓇᖁᑎᖓ ᓴᓇᕕᐅᓂᐊᖅᑐᖅ ᑕᒫᒥ ᓯᕗᒻᒧᒋᐊᖅ ᐊᖁᑎ ᐃᖃᓗᖕᓂ, ᓯᕗᓂᒃᓴᑦᑎᓐᓂ 
ᑐᕌᕆᔭᖓ ᐃᑲᔪᕐᓂᐊᕐᒪᑕ ᕼᐋᒻᓚᒃᑯᓂᒃ ᐱᕙᓪᓕᐊᑎᑦᑎᕕᒃᓴᖅ ᓄᓇ ᕿᑭᖅᑕᓂ ᓄᓇᓕᖕᓂ.
ᐅᓇ ᐱᔾᔪᑖᑦ ᐃᓄᐃᑦ ᓄᓇᖁᑎᖓᓂ ᓄᓇᒥ ᑕᐃᑲᓂ ᓯᕗᒻᒧᒋᐊᖅ ᐊᑯᑎ ᐱᕕᖃᕐᑎᑦᑎᔪᒪᓪᓗᑎᒃ ᐃᓄᖕᓂ ᐱᔅᓂᔅᓕᖕᓂᒃ. ᐅᓇ 
ᐱᕙᓪᓕᐊᑎᑕᐅᓂᖓ ᐊᔪᖏᑎᑦᑎᓂᐊᖅᑐᖅ ᖃᓂᒋᔮᓂ $500 ᒥᓕᐊᓐ ᐱᕕᖃᕐᑎᑦᑎᓗᑎᒃ ᓴᕿᑦᑎᖁᓪᓗᒋᑦ 300+ ᐃᖅᑲᓇᐃᔮᒃᓴᓂᒃ ᐃᓄᖕᓄᑦ.

ᓄᓇᒥ ᓴᓇᓂᖅ ᐃᓄᐃᑦ ᓄᓇᖁᑎᖏᓐᓂ ᓯᐅᒻᒧᒋᐊᖅ ᐊᖁᑎ ᐃᖃᓗᖕᓂ

ᐊᖏᓂᖅᓴᒥᒃ ᓇᖕᒥᓂᖁᑎᓖᑦ ᑲᑐᔾᔨᓂᒃᑯᑦ ᑮᓇᐅᔭᓕᐅᕋᓱᐊᖃᑎᒌᑦ

ᕿᑭᖅᑖᓗᒃ ᑯᐊᐳᕇᓴᒃᑯᑦ ᑲᒻᐸᓂᖁᑎᖏᓪᓗ
ᐊᓯᖏᑦ ᓇᖕᒥᓂᖁᑎᓪᓚᑦᑖᖏᑦ

ᕿᑭᖅᑕᓂ ᐃᖅᑲᓇᐃᔭᖅᑎᓕᕆᔨᒃᑯᑦ ᑎᒥᖓ 
ᑮᓇᐅᔭᓕᐅᕋᓱᐊᖅᑎᐅᖏᑦᑐᖅ ᑲᑐᔾᔨᖃᑎᒌᑦ ᓴᖅᑭᖅᓯᒪᔪᑦ 
ᐱᕕᒃᓴᖃᖅᑎᑦᓯᓇᓱᐊᕐᓂᕐᒧᑦ ᑭᒃᑯᑐᐃᓐᓇᕐᓂᒃ 
ᐃᖅᑲᓇᐃᔭᕆᐅᖅᓴᓂᕐᒧᑦ ᐱᓕᕆᐊᒥᓂᒃ. QRI ᐋᖅᑭᑦᓱᐃᖃᑦᑕᕐᒥᔪᑦ 
ᐱᓕᖕᒪᒃᓴᐅᑎᒃᓴᓂᒃ, ᓂᐅᕕᖃᑦᑕᖅᑐᑦ ᐱᖁᑎᓂᒃ 
ᐃᖅᑲᓇᐃᔭᓕᒻᒪᑦᓴᐅᑎᒃᓴᓂᒃ, ᐃᑲᔫᑎᒃᓴᓂᒃ ᐃᖅᑲᓇᐃᔮᓄᑦ ᐊᒻᒪᓗ 
ᐃᖅᑲᓇᐃᔮᑦᓴᓂᒃ, ᐊᒻᒪᓗ ᐱᓇᓱᐊᒐᖃᖅᐸᑦᑐᑦ ᐱᓕᕆᐊᒃᓴᓄᑦ 
ᑮᓇᐅᔭᖅᑑᑎᒃᓴᓂᒃ.

ᕿᑭᖅᑖᓗᒃ ᐊᕙᑎᓕᕆᔨᒃᑯᑦ ᑎᒥᖓ ᖃᐅᔨᒪᔨᑕᐅᔪᑦ 
ᓴᓇᒻᒪᓕᕆᔨᐅᓪᓗᑎᓪᓗ ᐃᓚᒋᔭᐅᓪᓗᑎᒃ ᓄᓇᒥᒃ ᖃᐅᔨᓴᕐᓂᖅ 
ᓴᓗᒻᒪᕐᓴᐃᓂᕐᓗ; ᓱᕈᓐᓇᖅᑐᓕᓐᓂᒃ ᐆᓐᓇᖅᑐᓂᒃ ᐊᐅᓚᑦᓯᓂᖅ,ᓯᓚ 
ᖃᓄᐃᓐᖏᑦᓯᐊᕈᑎᒃᓴᖓᓄᑦ ᐊᒻᒪᓗ ᒪᑭᒪᓂᕐᒧᑦ ᖃᐅᔨᒪᔨᑕᖅ, 
ᐱᓕᖕᒪᒃᓴᐅᑏᓪᓗ.QE−ᑯᑦ ᐱᕈᕐᐸᓪᓕᐊᖏᓐᓇᖅᑐᑦ 
ᐱᓕᕆᖃᑦᑕᕐᓯᒪᓂᕐᒥᒍᑦ ᐊᖅᑯᑕᐅᓪᓗᓂᓗ ᐊᒻᒪᓗ 
ᓯᕗᓕᖅᑎᕈᕐᐸᓪᓕᐊᔪᖅ ᐊᑦᑕᑯᓕᕆᓂᕐᒥᒃ ᐊᒻᒪᓗ ᓄᓇᒥᒃ 
ᓴᓗᒻᒪᕐᓴᐃᓂᕐᒥᒃ ᐅᑭᐅᖅᑕᖅᑐᒥ.

ᑐᓚᒃᑕᕐᕕᒃ ᓄᓇᕗᒻᒥ ᐱᔾᔪᔾᔨᖃᑦᑕᖅᑐᖅ ᓄᓇᕐᔪᐊᒥ−ᐱᐅᓂᕐᐹᓂᒃ 
ᐃᓚᓕᐅᑎᓯᒪᔪᓂᒃ ᑕᕆᐅᒃᑯᑦ ᐱᔨᑦᓯᕈᑎᓂᒃ. ᑐᓚᒃᑕᒃᕕᒃ ᐱᓇᓱᐊᒐᓕᒃ 
ᐋᖅᑭᑦᓯᒪᔭᒥᒍᑦ ᑕᕆᐅᒃᑯᑦ ᐱᔨᑦᓯᕈᑎᓂᒃ ᐅᖓᓯᑦᑐᒥᐅᑕᕐᓄᑦ 
ᓄᓇᓕᖕᓄᑦ ᐊᒻᒪᓗ ᐊᖏᔫᑎᓂᒃ ᓴᓇᕕᔾᔪᐊᑎᒍᑦ ᐱᓕᕆᐊᓂᒃ.

ᓯᒃᑯ ᑯᐊᐳᕇᓴᓐ QC−ᑯᑦ ᓇᖕᒥᓂᖁᑎᓪᓚᑦᑖᖓ ᑎᒍᒥᐊᖅᑐᖅ 
ᑲᒻᐸᓂ ᓴᖅᑭᖅᑕᐅᓯᒪᔪᖅ ᑲᑐᔾᔨᓂᒃᑯᑦ ᑮᓇᐅᔭᓕᐅᕋᓱᐊᖃᑎᖃᕐᓂᕐᒥᒃ 
ᑕᕆᐅᓕᕆᓂᕐᒧᑦ ᑲᑐᔾᔨᖃᑎᒌᓂᒃ ᑐᓚᑦᑕᕐᕕᓕᐅᕐᓂᕐᒧᑦ

ᐱᓇᓱᐊᖃᑎᒋᓪᓗᒋᑦ ᑲᓇᐃᑎᐊᓐ ᓄᐊᑦ ᐊᑐᖅᖢᒋᑦ ᖃᖓᑕᓲᖏᑦ 
ᐊᔪᖏᑎᑦᑎᕗᑦ ᕿᑭᖅᑕᓂ ᐃᓄᖕᓂᒃ ᐃᓚᐅᔪᓐᓇᕐᓗᑎᒃ 
ᒫᓐᓇᐅᔪᖅ ᐊᒥᓱᓂ ᐱᕕᖃᕐᑎᑦᑎᕕᐅᔪᓂ ᐊᒻᒪᓗ ᓯᕗᓂᒃᓴᑦᑎᓐᓂ 
ᐱᕙᓪᓕᐊᓂᐊᖅᑐᓂᒃ ᐊᕕᒃᑐᖅᓯᒪᔪᓂ ᖃᖓᑕᓲᒃᑯᑦ 
ᐃᖏᕐᕋᔾᔪᑎᓕᕆᓂᕐᒧᑦ. 

ᐃᓄᒃᓂᑦ ᖃᕆᓴᐅᔭᓕᕆᔨᒃᑯᑦ ᑎᒥᖓ ᑲᑐᔾᔨᓪᓗᑎᒃ 
ᑮᓇᐅᔭᓕᐅᕈᑕᐅᔪᖅ ᐊᕙᑖᓂᑦ ᐅᑭᐅᖅᑕᖅᑐᓕᒫᒧᑦ ᑐᓴᐅᑎᓕᕆᓂᖅ 
ᑎᒥᖓ ᐊᒻᒪᓗ ᒑᓚᒃᓯ ᖃᖓᑦᑕᖅᑎᑕᐅᓯᒪᔪᓄᑦ ᖃᕆᓴᐅᔭᓕᕆᔨᒃᑯᑦ. 
ᓴᕿᑕᐅᓚᐅᖅᑐᖅ ᖃᖓᑦᑕᖅᑎᑕᐅᓯᒪᔪᓄᑦ ᐊᑕᑎᑦᑎᓗᑎᒃ 
ᐱᔨᑦᑎᕋᕐᓗᑎᒃ ᓄᓇᕗᒻᒥ ᓄᓇᖏᓐᓂᒃ ᐊᒻᒪᓗ ᐊᓯᖏᓐᓂᒃ 
ᐅᑭᐅᖅᑕᖅᑐᒥ ᓄᓇᓕᖕᓂᒃ. 

ᕿᑭᖅᑕᓂ ᐊᑐᕋᑦᓴᓕᕆᔩᑦ ᑎᒥᖓ ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ

ᑐᓚᒃᑕᕐᕕᒃ



ᕿᑭᖅᑖᓗᒃ ᑯᐊᐳᕆᓴᓐ | ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 2022/2023 ᕿᑭᖅᑖᓗᒃ ᑯᐊᐳᕆᓴᓐ | ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 2022/2023

27 28

ᑲᑐᔾᔨᓂᒃᑯᑦ ᑮᓇᐅᔭᓕᐅᕋᓱᐊᖃᑎᒌᑦ

ᐅᑯᐊ ᓄᓇᕗᒻᒥ ᐃᒡᓗᓕᐅᖅᑏᑦ ᑎᒥᖓ 
(NCC) ᖃᑭᔾᔪᑎᒃᓴᓄᑦ ᐱᓇᓱᐊᖃᑎᒌᑦ 
100% ᐃᓄᖕᓂᑦ ᓇᖕᒥᓂᕆᔭᐅᔪᑦ 
ᐊᒻᒪᓗ ᕿᓂᖅᑐᑦ ᐱᐅᓯᕚᓪᓕᖅᑎᓪᓗᒋᑦ 
ᐃᓄᐃᑦ ᐃᓚᐅᔪᓐᓇᕐᓂᖏᑦ ᓄᓇᕗᒻᒥ 
ᒪᑭᒪᓇᓱᐊᕈᑎᒃᓴᓄᑦ ᑕᐃᒫᒃ 
ᓴᕿᑦᑎᓗᑎᒃ ᑮᓇᐅᔭᖃᓕᕐᑎᑦᑎᓂᕐᒧᑦ, 
ᐃᖅᑲᓇᐃᔭᕐᑎᑦᑎᓂᕐᒧᑦ ᐊᒻᒪᓗ 
ᐱᔅᓂᔅ ᐱᕕᖃᕐᑎᑦᑎᓂᖅ ᑕᒪᐅᓐᓇ 
ᐃᒡᓗᓕᕆᓂᒃᑯᑦ ᐊᒻᒪᓗ ᐃᒡᓗᓕᐅᕐᓂᒃᑯᑦ.

ᓛᒐ ᐹᕕᓐ ᓕᒥᑎᑦ 100% ᐃᓄᐃᑦ 
ᓇᖕᒥᓂᖁᑖ ᐊᒻᒪᓗ ᐋᓐᓂᐊᕐᕕᓕᐊᖅᑐᓄᑦ 
ᑐᔪᕐᒥᕕᖃᖅᑎᑦᓯᔪᖅ (ᐋᑐᕚᒥ) 
ᐊᒻᒪᓗ ᐃᑲᔫᑎᓂᒃ ᐱᔨᑦᓯᕈᑎᑎᒍᑦ 
ᐃᓄᓐᓄᑦ ᐃᑲᔪᖅᑕᐅᒋᐊᓕᖕᓄᑦ 
ᐃᖢᐊᕐᓴᖅᑕᐅᔾᔪᑎᒥᖕᓄᑦ 
ᐊᑐᐃᓐᓇᐅᖏᑦᑐᓄᑦ ᐊᖏᕐᕋᒥᓂ 
ᓄᓇᒥᓐᓂ.

ᐅᓈᖅ ᐃᖃᓗᓕᕆᔨᒃᑯᑦ ᑎᒥᖓ 
ᐃᓚᒋᔭᐅᔪᖅ 17 ᑭᖑᒃᐸᓂᐊᕐᓂᕐᒧᑦ 
ᓚᐃᓴᒥᒃ ᑎᒍᒥᐊᖅᑏᑦ ᑲᓇᑕᐅᑉ 
ᑲᓇᓐᓈᓂ. ᑲᒻᐸᓂ ᓇᖕᒥᓂᖁᑕᐅᔪᖅ 
ᓇᓕᒧᒌᒥᒃ ᕿᑭᖅᑖᓗᒃ ᑯᐊᐳᕇᓴᒃᑯᓐᓄᑦ 
ᐊᒻᒪᓗ ᒪᑭᕕᒃ ᑯᐊᐳᕇᓴᒃᑯᓐᓄᑦ. 
ᕿᑭᖅᑖᓗᒃ ᐃᖃᓗᓕᕆᔨᒃᑯᑦ ᐃᓚᖏᓐᓂᒃ 
QC−ᑯᓐᓅᖅᑕᐅᓯᒪᔪᓂᒃ ᐅᑭᐅᖅᑕᖅᑐᒥ 
ᑭᖑᒃᐸᖕᓄᑦ ᑰᑕᓂᒃ.

ᓴᓇᕙᓪᓕᐊᓂᖅ
ᑯᐊᐳᕇᓴᓐ ᑎᒥᖓ

QPI/NCCP ᖃᖅᑲᒥᐅᓂ ᓴᓇᕙᓪᓕᐊᓂᖅ 
L.P. 100% ᐃᓄᓐᓄᑦ- ᓇᖕᒥᓂᖁᑎᒋᔭᐅᔪᖅ 
ᑲᒻᐸᓂ ᑎᒍᒥᐊᖅᑕᐅᔪᖅ ᓇᓕᒧᒌᓂᒃ 
ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖓᓄᑦ 
ᐊᒻᒪᓗ NNC ᓇᖕᒥᓂᖁᑎᖏᓐᓄᑦ 
ᑎᒥᖓᓄᑦ ᓴᖅᑭᖅᑕᐅᓚᐅᖅᑐᖅ 
ᓴᓇᔪᒃᓴᒫᖑᓪᓗᓂ ᑭᓱᑐᐃᓐᓇᕐᓄᑦ− 
ᐊᑐᕋᑦᓴᒥᒃ ᐃᓪᓗᒥᒃ ᐃᖃᓗᓐᓂ, ᓄᓇᕗᑦ.

QPI/NCCP ᖃᖅᑲᒥᐅᓂ
ᓴᓇᕙᓪᓕᐊᓂᖅ L.P.

ᑐᕈᒫᓐᑦ ᐅᑭᐅᖅᑕᖅᑐᖅ ᓕᒥᑎᑦ 
ᓂᐅᕈᑎᖃᖃᑦᑕᖅᑐᑦ, ᐊᑐᖅᑐᐊᑎᑦᓯᓪᓗᑎ 
ᐊᒻᒪᓗ ᐱᔾᔪᔾᔨᖃᑦᑕᖅᑐᑦ ᐃᑲᔫᑎᓂᒃ 
ᐱᔨᑦᓯᕈᑎᑎᒍᑦ ᓄᑖᓄᑦ ᐊᒻᒪᓗ ᐊᑦᑐᑯᓂᒃ 
ᐱᖁᑎᓂᒃ.

ᐅᓈᖅ ᐃᖃᓗᓕᕆᔨᒃᑯᑦ ᑎᒥᖓ 
ᐃᓚᒋᔭᐅᔪᖅ 17 ᑭᖑᒃᐸᓂᐊᕐᓂᕐᒧᑦ 
ᓚᐃᓴᒥᒃ ᑎᒍᒥᐊᖅᑏᑦ ᑲᓇᑕᐅᑉ 
ᑲᓇᓐᓈᓂ. ᑲᒻᐸᓂ ᓇᖕᒥᓂᖁᑕᐅᔪᖅ 
ᓇᓕᒧᒌᒥᒃ ᕿᑭᖅᑖᓗᒃ ᑯᐊᐳᕇᓴᒃᑯᓐᓄᑦ 
ᐊᒻᒪᓗ ᒪᑭᕕᒃ ᑯᐊᐳᕇᓴᒃᑯᓐᓄᑦ. 
ᕿᑭᖅᑖᓗᒃ ᐃᖃᓗᓕᕆᔨᒃᑯᑦ ᐃᓚᖏᓐᓂᒃ 
QC−ᑯᓐᓅᖅᑕᐅᓯᒪᔪᓂᒃ ᐅᑭᐅᖅᑕᖅᑐᒥ 
ᑭᖑᒃᐸᖕᓄᑦ ᑰᑕᓂᒃ.

ᓄᓇᕗᒻᒥ ᐅᓯᑲᑦᑕᖅᑏᑦ ᑎᒥᖓ 
NSSI ᓱᖏᕐᓲᑕᐅᔪᓐᓇᖅᑐᖅ 
ᐅᒥᐊᕐᔪᐊᒃᑰᖅᑎᑦᓯᓂᕐᒥᒃ ᐅᓯᔭᐅᒋᐊᓕᖕᓂᒃ 
ᐊᒻᒪᓗ ᐊᒃᑐᐊᔪᓂᒃ ᐱᔨᑦᓯᕈᑎᓂᒃ 
ᑕᒪᐃᓐᓄᑦ ᓄᓇᕗᑦ ᑲᓇᓐᓈᓂᒥᐅᓄᑦ 
ᐊᒻᒪᓗ ᑭᕙᓪᓕᕐᒥ ᐅᑭᐅᖅᑕᖅᑐᒥ 
ᓄᓇᓕᖕᓂ.

QIKIQTAALUK CORPORATION

ᕿᑭᖅᑖᓗᒃ ᑯᐊᐳᕆᓴᓐ
ᓇᒻᒥᓂᕐᑯᑎᖕᒋᓪᓗ

ᓄᓇᕗᒻᒥ ᐅᖅᓱᐊᓗᓕᕆᔨᒃᑯᑦ ᑯᐊᐳᕇᓴᓐ 
100% ᐃᓄᐃᑦ ᓇᖕᒥᓂᖁᑎᖓ 
ᑎᒍᒥᐊᖅᑐᖅ ᑲᒻᐸᓂ ᓴᖅᑭᖅᑕᐅᓯᒪᔪᖅ 
ᐅᖅᓱᐊᓗᖃᖅᑎᑦᓯᓂᕐᒧᑦ ᐊᒻᒪᓗ 
ᐊᐅᓚᑦᓯᓂᕐᒥᒃ ᐅᖅᓱᒃᓴᓂᒃ ᐃᖃᓗᓐᓂ 
ᐊᕙᑖᓂᓗ.

ᐅᖅᓱᖅ ᑯᐊᐳᕇᓴᓐ ᐅᖅᓯᖅᑐᐃᔨᐅᓯᒪᔪᖅ 
ᐃᖃᓗᓐᓂ 1996-ᒥ ᑳᓐᑐᓛᒃᑕᐅᓯᒪᓪᓗᓂ 
ᓄᓇᕗᑦ ᒐᕙᒪᖓᓄᑦ ᐊᐅᓚᓂᖓᓄᑦ 
ᐊᖏᔫᑎᓂᒃ ᐅᖅᓱᖃᐅᑎᖃᖅᑎᑦᓯᓪᓗᑎᒃ 
ᐊᒻᒪᓗ ᐅᖅᓯᖅᑐᐃᔨᐅᓂᕐᒥᒃ.

C O R P O R A T I O N

ᑎᒥᖁᑎᖏᑦ

ᓄᓇᓯ ᑯᐊᐳᕇᓴᒃᑯᑦ 100% ᐃᓄᐃᑦ−
ᓇᖕᒥᓂᖁᑖᑦ ᐊᒻᒪᓗ ᓄᓇᕗᒻᒥ−
ᓇᖕᒥᓂᖁᑕᐅᔪᖅ ᓇᖕᒥᓂᖁᑎᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑲᒻᐸᓂ. ᓄᓇᓯᒃᑯᑦ 
ᕿᓂᖃᑦᑕᖅᑐᑦ ᓴᖅᑭᕋᑦᓴᓂᒃ 
ᓇᖕᒥᓂᖁᑎᖃᕈᑕᐅᔪᓐᓇᖅᑐᓂᒃ 
ᑮᓇᐅᔭᓕᐅᕈᑎᒃᓴᓂᒃ 
ᐃᑲᔫᑎᖃᕐᓂᐊᖅᑐᓂᒃ ᐃᖅᑲᓇᐃᔮᓄᑦ, 
ᐃᖅᑲᓇᐃᔭᕐᕕᖕᓄᑦ ᐊᒻᒪᓗ 
ᐃᓅᓯᖃᑦᓯᐊᕈᑎᒃᓴᓂᒃ ᓄᓇᕗᒻᒥ.

ᐃᓄᐃᑦ ᐱᕙᓪᓕᐊᔾᔪᑎᒃᓴᖏᓐᓄᑦ 
ᑯᐊᐳᕇᓴᓐ ᑲᑐᔾᔨᖃᑎᒌᑦ 
ᑲᓲᒪᔪᓄᑦ ᓂᐱᒋᔭᐅᔪᑦ ᐃᓄᐃᑦ 
ᐱᕙᓪᓕᐊᔾᔪᑎᒃᓴᖏᓐᓄᑦ ᑯᐊᐳᕇᓴᒃᑯᑦ 
ᐱᔪᒪᔭᖏᓐᓂᒃ ᐃᓄᐃᑦ ᓄᓇᖓᓂ. 
ᑲᑐᔾᔨᖃᑎᒌᑦ ᑖᒃᑯᓇᓐᖔᕐᓯᒪᔪᑦ 
ᐃᓄᕕᐊᓗᐃᑦ ᐱᕙᓪᓕᐊᔪᓕᕆᔨᒃᑯᑦ 
ᑯᐊᐳᕇᓴᓐ, ᓄᓇᑦᓯᐊᕗᑦ ᑲᒻᐸᓂᖁᑎᖏᑦ, 
ᕿᑎᕐᒥᐅᑦ ᑯᐊᐳᕇᓴᓐ, ᕿᑭᖅᑖᓗᒃ 
ᑯᐊᐳᕇᓴᓐ, ᓴᒃᑯ ᑮᓇᐅᔭᓂᒃ ᐱᕈᕐᓴᐃᔩᑦ 
ᑯᐊᐳᕇᓴᓐ ᐊᒻᒪᓗ ᒪᑭᕕᒃ ᑯᐊᐳᕇᓴᒃᑯᑦ.

ᓄᓇᕗᒻᒥ ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᑦ 
ᐃᓚᒋᔭᐅᓪᓗᑎᒃ ᑕᑉᕗᖓ ᓯᑕᒪᑦ 
ᓄᓇᕗᒻᒥ ᐃᑭᕐᒥ ᑰᑕᓂᒃ ᑎᒍᒥᐊᖅᑏᑦ 
(ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦᑐᑦ, 
ᕿᑭᖅᑖᓗᒻᒥ ᐃᖃᓗᓕᕆᔨᒃᑯᑦ, ᐸᓐᓂᖅᑑᒥ 
ᐃᖃᓗᓕᕆᔨᖏᑦ ᐊᒻᒪᓗ ᐸᓐᓂᖅᑑᑉ 
ᑲᖏᖅᑐᐊᓗᐊᓂ ᐃᖃᓗᓕᕆᔨᑦ, 
ᐊᒻᒪᓗ ᕿᑭᖅᑖᓗᒃ ᑯᐊᐳᕆᓴᒃᑯᑦ). 
NFA ᐱᕙᓪᓕᐊᓇᓱᐊᖅᑎᑦᑎᕙᑦᑐᑦ 
ᐱᕈᕐᐸᓪᓕᐊᖏᓐᓇᕈᑎᒃᓴᖓᓄᑦ ᓄᓇᕗᒻᒥ 
ᐃᖃᓗᓕᕆᓂᕐᒥᒃ ᐱᓇᓱᐊᒐᓖᑦ ᐊᒻᒪᓗ 
ᐃᑲᔫᑎᖃᖃᑦᑕᖅᑐᑦ ᐊᑕᐅᓯᕐᒥᒃ 
ᓂᐱᖃᕈᑕᐅᒍᑎᒃᓴᖏᓐᓂᒃ ᐃᓱᒫᓘᑕᐅᔪᑦ.

ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦᑐᓄᑦ 
ᑯᐊᐳᕇᓴᓐ ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ 
ᑲᑐᔾᔨᖃᑎᒌᑦ ᐃᖅᑲᓇᐃᔮᓖᑦ 
ᖃᐅᔨᒪᒋᐊᕐᓂᕐᒥᒃ ᐊᑦᑐᐊᔪᑦ ᑕᕆᐅᒃᑯᑦ 
ᐊᑐᕋᑦᓴᑦ ᑲᒪᔭᐅᑦᓯᐊᕈᑎᒃᓴᖏᓐᓂᒃ 
ᒪᑭᒪᒍᑎᖏᓪᓗ ᐊᐅᓚᑕᐅᑦᓯᐊᖁᓪᓗᒋᑦ 
ᐊᒻᒪᓗ ᓱᕐᕋᓴᕋᐃᓐᓂᖏᓐᓄᑦ 
ᐅᑭᐅᖅᑕᖅᑐᒥ ᑕᕆᐅᖓᓂ ᐆᒪᓂᖏᑦ 
ᓴᐳᔾᔭᐅᓯᒪᖁᓪᓗᒋᑦ.

QC ᑲᓇᐃᑎᔭᓐ ᓕᒥᑎᑦ 
ᑮᓇᐅᔭᓕᐅᕋᓱᐊᖅᑏᑦ 
ᐱᓇᓱᐊᖃᑎᒌᒍᑎᖏᓐᓄᑦ QC ᐊᒻᒪᓗ 
ᑲᓇᐃᑎᔭᓐ ᖁᓛᒍᓕᓕᕆᔩᑦ ᓕᒥᑎᑦ 
ᑖᒃᑯᐊ ᐊᖏᓂᕐᐹᖑᔪᑦ ᖁᓛᒍᓕᓕᕆᔨᐅᔪᑦ 
ᑲᓇᑕᒥ. QC ᐃᑲᔪᕐᓱᐃᔪᑦ 
ᑲᓇᑕᒥ ᖁᓛᒍᓕᓕᕆᔨᒃᑯᓐᓂᒃ 
ᐊᑐᐃᓐᓇᐅᑎᑦᓯᓂᒃᑯᑦ ᖁᓛᒎᓕᒃᑯᑦ 
ᐃᖏᕐᕋᖃᑦᑕᓂᕐᒧᑦ ᐱᔨᑦᓯᕈᑎᓂᒃ 
ᕿᑭᖅᑕᓂ ᓄᓇᖓᓂ.

ᐅᑭᐅᖅᑕᖅᑐᒥ ᑭᖑᒃᐸᓐᓂᒃ ᖃᐅᔨᓴᖅᑏᑦ 
ᑐᑦᑕᕐᕕᖓ ᐃᖅᑲᓇᐃᔭᖃᑎᓕᒃ 
ᐃᒪᕐᒥᐅᑕᓕᕆᔨᒃᑯᓐᓂᒃ ᐊᐅᓚᑦᓯᓂᕐᒥᒃ 
ᑭᖑᑉᐸᓐᓂᒃ ᖃᐅᔨᓴᕐᓂᕐᒧᑦ 
ᖃᐅᔨᓇᓱᐊᕈᑕᐅᔪᓂᒃ ᑲᓇᓐᓈᓂ 
ᐱᖓᓐᓈᓂᓗ ᖃᐅᔨᓴᕐᕕᐅᔪᓄᑦ 
ᑭᒡᓕᓕᐊᖑᓯᒪᔪᓂ.

ᓄᓇᕗᒻᒥ ᐃᖃᓗᓕᕆᓂᕐᒧᑦ 
ᑕᕆᐅᓕᕆᓂᕐᒧᓪᓗ 
ᐱᓕᒻᒪᒃᓴᐅᑎᓄᑦ ᑲᑐᔾᔨᖃᑎᒌᑦ 
ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ 
ᑲᑐᔾᔨᖃᑎᒌᑦ ᓴᖅᑭᖅᑕᐅᓚᐅᖅᑐᑦ 2005-
ᒥ ᐱᓕᒻᒪᑦᓴᐅᑎᒃᓴᖃᖅᑎᑦᓯᔨᐅᖁᓪᓗᒋᑦ 
ᓄᓇᕗᒻᒥ ᐃᓄᐃᑦ ᐱᔪᒪᔭᖏᓐᓂᒃ 
ᑲᔪᓯᑎᑦᓯᓇᓱᐊᕈᑎᓂᒃ ᐃᖅᑲᓇᐃᔮᓂᒃ 
ᐃᖃᓗᓕᕆᔨᓂ.

ᐅᑭᐅᖅᑕᖅᑐᒥ
ᑭᖑᒃᐸᓐᓂᒃ ᖃᐅᔨᓴᖅᑏᑦ

ᑐᑦᑕᕐᕕᖓ

